HECHOS 1:1 i HECHOS 1:2-3

HECHOS _
Apostolcuna rurapacushgan

Lucasmi  Bibliacho ishcay librucunata
escribergan. Punta cag librumi caycan
“San Lucas”. Guepa cag librunami caycan
“Hechos”. San Lucas libruchomi escribergan
Jesucristo rurashgancunata musyanantsipag.
Hechos libruchtnami escribergan Jesucristupa
apostolnincuna Santu Espiritupa munayninwan
rurashganta musyanantsipag. Tsaymi cay
libruta liyir musyantsi Santu Espiritu yanapaptin
Jesucristupa  wilacuyninta may-tsaychopis
apostolcuna wilacushganta.

Tedfilo jutiyog runapagmi Lucas cay libruta
escribergan. Tedfilushi Lucasta gastuncunapag
camaripargan Jesucristupa apostolnincuna wila-
cushganta y rurashganta escribinanpag. Tsaynog
captinpis manami Tedfilulapagtsu Lucas escriber-
gan, sindga lapan runacuna yachacunanpagmi.

Tsaynogmi San Lucas nishgan librutapis escriber-
gan.

Santu Espirituta chasquipdcunanpag wilashgan
1 Jesucristo lapan rurashgancunata vy
yachatsishgancunatami punta cag librocho
escribimorga. Tsayta escribimorga ima pasash-
gancunatapis gam musyanayquipagmi, Teofilo.
23 Jesus wanushganpita cawarircamurnami
ciéluman manarag aywacur apostolnincunata
chuscu chunca (40) junagyag atsca cuti
yuripargan. Rasunpa cawarimushganta



HECHOS 1:4 ii HECHOS 1:9

musyapdcunanpagmi ~ tucuynogpa paycunata
tantyatsergan. Nircurmi paycunata nergan
Santu Espiritu yanapaptin wilacuyninta wilacur
puripdcunanpag.

4 Apostolnincunawan Jesus caycashpanmi
paycunata caynog nergan: “Jerusalenpita
maypapis amarag aywacunquiragtsu. Tsaypa
trucanga jinalancho shuyarpanqui Tayta promi-
tishgan Santu Espirituta chasquinayquipag.
Santu Espirituta chasquinayquipag cashgantaga
maynami nergd. S5 Naupataga Juan Bautista
yacuwanmi runacunata bautizargan. Cananmi
itsanga gamcuna Santu Espirituwan bautizashga
canquipag. Tsaynog bautizashga canayquipédga
walca junaglanami pishiycan.”

Jana patsaman Jesucristo cutishgan

6 Jesucristuwan juntacashga caycarmi apostol-
nincuna taporgan caynog nir: “Tayta, ;canantsurag
cay Israel nacionpita Roma runacunata gargun-
qui, paycunapa maquincho capécushgdpita gampa
maquiquichona capacundpag?”

7 Tsaynog tapuptinmi Jesus caynog nergan:
“Imaypis tsay pasananpag cashgantaga Tayta
Dioslami musyan. Paylami munayniyog caycan
tsaycunata rurananpiga. & Tsaynog captinpis
Santu Espiritu gamcunaman shamuptinmi
poderninta  chasquinquipag. Tsayta
chasquircurmi  wilacuynéta  wilacarinquipag
Jerusalencho, Judea provinciacho, Samaria
provinciacho y may-tsay nacioncunachopis.”

9 Tsaynog parlayta usharcuptinmi Tayta
Diosnintsi gloriaman Jesusta pushacorgan.



HECHOS 1:10 iii HECHOS 1:16-19

Apostolnincuna  ricarpaycaptinmi  pucutay
rurinman yaycur elgacicorgan. Tsaypitaga
mananami ricapécorgannatsu. 10 Tsaynog
ricarpaycaptinmi elagpita ishcay runacuna
yorag ropashga naupancho ricacorgan. 11 Tsay
runacunami caynog nergan: “Galilea runacuna,
(imanirtag  jana  patsapa  ricarpaycanqui?
Naupayquipita Jesucristo jana patsaman
aywacushganta ricapécushgayquinoglami yapay
cutimongapag.”

Judaspa trucan apostol cananpag Matiasta

acrapdcushgan
12 Tsauraga Olivos lémacho caycashganpitami

Jesucristupa apostolnincuna cuticérergan
Jerusalenman. Tsay lOmapita Jerusalenman
cargan pulan léwanoglami. 13 Chayaycushpannami
witsdpdcorgan posadarashgan altusman.

Paycunami cargan Pedro, Juan, Santiago, Andrés,
Felipe, Tomas, Bartolomé, Mateo, Alfeupa tsurin
Santiago, Simoén “Celote” nishgan y Santiagupa
tsurin Judas.* 14 Tsay wayichomi Tayta Diosta
manacdrinanpag 1imaypis paycuna juntacag.
Paycunawanmi juntacag Jesucristupa maman
Maria, Jesucristupa wauguincuna y waquin
warmicunapis.

15 Tsay junagcunami Jesucristuman yéracogcuna
pachac ishcay chuncanog (120) juntacargan
apostolcunawan. Tsaymi Pedro caynog nergan:
16-19 “Waugui-panicuna, musyashgantsinogpis

1:13 Bartolomépa jucag jutinmi cargan Natanael (San Juan
1.45-49; 21.2). Santiagupa tsurin Judaspa jucag jutinmi cargan
Tadeo (San Mateo 10.3; San Marcos 3.18).



HECHOS 1:20 iv HECHOS 1:21-22

Judas Iscariote nogacunawanmi purergan.
Paytapis apoOstol cananpagmi nogacunatanogla
Jesus acrargan. Tsaynog acrashga caycarpis
Judasmi runacunata pushargan Jesusta présu
tsaripacunanpag.”

(Tsaynog pushashganpita guellayta
chasquishganwanmi chacrata rantergan. Tsay
chacrachomi uray sengaypa jegacorgan pachan
pashtagpag. Tsaypitami Jerusalencho tag
runacuna tsay chacrapa jutinta churapargan
“Acéldam” nir. Acéldama ninanga “Yawar Pampa”
ninanmi.)

Nircurmi Pedro mastapis caynog nergan: “Je-
sucristuta entregar Judas wanunanpag cashganta
musyarmi rey Davidta Santu Espiritu tantyatser-
gan Judaspita escribinanpag. 20 Tsay escribish-
ganga Salmo librucho caynog nirmi escribiray-
can:

‘Tashgan wayi cacharishga catsun.

Ama pipis tsaycho tatsuntsu.’

Tsaynoglamijuc salmuchdpis Judaspita caynog es-
cribiraycan:

‘Pay rurananpag cagta jucna ruratsun.’

“Tsay salmo escribirashgannoglami Judasta
pasashga. 2122 Tsaymi juctana churashun
paypa trucan apoOstol cananpag. Tsay runata
acrashun Jesus bautizacushganpita-patsa
hasta jana patsaman cuticushganyag paywan
puregta. Jesucristuwan tsaynog puregcunaga
nogantsiwanmi caycan. Tsaymi paycunapita
maygantapis jucta churashun Judaspa trucan
apostol cananpag. Paymi nogacunanog apoOstol
car Jesus cawarimushganta wilacur purenga.”



HECHOS 1:23 v HECHOS 2:3

23 Pedro tsaynog niptinmi ishcay runacunapag
yarpapdcorgan. Jucmi cargan Matias. Jucagnami
cargan José. Waquin runacuna Joséta nipacog
Barsabds y waquinnami nipdcog Justo.
24 Paycunapita mayganpis apoOstol cananpag
cashganta musyananpagmi Tayta Diosnintsita
manacirergan caynog nir:  “Tayta, gammi
musyanqui lapan runacunapa shongun imanog
cashgantapis. Tsaymicanan munapdco cay ishcay
runacunapita mayganta acrashgayquitapis
musyatsiménayquita. 25 Mayganpis acrashgayqui
cagmi apostolniqui canga Judas Iscariotipa
trucan. Judasga jutsata rurarmi apostol
caycashganpita yargucushga destinunman
aywacunanpag.”

26 Tayta Diosta tsaynog manacurishpanmi suer-
tita jitapacorgan. Tsaymi suerti yargamorgan Ma-
tiaspag. Tsauraga tsay junagpitanami Matiaspis
Jesucristupa apostolninna cargan.

2

Santu Espiritu shamushgan
1 Jesucristo cawarimushganpita ganchis

semaénata Pentecostés fiesta junagmi
Jesucristuman lapan ydracogcuna juc wayicho
juntacashga carcaycargan. 2 Tsaycho

jamarpaycaptinmi  elagpita = mayacdmorgan
fiyupa gaparar shucucuy wayranogpis jana
patsapita aywaycdmushgan. Tsayga chayargan
paycuna juntaraycashgan wayimanmi. 3 Tsaymi
tsay wayicho juntaraycagcuna ricapécorgan
mechéro rataycagnogla ninacuna paycunaman



HECHOS 2:4 Vi HECHOS 2:12

chayagta. 4 Tsay horami Santu Espirituta lapan
chasquipdcorgan. Santu Espiritu parlatsiptinmi
paycuna parlapdcorgan imaypis mana parlashgan
idiOémacunapa.

> Tsay witsanmi may-tsay nacioncunapitapis
Israel runacuna Jerusalenman chayapdcorgan
Pentecostés fiestapag. © Tsaymi tsay wayicho
shucucuy wayranog gaparashganta mayashpan
runacuna tsayman aywapacorgan ima
pasashgantapis ricananpag. TsaychOmi
lapanpis mayapacorgan may-tsaypitapis shamog
runacunapa ididmancunacho  parlarcaycagta.
Tsaynog parlashganta mayarmi cushicdrergan.
7 Tsaynog cushicushpanmi caynog nipécorgan:
“Lapan cay parlaycagcunaga ¢manacu Galilea
runacuna carcaycan? 8 Galilea runacuna
caycarga (imanogpatag paycuna yachacushga
nogantsipa ididmantsicho rimananpag?
9 Shamushcantsi  Partiapita, Mediapita,
Elampita, Mesopotamiapita, Judeapita,
Capadociapita, Pontupita, Asiapita, 10 Frigiapita,
Panfiliapita, Egiptupita, Libiacho cag Cirenipa
cercancunapita y Romapitapis. Waquinnintsega
yurishgantsipita-patsami Israel runacuna
caycantsi. Y waquinnintsinami mana Israel
runacuna caycarpis Diosta chasquicushcantsi
Israel runana canantsipag. 11 Cretapitapis,
Arabiapitapis caycho juntacashgami caycantsi.
May-tsaypita captintsipis quiquintsipa
idiOmantsichOmi Tayta Diosnintsipa wilacuyninta
parlapaycdmantsi.”

12 Tsaymi pasaypa cushicur quiquinpura par-



HECHOS 2:13 vii HECHOS 2:18

lapdcorgan caynog nir: “¢Imatag pasaycan?”

13 Tsaynog niptinmi burlacushpan waquin
runacuna caynog nipécorgan: “Caycunaga
shincashga carmi imata rimashgantapis mana
musyapdacuntsu.”

Jesucristupa wilacuyninta Pedro wilacushgan

14 Tsaynog niptinmi apdstol mayincunawan ja-
marpaycashganpita ichircushpan Pedro caynog
nergan: “Jerusalencho y may-tsaychopis tag Is-
rael mayécuna, shumag mayapécamay. 15> Manami
gamcuna yarpashgayquinogtsu nogacuna shin-
cashga carcaycd. 16 Tsaypa trucanga Tayta Dios-
nintsipa profétan Joel escribishgannoglami canan
cumpliycan. 17 Paymi Tayta Diosnintsi nishgancu-
nata caynog escribergan:
‘Tiempo  chdmuptinnami ~ Santu  Espirituta

cachamushag lapan chasquicamagcuna-
man.

Santu Espirituta chasquicurnami nogapa
wilacuynéta wilacdrenga olgu tsuriquicuna
y warmi tsuriquicunapis.

Mozucunapis noga ricatsishgdcunatami elagpita ri-
cangapag.”

Tsaynoglami auquincunata suefiuynincunacho ima
pasananpag cagcunatapis musyatsishag.

18 Tsay witsanmi munashgéita ruragcunaman
Santu Espirituta cachamushagpag.

Tsaynogpami warmipis olgupis wilacuynéta wila-
congapag.

* 217 Tayta Diosnintsi ricatsishgancunata musyanayquipag liy-
inqui Hechos 9.7,10; 10.3,10; 12.7; 18.9.



HECHOS 2:19-20 viii HECHOS 2:25

19-20 CiéluchOmi ricacdtsimushag imaypis mana ri-
capécushgayquita.

Intimi tsacacéconga.

Quillami yawar-nirag ricaciconga.

Cay patsachOpis runacuna pasaypa wanutsi-
nacogtami ricapacunquipag.

May-tsaychopis rupaptinmi cay patsa goshtaywan
quilushga caycagta ricapacunquipag.

Tsaypitaragmi chdmonga noga juzgana junag.

Tsay chdmushgan junagndga manami imaypis ya-
pay canganatsu.

21 Tsaynog cananpag captinpis nogata manaca-
mag cdga salvashgami cangapag.’ "%

22 Tayta Diosnintsipa profétan Joel tsaynog
escribishganta yarparcatsirmi Pedro caynog
nergan: “Israel mayécuna, cay parlamushgacunata
shumag mayapécamay. Nazaret marcapita
cag Jesusga Tayta Diosnintsi cachamushgan
runami cargan. Tsaynog cashgantaga Tayta
Diosnintsi musyatsimashcantsi milagrucunata
ruraptinmi. 23 Tsaynog caycaptinpis gamcunami
Jesusta présu tsarircur jutsasapa runacunapa
maquinman  entregashcanqui crucificaypa
wanutsinanpag. Tsaynog entregaptiquimi Tayta
Diosnintsi palabrancho escribirashgancuna
cumplergan. 24 Tsaynog wanutsiptinpis
manami wanushgalanchéga usharashgatsu.
Tsaypa trucanga Tayta Diosnintsimi payta
cawaritsimushga. 25 Tsaynog cawarimunanpag
cashganpitami rey David caynog escribergan:
‘Imaypis nogawanmi caycanqui, Tayta Dios.
Tsaymiimatapis mana mantsacotsu.

% 2:21 Joel 2.28-32

26 Shongopis cushicunmi.

Cushishgalami cantashagpis.

Tsaymi gamman ydracular cawayca.

27 Munashgayquita ruraptémi alméata Hadischo
mana cachanquipagtsu.

Tsaynogpis manami cacharinquipagtsu
pamparashgaldcho aya ismunanta.

28 Gammi tantyatsimashcanqui = munash-
gayquinog cawandpag.

Imaypis yanapamaptiquimi cushishgala
cawayca.’ 7%

29 Tsaynog David escribishganta wilapayta
usharcurmi Pedro caynog nergan: “Israel
mayécuna, tsaynog escribir unay rey David
manami quiquinpitatsu escribergan, sindga
Jesucristupitami. = Musyantsimi David wanur
maynincho pamparashgantapis. 30 Tayta Dios-
nintsipa profétanmi rey Davidga cargan. Paytami
Tayta Diosnintsi nergan castanpita juc runa yurir
imayyagpis mandag rey cananpag cashganta.
31 Tsaymi Davidga quiquinpag escribinanpa
trucan tsay yurinanpag cagpita escribergan.
Payga salvamagnintsi Jesucristumi caycan.
Jesucristo cawarimushganta ricaycagnogpis
paypagmi David escribergan Hadischo almanta
Tayta Dios mana cacharinanpag cashganta y
cuerpun pamparashgalancho mana quédananpag
cashgantapis. 32 David escribishgannoglami
Jesucristuta Tayta Diosnintsi cawaritsimushga.
Cawarircamur puriptinmi lapané ricapéacushca.
33 Cawarircatsimurnami  Jesusta  derécha

% 2:28 Salmo 16.8-11



HECHOS 2:34-35 X HECHOS 2:39

cag lddunman Tayta Diosnintsi jamatsishga
lapanpagpis munayniyog cananpag. Tsaypi-
tanami Tayta Diosnintsi promitishgan Santu
Espirituta nogacunaman cachamushga. Tsaynog
cachamushga captinmi juc ididmacunapa
parlatsipdcamashganta canan mayarcaycanqui.
34-35 Shumag tantyacariy. Davidga manami
wanushganpita cawarircamur jana patsaman
witsashgatsu. Sefiornintsi Jesucristumi itsanga
wanushganpita cawarircamur jana patsaman
witsashga. Jana patsaman witsarcur Tayta Diospa
naupanman jamacunanpag cashganpitami David
caynog escribergan:

‘Mandag reyta Tayta Diosnintsi caynogminergan:
“Jamacamuy derécha cag naupdman lapan con-

trayquita vincindyag.” * ”#

36 Tsaypita Pedro yapay caynog nergan:
“Israel ~ mayécuna, shumag  tantyacariy.
Gamcuna  Jesusta  cruzcho  wanutsishga
captiquipis Tayta Diosnintsimi payta churashga
maquincho tsarardmadnantsipag y salvamagnintsi
cananpagpis.”

37 Tsaynog niptinmi runacuna fiyupa
laquicushpan tapupdacorgan Pedruta y waquin cag
apostolcunatapis caynog nir: “Tsaynog captenga
¢imatatag rurapacOman?”

38 Tsaymi Pedro caynog nergan: “Tayta Dios-
nintsi jutsayquicunata perdonashunayquipag
jutsa rurashgayquita cacharir Jesucristupa
jutincho bautizacériy. Tsaynogpami gamcunapis
Santu Espirituta chasquicunquipag. 39 Santu

% 2:34-35 Salmo 110.1



HECHOS 2:40 Xi HECHOS 2:47

Espiritutaga manami nogacunalapagtsu Tayta
Diosnintsi cachamushga. Tsaypa trucanga
cachamushga gamcunapag, tsuriquicunapag y
Jesucristuta chasquicogcunapiga may-tsaycho
taptinpis lapanpagmi.”

40 Pedro mastapis tantyatsergan caynog nir:
“{Waquin runacuna jutsata rurar cawaptinpis
gamcunaga ama jutsata rurapacuytsu!”

Punta cag ydracogcuna imanog cawashganpis

41 Tsauraga Pedro nishganta chasquicogcuna
lapanmi tsay junag bautizacarergan. Tsay
bautizacogcunaga cargan quimsa waranganogmi
(3,000). 42 Paycunami imaypis juntacag apos-
tolcuna yachatsishgancunata yachacarinanpag,
Santa Cénata upupdcunanpag y Tayta Diosnintsita
manacunanpagpis.

43 Apostolcuna milagrucunata rurashganta
ricarmi lapan yéracogcuna espantashga rica-
corgan. 44 Paycunaga imaypis juntacashpanmi
cashganpita imatapis nistashganman-tupu
raquipdnacog. 4> Tsaynogmi chacrancunatapis y
imaycancunatapis ranticdreg. Tsay guellaytanami
nistashganman-tupu aypunacdreg. 46 Waran
waranmi templo patiuman juntacag Tayta Diosta
manacdarinanpag. Wayincunachopis juntacashpan
Santa Cénata upurcur cushishgalami micuytapis
micapécog. 47 Paycunaga imaypis Tayta
Diosta agradécicdreg yanapashganpita. Lapan
runacunami paycunata respitapdcog. Tsaynogpis
waran waranmi runacuna Jesucristuta
chasquicéreg.



HECHOS 3:1 xii HECHOS 3:9-10

3

Puriyta mana puédeg runata apostolcuna
aliydtsishgan

1Jucjunagmi, malway inti caycaptin, Pedruwan
Juan imaypis aywashgannog templuman aywar-
gan Tayta Diosta manacunanpag. 2 TsaychOmi
juc runa caycargan yurishganpita-patsa ishcan
chaquin wanushga. Tsay runatami waran waran
castancuna apapdcog templucho “Cuyaylapag”
nishgan puncuman. Tsay puncuchomi templo
patiuman yaycogcunata limushnata manacog.
3 Pedruwan Juan templo patiuman yaycuycagta
ricarmi paycunatapis tsay runa limushnata man-
acorgan. 4 Tsaynog manacuptinmi Pedro caynog
nergan: “jRicapacamay!”

5 Tsaymi tsay runa paycunata ricarargan
imalawanpis yanapananpag cashganta
yarpashpan. 6 Nircurmi tsay runata Pedro caynog
nergan: “Manami guellaynépis ni 6rOpis cantsu
gamta yanapandpag. Tsaynog captinpis jNazaret
marcapita cag Jesucristupa jutincho jucla sharcur
puriy!”

7 Tsaynog nishpan Pedro derécha cag maquin-
pita tsarircur sharcatsiptinmi jinan hoéra chaqui
moguncunapis sdnu ricacorgan. & Tsauraga jucla
sharcurcur tsay runa puriyta galaycorgan. Nir-
curmi paycunawan templo patiuman yaycorgan
cushicuypita saltashpan y Tayta Diosta alabash-
pan. 910 Tayta Diosta alabashpan saltaycachar
puriycagta ricarmilapan runacuna cushicérergan.
Tsaymi caynog nipdcorgan: “jRicay! iCuyaylapag



HECHOS 3:11 xiii HECHOS 3:17

nishgan puncucho limushnata manacog mana
pureg runa puriycanna!”

Jesucristupita runacunata Pedro wilapashgan

11 Tsauraga ishcan chaquin wanushga cash-
ganpita sdnag runa manami cachaycorgantsu Pe-
druta y Juanta. Paycuna Salomon nishgan alarcho
caycagta ricarmi runacuna cushicushpan tsay-
man cOrrila aywapécorgan ricapdcunanpag.

12 Chayaptinnami runacunata Pedro caynog
nergan: “Israel mayécuna, ¢imanirtag nogacunata
ricapaycdmanqui? Manami quiquécunapa
munaynéwantsu ni jutsaynag cashgapitatsu
cay runata aliyatsishcd. 13 Tsaypa trucanga
Jesucristupa  munayninwanmi  aliyétsishca.
Paytami Abraham, Isaac, Jacob y unay Israel
runacuna yaracushgan Tayta Diosnintsi churashga
lapanpita mas munayniyog cananpag. Tsaynog
captinpis gamcunaga payta autoriddcunaman
entregashcanqui wanutsishga cananpag. Pilato
cachariyta munaptinpis gamcunaga manami
munapdacushcanquitsu. 14 Tsaypa trucanga
Pilatuta manacarishcanqui jutsayog cagta cacharir
jutsaynag alilata rurag cagta wanutsinanpag.
15 Tsaynogpami wanutsipdcushcanqui cawayta

gomagnintsita. Tsaynog wanutsiptiquipis
paytami Tayta Diosnintsi cawaritsimushga.
Cawarircamur yuripdmaptinmi nogacuna

ricapécushcd. 16 Paymi aliyétsishga puriyta mana
puédeg runata. Jesucristuman yéracariptémi
ricapacushgayquinogpis cananga sanuna caycan.

17 “Israel ~mayécuna, gamcuna Yy au-
toridanintsicunapis manami tantyapdacushcanquitsu



HECHOS 3:18 xiv HECHOS 3:23

salvaménantsipag ~ Tayta  Diosnintsi  payta
cachamushganta. Tsaynog mana tantyarmi Je-
susta wanutsipdcushcanqui. 18 Tayta Diosnintsipa
unay profétancuna maynami escribergan Cristuta
runacuna wanutsinanpag cashganta. Tsaymi
gamcuna payta wanutsipdcuptiqui cumplishga
tsay profétacuna escribishgannogla.

19 “Cananga Cristuta wanutsishgayquipita
perdonashunayquipag Tayta Diosta manacariy.
Tsaynogpis jutsa rurashgayquicunata
cacharir pay munashgannogna cawapécuy.
20 Tsaynogpami Tayta Diosnintsi lapan
jutsa rurashgayquicunata perdonashuptiqui

cushishga cawapdcunquipag. Tsaynogpis
Jesucristuta gamcunaman yapay cachamonga
munaynincho lapantapis tsararananpag.

21 Cutimunanpag cag hora manarag chamuptinmi
Jesucristoga ciéluchorag caycan. Cutimurnami la-
pantapis churanga Tayta Dios munashgannogna
cananpag. Tsaynog cananpag cashgantaga Tayta
Diosnintsipa profétancuna unaypita-patsami
wilacérergan.

22 “Tsaynogmi Moisespis unay Israel
runacunata Jesucristo shamunanpag cashganta
wilapargan caynog nir: ‘Tayta Diosnintsimi
castantsipita juc runata churanga noganog
wilacog cananpag. Payta gamcunaga cdsucdriy.’*
23 Mastapis Moisés caynogmi nergan: ‘Pipis
tsay wilacogta mana cdsucog cdga juzgashgami
canga. =

% 3:22 Deuteronomio 18.15 % 3:23 Deuteronomio 18.19;
Levitico 23.29



HECHOS 3:24 XV HECHOS 4:2

24 “Moisés wilacushgannogmi Tayta
Diospa waquin profétancunapis wilacérergan
canan witsan pasaycashganta. Tsaynog
wilacdrergan Samuel wilacushganpita-patsami.
25 Tsaymi Jesucristuta chasquicuptiqui
profétacuna wilacushgannogla Tayta Diosnintsi
salvashunquipag. Tsaynogpami Tayta Diosnintsi
cumpliycan Abrahamta, Isaacta y Jacobta caynog
nir promitishganta: ‘Gampita miragpitami pi-
may runacunapis bendicionta chasquengapag.’
26 Abrahamta promitishgannoglami Jesucristuta
chasquicur tsay bendicionta chasquiycantsi. Tsay
bendicionga jutsa rurashgantsicunata cacharir
Tayta Dios munashgannog cawanantsipag
Jesucristo salvamashgantsimi caycan. Paytami
Tayta Diosnintsi nogantsiman cachamorgan
waquin runacunapita gamcuna puntata payta
chasquicunayquipag.”

4

Autoriddcunapa naupancho Pedro y Juan cash-
gan

1 Pedro y Juan tsaycho wilacuycaptinmi
chayargan  curacuna y  saduceucunapis.
Tsaynogpis chayargan templo tdpag

wardiacunapa capitanninpis. 2 Paycuna
chayaycurmi mayargan Pedro y Juan caynog
nir  yachaycétsishganta: “Wanushganpita

Jesus cawarimushga captinmi lapantsipis
wanushgantsipita cawarimushunpag.” Tsaynog

% 3:25 Génesis 22.18



HECHOS 4:3 xvi HECHOS 4:9-10

yachatsishganta mayarmi fiyupa rabiacérergan.”
3 Tsaynog rabiacushpanmi Pedruta y Juanta
présu tsaripdcorgan. Tardina captinmi carcilman
wichgaycdrergan wara tutayag. 4 Tsaynog
captinpis Pedro y Juan wilacushgancunata mayar
atscagmi Jesucristuta chasquicdrergan. Tsay
chasquicogcunaga cargan pitsga waranganogmi
(5,000), warmicunata ni wamracunatapis mana
yupaylapa.

5 Wara tutanami Jerusalencho juntacargan
Israel runacunapa autoridinincuna, Israel
mayor runacuna y Moisés escribishgan
leycunata yachatsegcunapis. ¢ Paycunawanmi
juntacargan  ciiracunapa mds mandagnin
Anaspis. Tsaychomi caycargan Caifas, Juan,
Alejandro y Anaspa waquin castancunapis.
7 Tsaycho lapan juntacaycur Pedruta y Juanta
carc11p1ta jorgarcatsimur tapupécorgan caynog
nir: “sIma munayniquiwantag gamcuna
aliyatsishcanquiishcan chaquin wanushga runata?
Tsaynog aliyatsinayquipdga ¢pitag gamcunata
cachamushushcanqui?”

8 Tsauraga Santu Espiritu valorta goptin Pe-
dro caynog nergan: “Israel mayor runacuna,
mayapdcamay. 910 Ishcan chaquin wanushga
runata imanogpa aliyatsishgatapis musyayta mu-
napacuptiquega canan tantyatsishayqui imanogpa
aliyatsishgatapis.  Paytaga aliydtsishcd Nazaret
marcapita cagJesuspa jutinchomi. Jesustami gam-
cuna crucificaypa wanutsipdcushcanqui. Tsaynog

4:2 Saduceucunaga manami criyipdcorgantsu runacuna
wanushganpita cawarimunanpag cashganta.



HECHOS 4:11 xvii HECHOS 4:18

wanutsipacuptiquipis paytaga Tayta Diosnintsimi

cawaritsimushga. Tsayta musyapdcuy gamcuna

y Israelcho tag lapan runacunapis. 11 Tsaymi

Tayta Diosnintsipa palabrancho Jesuspag caynog

niycan:

‘Wayi sharcatsegcuna: “Manami alitsu cay
rumi” nir jitariycuptinpis wayi esquinaman
cimientupag tsay rumi churashganami
caycan.’#

12 Tsaymi Jesucristo japalan salvamagnintsi cay-

can. Manami paypita mas jucga cantsu sal-

vamaénantsipag.”

13 Tsauraga ishcan apostolcuna mana
mantsacuypa wilacériptinmi autoriddcuna
quiquinpura caynog nipdcorgan: “Paycunaga
shumag mana estudiashga caycar ¢imanogpatag
tsaynog ali wilacdrin?” Tsaynogpami
tantyacdrergan Jesuspa discipuluncuna cashganta.
14 Tsaymi imata niytapis mana camaépacorgantsu,
tsay aliyatsishgan runa tsaycho captin.

1516 Tsauraga Pedruta y Juanta wagtaman
jorgarcatsir quiquinpura wilanacérergan
caynog nir: “¢Imatatag rurashun paycunata?
Jerusalencho tag lapan runacunami musyan
tsay runata aliyatsishganta. Tsaytaga manami
Négashwantsu. 17 Waquin marcacunachopis tsay
aliydtsishgan mana mayacédnanpag paycunata
mandashun cananpitaga Jesuspita pitapis
manana wilapdnanpag.”

18 Tsaynog wilanacurcurmi apostolcunata wag-
tapita gayarcatsimur caynog nipdcorgan: “Canan

% 4:11 Salmo 118.22



HECHOS 4:19 xviii HECHOS 4:26

junagpitaga ama pitapis Jesuspita wilapanquitsu
ni yachatsinquitsu.”

19 Niptinmi Pedro y Juan caynog
nipacorgan: “Shumag tantyacériy, taytacuna.
Manami alitsu canman Tayta Diosnintsita
casucundpa trucan gamcunata casucuptéga.
20 Ricapdcushgdta mayapécushgdtaga nogacuna
pitapis wilapashagmi.”

21 Ishcan chaquin wanushga runata
aliyatsishganpita  lapan runacuna Tayta
Diosnintsita alabaptinmi autoriddcuna paycunata
manana castigargannatsu.  Tsaypa trucanga
caynog nergan: “Tsaynogla wilacur puriptiquega
castigashayquimi.” Tsaynog anyaparcurmi
cacharergan. 22 Jesuspa munayninwan sinag

runaga chuscu chunca (40) watapita masnami
cargan.

Tayta Diosnintsita manacdrishgan

23 Pedro y Juan carcilpita yargurirna
aywapdacorgan waugui-panicuna juntaraycashgan
wayiman. Paycunatami wilapargan mandag
clracuna y Israel mayor runacuna jurapashganta.
24 Tsaynog wilapaptinmi lapanpis Tayta Diosta
manacdrergan caynog nir: “Tayta Dios, gamml
camashcanqui jana patsatapis, cay patsatapis,
lamartapis y lapan imacunatapis. 25 Santu
Espiritupa munayninwanmi rey Davidta
tantyatsishcanqui caynog nir escribinanpag:
‘¢Imanirtag runacuna rabiashga carcaycan?
¢Imanirtag manacagcunata wilanacérin?
26 Tsaynoglami mds mandag autoriddcunapis jun-

tacaycur wilanacérin Tayta Diospa contran



HECHOS 4:27 Xix HECHOS 4:34-35

y cachamushgayqui salvacogpa contranpis
sharcapécunanpag.’

27 «Rey David escribishgancho nishgannoglami
Herodispis, Poncio-Pilatupis, Israel mayécunapis y
may-tsaypita shamog runacunapis cay Jerusalén
marcacho juntacargan cachamushgayqui
Jesucristupa contran sharcapécunanpag.
28 Paypa contran sharcunanpag cashgantaga
unaypita-patsami musyashcanqui. 29 Cananpis
autoridicuna jurapdmashganta ricaycanquimi,
Tayta Dios. Gamlamanmi nogacuna ydaracaré.
Canan valorta goycaldmay, wilacuyniquita mana
mantsacuypa wilacirindpag. 30 Yanapaycaldmay
Jesucristupa jutincho gueshyagcunata
aliyatsindpag y milagrucunatapis rurapacundpag.”

31 Tayta Diosta manacuyta usharcuptinmi jun-
taraycashgan wayi sicsicyargan. Tsaymi Santu
Espiritu paycunata valorta gorgan Jesucristupa
wilacuyninta mana mantsacuypa wilacérinanpag.

Jesucristuman ydracogcuna yanapanacdrishgan

32 Tsaycho Jesucristuman lapan yéracogcuna,
atsca carpis, tsay vyarpaylami capéacorgan.
Quiquincunapag  quédatsicunanpa  trucanga
lapantami aypunacdreg. 33 Mana mantsacuy-
pami apostolcunaga Sefiornintsi Jesucristo
cawarimushganta wilacéreg. Jesucristuta
chasquicogcunata Tayta Diosnintsi lapanchopis
shumagmi yanapargan.

3435 Paycunaga manami mayganpis
muchorgantsu. Muchuycho pipis mana
cananpagmi chacrancunata wayincunata

% 4:26 Salmo 2.1-2



HECHOS 4:36 XX HECHOS 5:4

ranticuycur tsay guellayta apostolcunaman
apapdcog. Paycunanami muchuycho cagcunata
aypupéacog nistashganman-tupu.

36 Tsaynoglami rurargan José jutiyog runapis.
Pay cargan Levi castami. Tsaynogpis cargan
Chipre islapitami. Paypa cuyay jutintami
apostolcuna churapargan “Bernabé” nir. Tsay
jutega “cuyapécog runa” ninanmi. 37 Paypis
chacranta  ranticuycurmi  apostolcunaman

guellayta apargan paycunana tsay guellaywan
wactsacunata yanapananpag.

)

Warmin Safirawan Anantias lulacdrishgan

1 Tsaychomi caycargan Ananias warmin Safi-
rawan. Paycunapis wilanacurirmi chacranta
ranticdrergan. 2 Tsaymi ishcan yachatsinacurcur
chacranta ranticushgan guellayta raquicurergan.
Nircur waquilantana apostolcunaman Ananias
apargan: “Caylamichacrapa chanin guellay” nish-
pan.

3 Tsaynog lulacuptinmi Pedro caynog
nergan: “Ananias, (imanirtag ~ Satanas
yatsishushgayquita chasquipar Santu Espirituta
lulapaycanqui?  ¢Imanirtag waquin guellayta
raquicurir: ‘Caylami chacrdpa chanin guellay’
niycanqui? 4 Ranticérishgayqui chacraga ¢manacu
quiquiquicunapa cashga? Chacrayquipa
chanin guellaypis ¢manacu quiquiquicunapana
cashga? Tsaynog caycaptenga ¢imanirtag tsaynog
rurashcanqui? ~ Runacunata lulaparpis Tayta
Diosta manami lulapayta camépacunquipagtsu.”



HECHOS 5:5 xxi HECHOS 5:13

> Pedro tsaynog nishganta mayarmi Ananias
jinan hora wanorgan. Tsaynog wanushganta
musyarmi runacuna fiyupa mantsacorgan.
6 M6zucuna chayaycamurmi Ananiaspa ayantana
piturcur pampananpag apapécorgan.

7 Tsaypita quimsa hodratanog chayargan Anani-
aspa warmin Safira. Pay manami musyargantsu
runan wanushganta. 8 Tsauraga Pedro caynog
taporgan: “Ma wilamay. ;Runayqui apamushgan
guellaylachocu chacrayquita ranticarishcanqui?”

Tsauraga Safira caynog nergan: “Au, tsay-
lachOmi ranticérishca.”

9 Niptin Pedro nergan: “Santu Espiritu
musyaycaptin ¢imanirtag yachatsinacushcanqui
lulacérinayquipag? iRicay! Puncuchonami

carcaycan runayquipa ayanta pamparcur
cutimog mozucuna. Lulacushgayquipita canan
gampis runayquinoglami wanunquipag.”

10 Tsauraga jinan horami Pedrupa naupancho
Safirapis wanorgan. Tsaypita mozucuna yay-
cur tarergan wanushgana jitaraycagta. Tsaymi
paytapis apapécorgan runanpa naupanman pam-
pananpag. 11 Ananiaswan Safira lulacushganpita
wanushganta musyaycurmi waugui-panincuna y
waquin runacunapis fiyupa mantsacorgan.

Gueshyagcunata apostolcuna aliydtsishgan

12 Runacuna ricaycaptinmi Diospa
munayninwan  apostolcuna  milagrucunata
rurapdcog.  Tsaynogpis Tayta Diosnintsiman
ydracogcuna imaypis templuman juntacag
Salomon nishgan alarman. 13 Ananiasta
Tayta  Diosnintsi tsaynog  castigashganta



HECHOS 5:14 xxii HECHOS 5:21

musyaycurmi waquin runacuna paycunawan
mana juntacargannatsu. Paycunawan mana
juntacarpis paycunata alimi respitapécog.
14 Ali wilacuyta mayagcunaga waran waranmi
warmipis olgupis Jesucristuta chasquicérergan.
Tsaynogpami mds atscayargan Jesucristuman
yaracogcuna. 15 Callipa Pedro pasaptinmi
gueshyagcunata jorgapdcamog cdmantinta caynog
yarpashpan: “Pedro pasaptin lantuynilanpis
jananman chayaptenga aliyangami.” 16 Cercacho
cag marcacunapitapis gueshyagcunata vy
demonio nacatsishgancunatapis apacurcurmi
Jerusalenman runacuna shapdcamog. Tsay
apashgan  gueshyagcunatami apostolcuna
lapanta aliyatsergan.

Apostolcunata autoriddcuna présu tsarishgan

17 Gueshyagcunata aliyatsishganta musyarmi
mas mandag cura y paywan pureg saduceo
runacunapis apostolcunapa contran
sharcapécorgan. 18 Tsaymi présu tsarircatsir
carcilman wichgatsergan. 19 Tsay tsacaymi
Tayta Diosnintsipa angilnin chayaycur carcil
puncucunata quichapargan. Nircurmi
wagtaman jorgurir apostolcunata caynog nergan:
20 “Aywapdcuy templupa jatun patiunman.
Tsaycho runacunata wilapanqui Jesucristuta
chasquicuptin Tayta Diosnintsi salvananpag
cashganta.”

21 Tsauraga templupa jatun patiunman wara
tuta apostolcuna yaycapécorgan. TsaychOmi angil
nishgannogla runacunata wilapargan.



HECHOS 5:22 xxiii HECHOS 5:28

Mas mandag clranami clra mayincunawan
gayatsimorgan Israel runacunapa lapan
autoriddnincunata  sesionta  rurapdcunanpag.
Paycunawan wilanacurcurmi wardiacunata
cachargan carcilpita apostolcunata jorgamunan-
pag. 22 Wardiacuna carcilman chayaycushpan
manami taripdcorgannatsu apostolcunata.
Tsauraga cutiycushpan caynog nergan: 23 “Carcil
puncuta shumag wichgaraycagtami taripdcushca.
Présu cuidagcunatapis puncucunacho
ichirpaycagtami taripdcushca. Ruriman yaycurmi
itsanga maygan présutapis mana taripacushcatsu.”

24Tsayta mayaycurmi mdas mandag clirapis, tem-
plucho wardiacunapa capitanninpis y waquin
mandag curacunapis yarpachacérergan: “¢Imanog-
parag gueshpishga? ¢ Imatarag masta rurapdconga?”’
nishpan.

25 Tsaynog yarpachacurcaycaptinmi juc
runa chayaycur caynog nergan: “jCarcilman
wichgapécushgayqui runacunaga templo
patiuchdomi runacunata yapay yacharcaycatsin!”

26 Tsaynog niptin wardiacunata pushacurcur
capitan  aywargan  apostolcunata  présu

tsarimunanpag. Mana magaylapami présu
tsarircur apapacorgan runacuna sagmananta
mantsacushpan. 27 Tsaymi apostolcunata
chayatsergan autoridacuna juntacashga
caycashganman. TsaychOnami mdas mandag

clira caynog nergan: 28 “;Manacu gamcunata
nipécushca imaypis Jesuspita manana
yachatsinayquipag? Tsaynog niycaptéga
jimanirtag  yacharcaycdtsinqui ~ runacunata?



HECHOS 5:29 Xxiv HECHOS 5:36

Nircurpis nogacunata jitapaycdmanqui:
‘Paycunami Jesusta wanutsishga’ nir.”

29 Tsaynog niptin Pedro y waquin cag
apostolcunapis caynog nipdcorgan: “Runacunata
cdsucundpa trucanga Tayta Diosnintsitami
cdsucushag. 30 Gamcuna Jesusta crucificaypa
wanutsiptiquipis unay Israel mayintsicuna
yaracushgan Tayta Diosnintsimi wanushganpita
cawaritsimushga. 31 Nircurmi lapanpita
mds munayniyog cananpag payta derécha
cag laddunman jamatsishga. Tsaynogpis
churashga mandamagnintsi y salvamagnintsi
cananpagmi. Tsaynog churashga carmi
payta chasquicogcunata lapantapis jutsa
rurashgancunata perdonashga. 32 Tsaycunata
wilacérindpagmi Santu Espirituta Tayta Diosnintsi
nogacunaman cachamushga. Pi-maytapis
pay nishganta cdsucogtaga Santu Espiritu
yanapaycanmi.”

33 Tsaynog  nipdcushganta  mayaycurmi
autoridicuna pasaypa rabiacushpan wanutsiyta
munapicorgan. 34 Paycunawanmi caycargan
Moisés escribishgan leycunata yachatseg juc
fariseo runa. Paypa jutinmi cargan Gamaliel.
Lapan runacunami payta respitapdcog. Paymi
wardiacunata mandargan apostolcunata
wagtaman rdtula jorgunanpag. 35 Tsaynog
jorgarcatsirmi tsaycho caycag autoriddcunata
caynog nergan: “Israel mayécuna, cay
runacunapa contran imatapis manarag rurar
shumag yarpachaciriy. 36 ;Yarpapdcunquicu juc
cuticho Teudas jutiyog runa: ‘Yachag runami c&’



HECHOS 5:37 XXV HECHOS 5:42

nir sumatsir purishganta? Paytami gatirpargan
chuscu pachac (400) runacuna. Tsaynog
puriycagta  wanuycatsiptin  gatiragnincuna
wacpa caypami mashtacar aywacéirergan.
37 Tsaypita censacuy cashgan witsan purergan
Galilea  provinciapita  shamog  Judaspis.
Tsaynoglami paytapis wanuycatsiptin lapan
gatiragnincuna, atsca carpis, mashtacar
aywacdrergan. 38 Tsaymi noga vydtsé cay
runacunapa contran mana sharcunantsipag.
Tsaypa trucanga paycunata amana cdsupashuntsu.
Quiquinpa yarpaynilanpita wilacuptenga
tsaylach6nami usharanga. 39 Tayta Diosnintsipa
wilacuynin captenga imata ruraptintsipis
siguengami. Shumag mana yarpachacur
paycunata wanutserga cuidddu Diospa contran
ruraycashwan.”

40 Tsaymi Gamaliel nishganta cdsucarishpan
apostolcunata manana  wanutsergannatsu.
Wanutsinanpa trucanga cutiycatsimurmi
astatsergan. Astarcatsirmi caynog nergan:
“jCananpitaga amana wilacdrinquitsu Jesus-
pita!” Tsaynog juraparcurmi cacharergan.
41 Cachariptinmi  apostolcuna  cushishga
aywacdrergan. Tsaynog  cushicdrergan
Jesucristu-raycu autoridicuna astashganpitami.
42 Autoriddcuna michaycaptinpis paycunaga
waran waranmi runacunata yachatsergan:
“Jesusga salvamagnintsi Cristumi” nishpan.
Tsaynoglami templo patiucho y wayicunachopis
wilacdreg.



HECHOS 6:1 XXVi HECHOS 6:6

6

Micuyta aypunanpag acrapdcushgan

1 Apostolcuna tsaynog wilacériptinmi
Jesucristuta chasquicdrergan atsca runacuna.
Tsay chasquicogcuna waquincuna cargan griego
ididmata rimagcuna y waquincunanami cargan
hebreo ididmata rimagcuna. Paycunacho wactsa
vildacuna captinmi waran waran micuyta
aypupdacog. Hebreo rimag vildacunata mas
yanapaptinmi griego rimagcuna jamurpar
caynog nipdcorgan: “Griego rimag cag
vilidacunata mana casuypami hebreo rimagcunaga
quiquinpurala micuyta aypunacdrin.”
24 Tsaynog  nipdcuptinmi  Jesucristuman
yaracogcunata shuntarcur apostolcuna caynog

nlpacorgan “Waugul-pamcuna micuycunata
aypupdcunanpdga nogantsipita acrashun
ganchis ydracog mayintsicunata. Paycuna

catsun respitashga runacuna, Santu Espiritu
munashgannog cawag y ali yarpayniyog.
Tsaynogpami nogacunapa tiemp6 canga Tayta
Diosnintsita manacarindpag y ali wilacuyninta
wilacur purindpagpis.”

5Tsaynog wilanacurcurmi ganchis ydracog may-
incunata acrapdcorgan. Paycunapa jutincuna car-
gan Esteban, Felipe, Procoro, Nicanor, Timon,
Parmenas y Antioquia marcapita cag Nicolaspis.
Nicolasga naupatanami Tayta Diosta chasqui-
cur cuerpunta sefialacorgan Israel runa canan-
pag. 6 Nircur tsay acrashgan ganchis waugui-
cunapa umanman maquinta churaycur apostol-



HECHOS 6:7 XXVil HECHOS 6:13

cuna Tayta Diosnintsita manacdrergan paycunata
yanapananpag.

7 Tsaymi Jesucristupa wilacuyninta
Jerusalencho wilacdriptin Jesucristuman
ydracogcuna atscayargan. Tsaynoglami waquin
clracunapis chasquicarergan tsay wilacuyta.

Estebanta présu tsarishgan

8 Estebantaga Tayta Diosnintsi shumagmi yana-
pargan pay munashgannog cawar wilacuyninta
wilacunanpag. Tsaynogpis yanapargan atsca mi-
lagrucunata rurananpag. ° Tsaynog milagrucu-
nata rurar Jesucristupa wilacuyninta wilacupt-
inmi paywan rimanacdrergan waquin Israel may-
incuna. Tsay runacuna cargan Cirene marcapita,
Alejandria marcapita, Cilicia provinciapita y Asia
provinciapitapis. Paycunami juntacargan “Ash-
may cashganpita yargushga” nishgan sinagoga-
cho. 10 Santu Espiritupa munayninwan Esteban
parlaptinmi rimanacurpis paycunaga imata con-
testaytapis mana camadpacorgantsu.

11 Tsaymi tsay runacuna pacaylapa waquin
runacunata pdgapdcorgan Estebanpa contran
sharcur autoriddcunata caynog nipacunanpag:
“Moisespa y Tayta Diosnintsipa contranmi
Estebanga rimaycan.” 12 Tsaynog nishganta
mayaycurmi Israel mayor runacuna, Moisés
escribishgan leycunata yachatsegcuna y waquin
runacunapis fiyupa rabiacdrergan. Nircurnami
Estebanta présu tsarircur apapécorgan mads
mandag autoridacuna juntacashganman.
13 Tsaymanmi pégashgan cag runacunata
pushapédcorgan Estebanpa contran caynog



HECHOS 6:14 XXviil HECHOS 7:4

ninanpag: “Cay runaga templuntsipa contran
y Moisés escribishgan leycunapa contranmi
imaypis rimaycan. 14 Tsaynogpis cay runaga
nishga Tayta Diosnintsipa templunta Nazaret
marcapita cag Jesus juchutsinanpag cashganta.
Tsaynogpis yachaycatsin Moisés escribishgan
leycunata mana césucunantsipagmi. Tsaynog
parlashgantaga quiquécunami mayapdacushca.”

15 Tsaynog rimapdcuptin autoriddcuna y
paycunawan caycagcunapis Estebanpa céranta
ricirishgancho angilpa cdrantanog ricapdcorgan.

7

Autoriddcunapa naupancho Esteban wilacush-
gan
ITsaypita mas mandag ciira taporgan Estebanta
caynog nir: “;Rasunpacu cay runacuna nishgannog
gam parlashcanqui?”

2 Tsauraga Esteban nergan:™ “Shumag
mayapdcamay, taytacuna. Musyashgantsinogpis
Abrahamta munayniyog Tayta Diosnintsi
yuripargan. Tsaynog yuripargan Mesopotami-
alachorag taycaptinshi. 3 Tsaycho yuriparcurshi
caynog nergan: ‘Taycashgayqui marcata y
castayquita cachaycur aywacuy maychopis
tdnayquipag ricatsindpag cagman.’ =

4  “Tsaynog niptinshi = Mesopotamiapita
Abraham  aywacorgan Hardn  marcacho

* 72 Templuta manacagman Esteban churaycashganta yarpar
autoriddcuna contran sharcuptinmi Esteban tantyatsergan templo
manarag captinpis unay Israel runacuna Mesopotamiacho, Haran-
choy Egiptuchdpis Tayta Diosta adorashganta. * 7:3 Génesis 12.1



HECHOS 7:5 XXix HECHOS 7:9-10

tananpag. Taytan Taré wanuycuptinnashi
Tayta Diosnintsi pushamorgan taycashgantsi
cagmanna. > Cayman pushaycamurpis quiquinpa
cananpag manashi chacratapis ricatsergantsu.
Mana ricatsirpis tsurin manarag captinshi Tayta
Diosnintsi Abrahamta caynog nergan: ‘Cay
taycashgayqui naciontami gampita miragcunata
ricatsishag paycunapana cananpag.” 6 Tsaynogpis
Tayta Diosnintsi payta caynog nergan: ‘Gampita
miragcunami chuscu pachac (400) wata juc
nacioncho jdpa runacunapa ashmaynin canga.
Tsay mnacionchomi pasaypa nacapicongapag.
7 Ashmaytanog  tsararashganpitami  tsay
nacion runacunata noga castigashagpag.
Ashmay caycashganpita yargamurnami caycho
cushishgalana tangapag munashgéata rurar.’ "%

8 “Tsaypitanashi Abrahamta nergan cuerpunta
quiquin sefialacunanpag y olgu tsurincuna
yuriptin paycunapa cuerpuntapis sefialananpag.t
Tsayshi Tayta Diosnintsi nishgannogla Abraham
sefialacorgan. Nircurshi tsurin Isaacpa
cuerpuntapis sefialatsergan yurishganpita pusag
(8) junagniyog caycaptin. Tsaynoglashi Isaacpis
tsurin Jacobta sefialatsergan y Jacobpis chunca
ishcay (12) tsurincunata sefalatsergan.  Tsay
chunca ishcay tsurincunapitami lapan Israel
runacuna mirashga.

910 “TJacobpa tsurin Josétashi wauguincuna
chiquipacushpan Egiptupa aywag negocianticu-
nataranticorgan. Tsay negocianticunanashi Egip-

% 7:7 Génesis 12.7; 15.13-14; Exodo 3.12 T 7:8 Israel runacuna
cuerpunta sefialacunanpag Dios nishganta musyanayquipag liyin-
qui Génesis 17.9-14.



HECHOS 7:11 XXX HECHOS 7:16

tuman chayaycatsir ranticorgan. Egiptuchdpis
Tayta Diosnintsi imaypis Joséta yanapagshi.
Tsayshi yachag cananpag yanapaptin Egipto
nacionpa mandagnin faraén payta churargan
palaciuncho arogcunata mandananpag y Egipto
naciontapis mandéashinanpag.

11 “Tsay witsanshi Egipto nacioncho y Canaan
nacionchopis fiyupa usya cargan. Tsayshi
unay Israel mayintsicuna micunanpagpis
mana cargantsu. 12 Egiptuchoshi itsanga usya
manarag captin atsca triguta José pirwatsergan.
Muchuy captinnashi tsay pirwashgan triguta
Egiptucho ranticuycashganta musyaycur
tsurincunata Jacob cachargan trigu ranteg
aywapdacunanpag. 13 Tsaypita trigu ranteg
yapay cutirpis manaragshi tantyapacorgantsu
José paycunapa wauguin cashganta. Tsaynog
mana tantyaptinshi José wilapargan paycunapa
wauguin cashganta. Nircurnashi mandag
faraonwan wauguincunata reguinacatsergan.
14 Tsaypitana José gayatsergan castancunatawan
taytan Jacobta Egipto nacionman. Tsayshi
Egiptuman aywagcuna lapan cargan ganchis
chunca pitsga (75) runacuna. 15 Tsaynogpashi
Egiptuman tsurincunawan Jacob aywargan
tsaycho ténanpag. TsaylachoOnashi paypis y
tsurincunapis wanorgan.

16 “Paycuna wanuycuptinnashi ayanta
tsaquircatsir Siquem marcaman apapdcorgan
pampapacunanpag. Tsaychoshi Abraham
pamparashgan machayman pampapéacorgan.
Tsay machayga Abraham rantishgan



HECHOS 7:17 Xxxi HECHOS 7:25

chacrachoshi cargan. Tsay chacrataga rantergan
Hamor jutiyog runapa tsurincunapitashi.

17 “Tayta Diosnintsega manashi gongargantsu
Abrahamta caynog nir promitishganta: ‘Gampita
miragcunatami Egiptucho ashmay cashganpita
noga shuntamushagpag.” Nishgannogla shunta-
munanpag cag tiempo chdmunanpagna caycaptin-
shi Israel runacuna Egiptucho aldpa mirargan.
18 Tsay witsanshi juc runana yaycorgan Egiptu-
cho mandag faraon cananpag. José wanushgana
captinshi payga mana musyargantsu José pi cash-
gantapis. 19 Tsayshi Israel runacuna mirananta
mana munar tsay mandag fara6n waran waran
paycunata arutsergan. Tsaynogpis Israel casta-

choolguyureg cagtaga yuriylanta wanutsinanpag
nergan.

20 “Tsay witsanshi Moisespis yurergan.
Paytashi Tayta Diosnintsi pasaypa cuyargan.
Tsaynoglashi taytan mamanpis cuyar wayilancho
pacaylapa ashmargan hasta quimsa quillayog
cashganyag. 21 Tsaypita wanutsinanta mana
munashpan Moisesta mayu cuchunman
pacaycorgan. Tsayshi faraonpa warmi tsurin
shuntacur quiquinpa wawantanog ashmacorgan.
22 Tsaypita Egiptucho estudiarshi yachag vy
munayniyog ricacorgan.

23 “Chuscu chunca (40) watayog caycarnashi
Moisés yarpargan marca mayincunaman
watucog aywayta. 24 Yarpashgannogla watucog
aywarshi tarergan Israel runata Egipto runa
magaycagta. Tsauraga Israel runapa favornin
sharcurshi Moisés wanuratsergan tsay Egipto
runata. 25 Moisés yarpargan Egiptupita



HECHOS 7:26 Xxxii HECHOS 7:33

jorgamunanpag Tayta Diosnintsi acrashganta
Israel mayincuna tantyacunantashi. Tsaynog
yarpaptinpis Israel mayincunaga Moisesta
manashi cdsupargantsu.

26 “Tsaypita wara junagshi Moisés tarergan
ishcay Israel mayincuna pelyaycagta. Tsayshi
paycunata  washashpan caynog nergan:
‘Gamcuna tsay castala caycarga ¢imanirtag
pelyarcaycanqui?’ 27 Tsauraga magag cag
runaga Moisesta tangarishpan caynog nergan:
‘Gamta ¢pitag churashushcanqui nogacunapa
mandagné y juezné canayquipag? 28 ;Egipto
runata ganyan wanutsishgayquinogcu nogatapis
wanutsimayta munaycanqui?’ 29 Tsaynog
niptinshi Moisés fiyupa mantsacorgan, Egipto
runata wanutsishganta faraonpis musyashganta
yarpashpan. Tsayshi gueshpir aywacorgan
Madian partiman. Gorpanogla tsaycho
taycaptinshi ishcay olgu tsurincuna yurergan.

30 “Madiancho chuscu chunca (40) wata
taycarnashi Moisés aywargan Sinal nishgan

chunyag jircapa cercanman. Tsaychdshi
shiraca rupaycagcho juc angil yuripargan.
31 Tsayta ricarshi Moisés ima ruraytapis
mana camdapacorgantsu. Tsayshi shumag
ricananpag yaycuycashgancho mayargan
Tayta Diosnintsi caynog nimogta: 32 ‘Unay
castayquicuna Abrahampa, Isaacpa y Jacobpa
Diosninmi noga cayca.’ Tsayta mayarshi
Moisés sicsicyashpan ricériytapis mantsacorgan.
33 Tsaynogpis Tayta Diosnintsi caynog nergan:
‘CaychOga nogami caycid. Tsaynog caycaptenga
respitamashpayqui jatirashgayqui llanquiquita



HECHOS 7:34 xxxiii HECHOS 7:40

jorguy.” 34 Nircurnashi nergan: ‘Noga ricaycami
Israel runacuna Egipto nacioncho nacar
wagarcaycashganta. Tsaymi Egiptuman gamta
cachashayqui paycunata jorgamunayquipag.’*

35 “Mandagnin ni jueznin Moisés cananta
Israel mayincuna mana munaycaptinpis Tayta
Diosnintsi rupaycag shiracacho yuripag angilwan
paytashi cachargan Egiptupita jorgamunanpag
y mandagninpis cananpag. 36 Tsayshi Egipto
nacionpita Israel mayincunata jorgamunanpag
Moisés milagrucunata rurargan Egiptucho
y Puca lamarchopis. Tsaynoglashi chuscu
chunca (40) wata chunyag jircacho caycarpis
milagrucunata rurargan. 37 Moisesshi Israel
mayincunata caynog nergan: ‘Tayta Diosnintsimi
gamcunapa castayquipita juc runata churanga
noganog wilacog cananpag. [Payta gamcunaga
casucdriy.]’® 38 Tsaynogpis Moisesshi Sinai
jircacho Tayta Diosnintsi cachamushgan
angilpita chasquergan mandamientucunata.
Tsay mandamientucunatami runacunata
yachatsergan Tayta Diosnintsi munashgannog
cawapacunanpag.

39 “Unay Israel runacunaga chunyag tsaqui
jircachopis manashi Moisesta casucérergantsu.
Mana  casushpanshi  Egiptuman  cuticuyta
munapaécorgan. 40 Tsayshi Sinai jircaman
witsashganpita Moisés jucla mana cutimuptin
Aaronta caynog nipdcorgan: ‘Manami
musyantsitsu Egiptupita jorgamagnintsi Moisesta
ima pasashgantapis. Moisés elgashgana

% 7:34 Fxodo3.5-10 % 7:37 Deuteronomio 18.15



HECHOS 7:41 XXXIV HECHOS 7:44

caycaptenga yanapamaénantsipag Orupita juc diosta
rurapaycalamay” 41 Tsaynog manacdriptinshi
Orupita rurapargan becérru-nirag iduluta diosnin
cananpag. Nircur tsay rurashgan diosnin
paycuna manacushganta mayananpagshi
uywacunata wanurcatsir payta adorashpan
rupatsipdcorgan. Nircurnashi tsay idulupag fiestata
rurapacorgan.

42 “Tsaynog rurapdcuptinshi Tayta Diosnintsi
fiyupa rabiacushpan paycunata manana yana-
pargannatsu. Tsayshi estrellacunamanna, in-
timanna y quillamanpis ydracur manacérergan.
Tsayshi unay profétan escribinanpag Tayta Dios-
nintsi caynog nergan:

‘Chuscu chunca (40) wata chunyag jircapa
puripdcushpayqui gamcunaga uywacunata
altarcho nogapag rupatsirpis janan
shongulami adorapédcamashcanqui.

43 Tsaynog cashcanqui rurashgayqui Moloc
Idulupag yarpécushga purirmi.

Tsaynogpis Refan nishgan idulupa estrellan-
niragta adorapdcushcanqui.

Tsaynog rurapécushgayquipitami gargushayquipag
Babilonia marcaman.’

4 “Chunyag  tsaqui jircacho unay
Israel  runacunaga  toldérapita  rurashga
taberniculutashif ~ puritsipdcorgan  tsaycho
Tayta Diosta manacur adorapdcunanpag.
Tsay tabernéculutaga rurapédcorgan Moisesta

% 7:43 AmGs 5.25-27  + 7:44 Tabernéculupita yarpitserga
autoriddcunata Esteban tantyatsergan templo manarag captin
tabernécululacho payta adoraptinpis Tayta Dios paycunawan
caycashganta.

Tayta Diosnintsi tantyatsishgannoglashi.
45 Tsay taberndculuta apacurcurshi Josué
y lapan Israel runacuna chdmorgan cay
taycashgantsi nacionman. Chdmuptinshi Tayta
Diosnintsi cay marcacunacho tag runacunata
gargorgan. Tsaynog garguptinnashi unay
Israel runacuna duéfio ricacorgan. Tsay
tabernéculoga cay marcantsicunachoshi quédargan
rey David cawashgan witsanyag. 46 Tayta
Diosnintsi yanapaptinshi Davidga templutana
sharcatsiyta munargan Tayta Diosnintsipag.
47 Tsaynog yarpaptinpis tsurin Salomonragshi
sharcatsergan tsay templuta.

48 “Templuta Salomoén sharcatsiptinpis lapan-
pag munayniyog Tayta Diosnintsega manami
tantsurunacuna rurashgan templuchdoga. Tsayshi
unay profétan escribinanpag Tayta Diosnintsi
caynog nergan:

49 Tana patsaga tronOmi.

Runa tashgan patsaga chaque jaruracunanmi.

Tsaynog caycaptenga manami ima wayipis noga-
pag aypangats

Jatuncaray wayita rurapamaptiquipis manami ay-
panmantsu tsaycho ténépag.

50 Nogami camashca ciélutapis y runa tashgan pat-
satapis.” 7

51 Tsaynog nircushpanmi Esteban caynog
nergan: “Gamcunaga unay Israel mayintsicu-
nanoglami Santu Espiritupa contran carcaycan-
qui. Tayta Diosta mana césucog cashpayquimi
mana Yydracog runacunanogla carcaycanqui.
52 Tayta Diosnintsipa profétancunata unay

% 7:50 Isaias 66.1-2

runacuna chiquishgannogmi  gamcunapis
Tayta Diosnintsipa wilacognincunata
chiquircaycanqui. Tayta Dios cachamushgan
salvacog shamunanpag cashganta wilacuptinpis
wanutsipicushgannogmi gamcunapis Tayta Dios
cachamushgan salvamagnintsi Jesucristuta
entregapdcushcanqui  wanutsishga cananpag.
53 jGamcunaga manami Tayta Diosnintsita
cadsucdrinquitsu, leynincunata angilcunawan
apatsimuptinpis!”

Estebanta runacuna wanutsishgan

5¢ Esteban nishganta mayashpanmi au-
toriddcuna fiyupa rabiacérergan. 55 Estebannami
Santu Espiritu yanapaptin jana patsata
ricarishgancho ricargan chip-chipyaycag
munayniyog Tayta Diospa derécha cag laduncho
Jesus ichiraycédmogta. 56 Tsauraga tsayta
ricaycur caynog nergan: “jRicaycami jana patsa
quicharaycdmogta! jTsaynogpis ricaycdmi Diospa
derécha cag laduncho Jesucristo caycdmogta!”

57 Tsaynog niptin paycuna rinrincunatapis
tsapacdrergan masta mana mayapdcunanpag.
Tsaypita fiyupa rabiashpan Estebanman
cOrricaycérergan. 58 Nircurna marcapita jorgurcur
sagmapdcorgan. Runacuna payta sagmananpag
janan cag ropancunata jorgurir paytacdrergan
Saulo jutiyog mozuta.

59 Paycuna sagmaycaptinmi Esteban caynog nir
manacorgan: “Sefior Jesus, imaquiquimanmi almaéta
cachayco!” 60 Tsaypitana gongurpacuycur fuer-
tipa nergan: “jCay sagmaycdmag runacunata per-
donayculay, tayta!”



HECHOS 8:1-2 XXXVii HECHOS 8:7

Tsaynog nircushpan wanorgan.

8

1-2 Estebanta wanutsishganta ricarmi Sauloga
cushicorgan.

Tsaynog wanutsiptinmi Tayta Diosnintsi mu-
nashgannog cawagcuna Estebanpa ayanta pam-
papécorgan pasaypa laquicushpan.

Jesucristuta chasquicogcunata chiquipdcushgan

Estebanta  wanutsishgan  junagpitanami
Jesucristuta chasquicogcunata runacuna
pasaypa chiquipécorgan. Tsaynog captinmi
Judea y Samaria provinciacunapa gueshpir
aywacdrergan. Apostolcunalanami Jerusalencho
quédacérergan. 3 Saulunami Jesucristuta
chasquicogcunata wayin wayin ashir tarishgan
cagta warmitapis olgutapis carcilman
wichgatsergan.

Samaria provinciacho Jesuspa wilacuyninta Fe-
lipe wilacushgan

4 Jerusalenpita  gueshpegcunami  may-
tsaychOpis wilacdrergan Jesucristo salvam-
agnintsi cashganta. 5> Tsaynogmi Felipipis
gueshpir Samaria provinciacho cag juc
marcaman aywargan. Tsaychomi runacunata
salvananpag Jesucristo shamushganta
wilacorgan. 6 Jesucristupa munayninwanmi
milagrucunatapis Felipe rurargan. Tsayta
ricarmi wilacushgantapis atsca runacuna
chasquicérergan. 7 Tsaynogpis Jesucristupa
munayninwan demoniucunata runacunapita
garguptinmi gaparashpan yargorgan. Tsaynogmi



HECHOS 8:8 XXXVIiii HECHOS 8:17

atsca wegrucunatapis y paraliticucunatapis
aliyatsergan. 8 Tsaynog ruraptinmi tsay marcacho
tagcuna cushicdrergan.

9-10 TsaychOmi cargan juc briju. Paypa jutinmi
cargan Simon. “Nogaga yachag runami ca”
nishpanmi Samaria runacunata naupapita-patsa
criyitsergan.  Olgupis, warmipis y wamracu-
napis lapanmi Simén nishgancunata mayash-
pan caynog nipdcorgan: “jCay runataga Tayta
Diosnintsimi yanapaycan imatapis rurananpag!”
11 Tsaynog yarpargan Simonga briiju cashpan
imatapis rurashganta ricarmi.

12 Jesucristo  salvamagnintsi  cashganta
Felipe wilacuptinnami runapis warmipis
pay wilacushgantana chasquicushpan
bautizacérergan. 13 Tsaychomi Simonpis
Jesucristuta chasquicushpan bautizacorgan.
Nircurna milagrucunata Felipe rurashganta
ricarmi paywanna cushishga purergan.

14 Tsaypita Jerusalencho caycag apostolcuna
mayapadcorgan Jesucristupa wilacuyninta Samaria
provinciacho runacuna chasquipécushganta.
Tsayta musyarmi tsayman cachapdcorgan
Pedruta y Juanta. 1516 Tsayman chayaycurmi
musyapdacorgan Jesuspa jutincho bautizacushga
caycarpis Santu Espirituta paycuna manarag
chasquipdcushganta. Tsaymi Pedruwan Juan Tayta
Diosnintsita manacérergan paycunapis Santu
Espirituta chasquipédcunanpag. 17 Paycunapa
umanman maquinta churaycur tsaynog
manacuptinmi Santu Espirituta chasquicérergan.



HECHOS 8:18-19 XXXIX HECHOS 8:26

18-19 Tsauraga Santu Espirituta chasquicush-
ganta ricarmi tsay briju Simonga apostolcunata
caynog nergan: “Tsay munayniquita ranticay-
caldmay nogapis runapa umanta yataycur man-
acupté Santu Espirituta chasquicdrinanpag.”

20 Tsaynog niptinmi Pedro caynog nergan:
“cImanirtag ~ Tayta  Diosnintsipa munaynin
rantina cashganta yarpaycanqui? iTsaynog
yarpashgayquipita guellaynintintami supayniqui
apashunqui! 21 jGamga manami Tayta Diosnintsi
munashgannogtsu cawaycanqui! i Tsaymi
Tayta Dios mana yanapashunquipagtsu
nogacuna rurashgénog ruranayquipag!
22 Lutancunata yarpdnayquipa trucanga Tayta
Diosta manacuy perdonashunayquipag. Tsaynog
manacuptiquega pagta perdonashunquimanpis.
23 Gamga envididso car lutan ruraycunatapis
manami cacharinquitsu.”

24 Tsaynog niptinmi Pedruta y Juanta caynog
nergan: “I'saynog captéga Tayta Diosnintsita man-
acuyculay perdonaycaménanpag.”

25 Tsaycho runacunata yacharcatsirnami Pedro
y Juan tsaypita aywapécorgan Samaria provinci-
acho cag waquin marcacunachopis Jesucristupa
wilacuyninta wilacérinanpag. Tsaypitanamiyapay
cuticdrergan Jerusalenman.

Etiopia nacioncho tag runa Jesucristuta
chasquicushgan

26 Tsaypita Tayta Diosnintsi cachamushgan
angil Felipita caynog nergan: “Jerusalenpita
Gaza marcaman aywag caminupa ayway.
Tsay caminoga chunyag jircapami pasaycan.”



HECHOS 8:27-28 xl HECHOS 8:33

27-28 Tsauraga dangil nishgannog Felipe tsay
caminupa aywargan. Tsaynog aywarmi
ricargan Etiopia nacionman capashga runa™
cuticuycagta. Paymi reina Candacipa tesorérun
cargan. Tayta Diosnintsita adorag Jerusalenman
aywashganpitami tsay runaga cuticuycargan.
Tsaypa aywagnog liyiycargan proféta Isaias
escribishgan libruta. 29 Tsaymi Felipita Santu
Espiritu nergan: “Tsay cdrruwan aywaycag
runapa naupanman ayway.” 30 Tsay nishgannog
aywarmi Felipe ricargan tsay Etiopia runa
Isaias escribishgan libruta liyiycagta. Tsaymi
Felipe taporgan caynog nir: “;Tantyanquicu tsay
liyiycashgayquita?”

31 Tsaynog niptinmi caynog nergan:
“Pipis mana tantyatsimaptenga ¢imanogpatag
tantyashag? Cayman witsdmuy tantyat-
siménayquipag.”

32 Tsay liyiycashgan libruchéga caynogmi es-
cribiraycargan:

“Wanutsinanpag uyshata apashgannogmi payga
apashga cargan.

Milwanta rutuptin uysha upélala cashgannogmi
payga upaélala cargan.

33 Manacagman churaptinpis manami favornin
pipis sharcorgantsu.

Payta wanutsipdcushpan pasaypa jutsayogmi rica-
corgan.”«

* 8:27-28 Tsay witsanmi runacunata acraycur mandag reycuna
capatseg warmicunata mana munapéananpag. Nircurnami tsay ca-
pashga runacunata reycuna churapdcog warmincunata cuidanan-
pag carpis o quiquinta mandéshinanpagpis. ¢ 8:33 Isafas 53.7-8



HECHOS 8:34 xli HECHOS 8:39-40

34 Tsauraga Etiopia runa Felipita taporgan:
“Tantyaycatsilamay, tayta. Proféta Isalas cayta es-
cribir ¢pipagtag escribergan? ;Quiquinpagcu 0 juc-
pagcu?”

35 Tsaymi Felipe tantyatsergan tsay liyishgan
Jesucristupita escribiraycashganta.  Nircurmi
tantyatsergan runacunata salvananpag
Jesucristuta Tayta Diosnintsi cachamushganta.
36 Tsaypita aywarcaycashgancho yacu
cashganman chayaycur tsay Etiopia runa caynog
nergan: “Caycho yacu caycaptenga ;manatsurag
bautizaycaldmanquiman?”

37 [Tsauraga Felipe nergan: “Lapan
shonguyquiwan criyir Jesucristuta chasquicup-
tiquega bautizashayqui, ari.”

Tsaynog niptinmi Etiopia runa caynog nergan:
“Rasunpami criyé Jesucristo Tayta Diosnintsipa
tsurin cashganta.”]

38 Tsauraga aywaycashgan carruta ichiycatsir
yacu cagman urdpdcorgan. TsaychOmi tsay
runata Felipe bautizargan. 3940 Yacupita
yargarcamuptin  Santu  Espiritu  Felipita
Azoto marcacho elagpita ricacdtsimorgan.
Tsaypitaga Etiopia runa Felipita mananami
ricargannatsu. Payta mana ricarpis cushishgami
marcanpa aywacorgan. Felipinami marcan
marcan purergan Jesucristupa wilacuyninta
wilacushpan. Tsaynog wilacuraycarmi Cesarea
marcaman chayargan.

9



HECHOS 9:1-2 xlii HECHOS 9:8

Jesusta Saulo chasquicushgan

(Hechos 22.6-16; 26.12-18)

1-2 Saulunami Jesucristuta chasquicogcunata
wanutsiyta yarpar présu tsareg aywargan.
Tsaymi mds mandag cilraman aywargan
ordinta jorgamunanpag. Tsay ordinwannami
Damascuman  aywargan  sinagogacunacho
Jesucristuta chasquicogcunata tarerga
warmitapis olgutapis présu apananpag.

3 Tsauraga tsay ordinwan Damasco marcaman
chayaycaptinnami elagpita atsqui payman chip-
chipydmorgan jana patsapita. 4 Tsaynog chip-
chipydmuptinmi pampaman Saulo tunicorgan.
TsaychOnami mayargan jana patsapita caynog
nimogta: “Saulo, Saulo, ¢imanirtag nogapa contra
sharcuycanqui?”

5> Tsayta mayarmi taporgan: “¢Pitag canqui,
tayta?”

Tapuptinmi caynog nergan: “Nogaga Jesu-
cristumi caycd. Ydracamagcunata gaticacharga
nogapa contrami caycanqui. [Tsaynog rurash-
payquega picata jaytag tOrunogpis quiquiquimi
nacanquipag.”

6 Tsayta mayarmi mantsacashga sicsicyashpan
Saulo caynog nergan: “;Imata rurandtatag munan-
qui, tayta?”

TsaynamiJesus nergan:] “Ayway Damasco mar-
caman. TsaychOnami nishunquipag imata ru-
ranayquipag cashgantapis.”

7 Sauluwan aywaycagcunaga parlamushganta
mayarpis manami pitapis ricapécorgantsu.
Pitapis mana ricarmi fiyupa mantsacargan.
8 Tunishganpita sharcur Saulo gaprayashgana car



HECHOS 9:9 xliii HECHOS 9:15

manami imatapis ricargantsu. Tsaymi paywan
aywag runacuna janchaylapa chayatsipdcorgan
Damasco marcaman. 9 Tsaycho quimsa junagmi
gaprayashgala cargan. Manami micuytapis
micorgantsu ni yacutapis uporgantsu.

10 Damascuchomi targan Jesucristuta
chasquicog Ananias. Paytami Jesucristo
yuriparcur caynog nergan: “jAnanias!”

Niptin nergan: “¢Imatag, tayta?”

11 Tsaynog niptinmi Jesucristo nergan:
“Ayway Derécha nishgan céalliman. Judaspa
wayinman chayaycur tapucunqui Tarso
marcapita Saulo jutiyog runapag. Tsay
wayichomi Tayta Diosta pay manacuycan.
12 Manacuycashganchémi  ricashushcanqui
payman chayaycashgayquita. Tsaychomi
ricashushcanqui gapra caycashganpita yapay
ricananpag payta yataycur manacushgayquita.”

13 Niptinmi Ananias caynog nergan: “Payman
aywaytaga mantsacOmi, tayta. Atscagmi
wilapdcamashga tsay runa pasaypa fiyu
car gamman Yydracogcunata chiquishganta.
Jerusalencho gamman ydracogcunatashi gaticachar
pasaypa nacatsergan. 14 Cananpis mas
mandag clrapa ordinninwanshi cay marcaman
shamushga gamman  ydracogcunata  présu
apananpag.”

15 Tsauraga Jesds caynog nergan: “jMana
mantsacuypa ayway! Nogami tsay runataga
acrashcd wilacuynéta wilacunanpag. Paymi
wilapanga juc lddu nacion runacunata, mas
mandag autoriddnincunata y Israel runacunatapis.



HECHOS 9:16 xliv HECHOS 9:22

16 Paytami noga musyatsishag noga-raycu fiyupa
nacananpag cashganta.”

17 Tsauraga Ananias aywargan Saulo
caycashgan cag wayiman. Chayaycurna Saulupa
umanta yataycur caynog nergan: “Waugui
Saulo, aywaycdmuptiqui yuripdshogniqui Sefior
Jesusmi cachamashga gapra caycashgayquipita
aliydnayquipag y Santu Espirituta chasquicu-
nayquipagpis.”

18 Ananias parlayta usharcuptinmi jinan
hora Saulupa nawinpita pescidupa escdmannog

shicwaptin  ricarganna. Nircurnami
bautizacorgan. 19 Tsaypita micurcurnami
cawarircorgan. Nircurnami atsca junagrag

Jesucristuta chasquicogcunawan Damascucho
goyargan.

Jesuspita Damascucho Saulo wilacushgan

20 Tsaypitanami sinagogacunacho Saulo
tantyatsergan Jesucristo Tayta Diosnintsipa
tsurin cashganta. 21 Tsaymi lapan mayagcunaga
mantsacashganog ricacur caynog nergan:
“¢Manacu cay runaga Jesucristuta chasquicog-
cunata Jerusalencho présu tsareg caycan?
¢Manacu caymanpis shamushga Jesucristuta
chasquicogcunata présu tsarircur mandag
clracunaman apananpag?”

22 Tsaynog nipdcuptinpis mana mantsacuypami
Saulo tantyatsergan cruzcho wanog Jesus salva-
magnintsi Cristo cashganta. Tsaymi Damascucho
tag Israel runacuna fiyupa yarpachacorgan: “; Ali-
tatsurag 0 mana alitatsurag niycdmantsi?” nishpan.

Israel runacuna wanutsinanpag cashganpita
Saulo gueshpishgan
23 Tsaypitanami Israel runacunapa
autoridanincuna wilanacérergan Sauluta
wanutsinanpag. 24 Wanutsiyta munarmi pagasta
junagta paycuna shuyarpargan marca yargunan
puncucho. Tsaynog wanutsiyta munashgantami
Saulo musyargan. 25 Tsayta musyaycurmi
Jesucristuta chasquicogcuna Sauluta yanapargan
gueshpinanpag. Tsaymi Jesucristuta chasquicog
mayincuna juc pagas jatun canastaman winarcur
marca tumarag jatun perga jananpa urdatsergan
gueshpicunanpag.

Saulo Jerusalencho wilacushgan

26 Tsaypita Jerusalenman Saulo chayaycur
Jesucristuta chasquicogcunawan juntacayta
munargan. Juntacayta munaptinpis manami
criyipdcorgantsu Jesusman ydracushganta. Tsaymi
paywan juntacayta mantsacorgan. 27 Tsaynog
mantsacariptinmi apostolcunaman Sauluta Bern-
abé pushargan. Chayaycatsirnami paycunata
wilapargan Sefornintsi Jesucristuta caminucho
Saulo ricashganta. Tsaynogpis wilapargan
payta Jesus parlapashganta. Nircur wilapargan
Damascucho mana mantsacuypa Jesucristupa
wilacuyninta Saulo wilacushgantapis. 28 Bernabé
tsaynog wilapaptinmi apostolcuna Sauluta
chasquicérergan. Tsauraga Jerusalencho
goyarnami paycunawanna Saulo purergan.
Runacunatapis mana mantsacuypa wilapargan
salvaméanantsipag  Jesucristuta  Tayta  Dios
cachamushganta. 29 Griego ididmata parlag Israel

runacunatapis wilapaptinmi tsay runacuna payta
wanutsiyta munapécorgan. 30 Tsayta musyarmi
waugui-panicuna Sauluta pushapécorgan Cesarea
marcaman. Tsaypitana marcan Tarsuman
aywacunanpag payta despachapécorgan.

31 Tsay witsanga Jesucristuta chasquicog-
cunata autoriddcuna manami pitapis présu
tsaritsergannatsu.  Tsaymi Judea, Galilea y
Samaria  provinciacunachopis  Jesucristuta
chasquicogcuna  tranquiluna  cawapdcorgan.
Waran waranmi Jesucristupa wilacuyninta
yachacérergan pay munashgannog cawananpag.
Tsaynogpis Santu  Espiritu yanapaptinmi
Jesucristuta chasquicogcuna mas atscayarganna.

Lida marcacho Eneas aliyashgan

32 Pedrunami may-tsaypa purir Lida marca-
manpis chayargan Jesucristuta chasquicogcunata
watucunanpag. 33 TsaychOmi tarergan Eneasta.
Paymi paralitico car pusag (8) wata cdmalancho
jitarargan. 34 Tsauraga Pedro caynog nergan:
“Eneas, Jesucristumi aliydtsishunqui. jSharcuy!
jCdmayquita shuntay!”

Tsauraga Eneas jinan horami sdnuna sharcor-
gan. 35 Tsaymi Lida marcacho tag runacuna y
Saron marcacho tag runacunapis sdnuna caycagta
ricashpan Jesucristuta chasquicérergan.

Wanushganpita Tabita cawarimushgan
36 Tsay witsanmi Jope marcacho Tabita jutiyog
warmi targan. Tabita ninanga griego ididmachdga
Dorcas® ninanmi. Tsay warmimi Jesusman

9:36 Dorcas ninanga quechua idiémachdga “luychu” ninanmi.

yéaracur imaypis alilata rurag y wactsacunatapis
yanapag. 37 Tsay marcachomi gueshyawan Tabita
wanorgan. Wanuycuptin armarcatsir tsutargan
altuscho caycag cuartuman. 38 Jopipita Lida
marcamanga cercalami caycan. Tsaymi Lidacho
Pedro caycashganta mayar ishcay runacunata
cachargan payta jucla pushamunanpag.

39 Tsaymi Pedro paycunawan aywar-
gan. Chayaycuptinmi pushargan Tabita
tsutaraycashgan cag cuartuman. TsaychoOmi
Tabita yanapashgan vilidacuna wagashpan
Pedruta ricatsergan paycunapag rurapashgan
ropancunata. 40 Tsauraga Pedro tsaycho
caycagcunata wagtaman gargurir gongur-
pacuycur Tayta Diosnintsita manacorgan.
Manacurirna wanushga caycagta caynog
nergan: “iTabita, sharcuy!” Tsaynog niptinmi
wanushga caycashganpita jucla cawarimorgan.
Cawarircamurmi Pedruta ricdrir jamarcorgan.
41 Nircur maquinpita tsarircur Pedro ichitsergan.
Tsaypita wagtacho caycagcunata gayargan Tabita
cawarimushganta ricapdcunanpag. 42 Tabita
cawarimushgantaga  musyapdcorgan  intéru
Jope marcachOmi. Tsaynogpami Sefiornintsi
Jesucristuta atsca chasquicdrergan. 43 Tsay
marcacho atsca junagmi Pedro posddacorgan suéla
rurag Simonpa wayincho.

10

Pedruta Cornelio gayatsishgan

1 Cesarea marcachomi targan juc runa Corne-
lio jutiyog. Payga “Italiano” nishgan batallunpa

capitanninmi cargan. 2 Paymi wayincho tagcu-
nawan Tayta Dios munashgannog cawapdcorgan.
Tsaynog carminisiddcho cagcunata imaypis yana-
pargany Tayta Diosnintsita imaypis manacorgan.
3 Tsaymi juc junag, malway intinog caycaptin,
Cornelio ricargan Tayta Diosnintsipa angilninta.
Tsay angilmi caynog nergan: “jCornelio!”

4 Tsauraga pasaypa mantsacashga
ricaraycashganchomi angilta caynog taporgan:
“¢Imatag, tayta?” nishpan.

Tsaynog niptinmi angil caynog nergan: “Tayta
Diosnintsi ~mayashushcanquimi  manacush-
gayquita. Wactsacunata yanapashgayquitapis
ricashgami. 5 Cananga Tayta Diosnintsipa
wilacuyninta tantyatsishunayquipag cachacuy
Jope marcaman Simonta pushamunanpag.
Simonpa jucag jutinmi caycan Pedro. ¢ Payga
posadaraycan suéla rurag Simonpa wayinchomi.
Paypa wayin caycan lamar cuchunchdmi.”

7 Tsauraga angil aywacuptinnami Cornelio ga-
yargan ishcay ashmaynincunata y juc yaracushgan
soldddutapis. Tsay soldddoga cargan Tayta Dios-
nintsi munashgannog cawagmi. 8 Paycunatami

angil nishgancunata wilaparcur cachargan Jope
marcaman.

911  Wara pulan junagnami Cornelio
cachashgan  runacuna Jope  marcaman
chayaycargan. Pedro posddacushgan wayichOnami
micuyta tsayrag yanucuycargan. Tsaymi
micanaycarpis Pedro witsargan wayi jananman
Tayta Diosnintsita manacunanpag. Tayta Diosta
manacuycashganchomi elagpita ricargan jana
patsa quicharaycdmogta. Tsaychomi ricapacorgan

jatuncaray jacu-nirag uraycdmogta. Tsay jacutaga
chuscun puntanpita watashgatami urdtsimorgan.
12 Naupanman chayaycuptinmi ricargan lapan
mana micunapag cag uywacunata. TsaychOmi
caycargan chuscun chaquinpa pureg tucuy casta
uywacuna, lashtaypa puregcuna y péregcunapis.
13 Tsaypitanami mayargan jana patsapita caynog
nimogta: “Pedro, tsay uywacunata pishtarcur
micuy.”

14 Tsaynog niptinmi Pedro caynog nergan:
“Manami tsay uywacunataga noga micOmantsu,
tayta. Manami imaypis micushcitsu mana mi-
cunépag nishgayqui uywacunataga.”” 15 Tsaynog
niptin yapay caynog nimorgan: “Micunayquipag
niycapténaga ama yupaytupdmaytsu: ‘Tsay
uywacunataga manami micOmantsu’ nishpayqui.”

16 Pedruta tsaynog nimorgan quimsa cutimi.
Nircurnami tsay jacuta uywantinta jana patsapa
cutitsicorgan.

17 «sImapagrag cayta ricatsimashga?” nir
yarpachacuycaptinmi  Cornelio cachashgan
runacuna chayargan posddaraycashgan wayiman.
18 Chayaycushpannami  caynog  nergan:
“Tapuculédshayqui, tayta. Simoén Pedro ¢caychdcu
poséddaraycan?”

19 Tsay horami ricashganpita Pedro pasaypa
yarpachacuycargan. Tsaynog yarpachacuycapt-
inmi Santu Espiritu payta caynog nergan: “Simon,
quimsa runacunami ashiycédshunqui. 20 Ama
mantsacuytsu paycunawan aywayta. Nogami

* 10:14 Mana micunapag cag uywacuna maygan cashgantapis
musyanayquipag liyinqui Levitico 11.1-47; Deuteronomio 14.3-20.

tsay runacunata cachamushcd paycunawan ay-
wanayquipag.”

21 Tsaynog niptinmi jucla urarcur tsay
runacunata Pedro caynog nergan: “Tsay
ashiycashgayqui  runaga nogami  cayca.
¢Imapagtag ashiycdmanqui, taytacuna?”

22 Tsauraga paycuna nergan: “Capitan
Corneliumi cachapéicamashga gamman
shamunépag, tayta. @ Payga Tayta Diosnintsi
munashgannog cawag ali runami. Tsaynog
captinmi payta cuyan Israel runacunapis. Gamta
gayatsishunayquipagshi Tayta Diosnintsipa
angilnin payta nishga. Wayinmanshi
aywayculdshun Tayta Diosnintsipa wilacuyninta
yachatsinayquipag.” 23 Patsa tardina captinmi
Pedro paycunata posaddatsergan posddarashgan
wayicho.

Tsaypita wara tutanami Pedro aywargan
Cornelio cachamushgan runacunawan.
Paycunawanmiaywapécorgan Jopicho tag waquin
wauguicunapis. 24 Aywapdacushganpita ishcay
junagtaragmi chayargan Cesarea marcaman.
Paycuna chayananpagmi castancunawan y
cuyanacushgancunawanpis wayincho Cornelio
shuyarpaycargan. 25 Chayaycuptinnami Cornelio
yargamorgan payta chasquicunanpag. Nircur
Pedrupa naupanman maquinta chogpacuycur
gongurpacuycorgan. 26 Tsauraga Corneliuta
Pedro caynog nergan: “jSharcuy! Nogapis gamnog
runalami ca.”

27 Tsaypitanami parlaraycar yaycapdcushpan
tarergan atsca runacuna Corneliupa wayincho
juntaraycagta. 28 Tsauraga Pedro caynog

nergan: “Gamcuna musyanquimi mana Israel
runacunawanga mana juntacdndpag ni wayin-
manpis mana chayandpag cashganta. Tsaynog
caycaptinpis Tayta Diosmi tantyatsimashga mana
Israel runacunamanpis chayandpag. 29 Tsaymi
gayatsimaptiqui jucla shamushca. Canan nimay
imapag gayatsimashgayquitapis, tayta.”

30 Tsaymi Cornelio caynog nergan: “[Ayunar]
Tayta Diosnintsita manacuycaptémi cay horanog
chip-chipyaycag ropashga runa yuripdmashga.
Tsay yuripdmashgan cananwanga chuscu
junagnami pasashga. 31 Yuriparcamarmi
caynog nimashga: ‘jCornelio! Tayta Diosnintsega
mayashgami manacushgayquita.  Ricashgami
wactsacunata yanapashgayquitapis. 32 Cachacuy
Jope marcaman Simonta pushamunanpag.
Paypa jucag jutinmi caycan Pedro. Paymi Tayta
Diosnintsipa wilacuyninta tantyatsishunquipag.
Pedroga posddaraycan suéla rurag Simonpa way-
inchomi. Suéla rurag Simonpa wayenga caycan
lamarpa cuchunchémi.’ 33 Tsaynog nimaptinmi
jucla cachamushcd pushamushunayquipag.
Gam shamushgayquipita cushico, tayta. Tayta
Diosnintsipa wilacuyninta mayayta munarmi
lapané juntacaycur caycho shuyarpaycashca.”

Corneliupa wayincho Pedro wilacushgan

34 Tsauraga Pedro caynog nergan: “Canan
rasunpami musya Tayta Diosnintsega pi-
maytapis cuyapashganta. 35 Payga cuyapanmi
munashgannog cawag cagtaga  pitapis.
36 Gamcuna musyanquimi Israel runacunata
Tayta Diosnintsi musyatsishgan ali wilacuy

ima cashgantapis. Tsay wilacuymi niycan
Jesucristuta chasquicogcunata Tayta Diosnintsi
perdonananpag cashganta. Jesucristoga lapan
runacunapa Diosninmi caycan. 37 Jesucristo
manarag wilacuptinmi Juan Bautista Galilea
provinciapita-patsa runacuna bautizacunanpag
wilacorgan. 38 Tsay witsanmi Nazaret marcapita
cag Jesuspis wilacuyta galaycorgan. Paymanmi
Santu Espirituta Tayta Diosnintsi cachamorgan
munayniyog cananpag. Tsaymi marcan
marcan purergan milagrucunata rurar y diablo
gueshyatsishgan runacunata aliyatsir.

3940 “Nogacunami ricapacushcéd Jerusalencho,
Judea provinciacho y waquin marcacunachopis
Jesus rurashgancunata. Cruzcho wanutsiptinpis
quimsa junagtami Tayta Diosnintsi payta
cawaritsimushga. Tsaymi paywan tincupécushca.
41 Cawarircamuptin manami lapan runacunatsu
paywan tincushga, sindga nogacunalami. Paywan
tincupédcundpéiga Tayta Diosnintsimi naupapita-
patsa acrapacamashga. Tsaymi wanushganpita
cawarimuptin paywan juntu micur capdcorga.
42 Nircurnami lapan runacunaman Jesus
cachapdcamashga caynog nir wilacdrindpag:
‘Jesustami Tayta Diosnintsi churashga lapan
runacunata juzgananpag. Manami cawagcu-
nalatatsu juzganga, sindga wanushcunatapis
cawarircatsimur juzgangapagmi’ 43 Manami
nogacunalatsu Tayta Diosnintsipa wilacuyninta
wilacuycd, sindga Tayta Diosnintsipa unay
profétancunapis wilacarishgami. Paycunapis
caynog nirmi wilacdrergan: ‘Tayta Diosnintsi
cachamushgan salvadorta pipis chasquicuptenga

jutsa rurashgancunapita perdonashgami canga.’

Mana Israel runacuna Santu Espirituta
chasquishgan

4 Tayta Diosnintsipa wilacuyninta
wilapaycaptinmi Corneliupa wayincho lapan
juntacashga caycagcunaman Santu Espiritu
chayargan. 4546 Tsaynog chayarmi paycunata
juc ididmacunapa rimatsergan. Tsaynog
rimatsiptinmi Tayta Diosnintsi cuyapécog
cashganta cushishgala lapanpis parlapacorgan.
Tsaynog parlapadcushganta mayarmi Pedruwan
aywag Israel runacuna caynog nergan: “jMana
Israel runa caycaptinpis Tayta Diosnintsi
paycunaman Santu Espirituta cachamushga!”
47 Tsaymi paywan aywag Israel runacunata
Pedro caynog nergan: “Nogantsinog paycunapis
Santu Espirituta chasquicuycaptenga jucla
paycunatapis bautizashun.”

48 Pedro tsaynog niptinmi Jesucristupa jutincho
paycunata bautizapédcorgan. Tsaypitanami Cor-
neliupa wayincho juntaraycag runacuna Pedruta
ruwapdcorgan ishcay quimsa junaglapis paycu-
nata goyapdnanpag.

11

Mana Israel runacunapis Jesusta chasquicush-
ganta Pedro wilashgan

1 Mana Israel runacunapis Jesucristupa
wilacuyninta chasquicarishgantami Judea
provinciacho musyapacorgan apostolcuna
y waquin waugui-panicunapis. 2-3 Tsaymi

Jerusalenman Pedro cutiycuptin waquin wau-
guicuna payta jamurpargan caynog nir: “Israel
runa caycarga imanirtag mana Israel runacunapa
wayinman yaycushcanqui? Tsaynogpis ¢imanirtag
paycunawan micushcanqui?”

4 Tsaynog niptinmi paycunata Pedro
wilapargan caynog nir: 5 “Tayta Diosnintsita
Jope marcacho manacuycashgachOmi ricarga
jatuncaray jacu-nirag jana patsapita uraycamogta.
6 Tsaycho shumag ricaycundpagmi caycargan
lapanpis mana micunapag cag uywacuna.
Tsaycunaga cargan chuscun chaquinpa pureg
uywacuna, chucaru uywacuna, lashtaypa
puregcuna y paregcunapis. ’ TsaychOomi mayarga
jana patsapita caynog nimogta: “Tsay uywacunata
pishtarcur micuy.’

8 “Tsaynog nimaptinmi nergd: ‘Manami tsay
uywacunataga noga micOmantsu, tayta. Manami
imaypis micushcédtsu mana micunépag nishgayqui
uywacunataga.’

9“Tsauraga jana patsapita yapay caynog nimar-
gan: ‘Tsaynog nishga captépis micunayquipag
niycapténaga ama yupaytupdmaytsu: “Tsay
uywacunataga manamimicdmantsu” nishpayqui.’
10 Tsayndga nimargan quimsa cutimi. Nircurnami
tsay jacuta jana patsapa cutitsicorgan.

11 “Tsay horami nogata ashimashpan
posddaraycashgd wayiman chamorgan quimsa
runacuna Cesarea marcapita. 12 Tsauraga
Santu Espiritumi nimargan mana mantsacuypa
paycunawan aywandpag. Tsaynog nimaptinmi
aywargda cay sogta wauguicunawan. Lapanémi
yaycapacorgd mana Israel runapa wayinman.



HECHOS 11:13 Iv HECHOS 11:19

13 Tsaychomi wayiyog wilapdcamargan wayincho
juc angil yuriparcur caynog nishganta: ‘Cachacuy
Jope marcaman Simonta pushamunanpag.
Paypa jucag jutinmi caycan Pedro. 14 Paymi
tantyatsishunquipag lapan castayquicunawan
imanogpa salvacérinayquipagpis.’

15 “Wayiyog tsaynog wilamaptinmiJesucristupa
wilacuyninta parlapayta galaycorgd. Tsaycho
parlapaycaptémi nogantsiman shamushgannogla
paycunamanpis Santu Espiritu shamushga.
16 Tsaychomi noga yarpargd Jesucristo
caynog nimashgantsita: ‘Juan Bautistaga
yaculawanmi bautizargan runacunata. Tayta
Diosnintsimi  itsanga  Santu  Espirituwan
bautizapécushunquipag.” 17 Tsay nishgannoglami
Jesucristuman ydracuptintsi Santu Espirituta
Tayta Diosnintsi nogantsiman cachamushga.
Nogantsiman cachamushgannog paycunamanpis
cachamuptenga ¢pitag cd noga Tayta Diosnintsita
tsapata churapandpaga?”

18 Tsaynog wilapaptinmi waugui-panicuna Pe-
druta manana jamurpargannatsu. Tsaypa tru-
canga cushicushpan caynog nipacorgan: “jTsaynog
captenga mana Israel runacunatapis Tayta Dios-
nintsi salvaycanmi!”

Antioquiachopis Jesucristuta runacuna

chasquishgan
19 Estebanta  wanurcatsirnami  Israel
runacunapa autoridénincuna Jesucristuta

chasquicogcunata waquinta présu tsarircur
carcilman wichgapécorgan. Tsaynog carcilman
wichgaptinmi waquincuna Jerusalenpita

gueshpicdrergan Feniciaman, Chipriman y Antio-
quiamanpis. Tsay marcacunaman chayaycurmi
Israel runacunalata wilapargan Jesucristupa
ali wilacuyninta. @ Mana Israel runacunataga
manami pitapis wilapargantsu. 20 Chipripita
y Cirenipita Antioquiaman aywag runacunami
itsanga tantyargan Jesucristupa wilacuynin mana
Israel runacunapagpis cashganta. Tsaymi mana
Israel runacunatapis wilapargan Jesucristuta
chasquicur salvacérinanpag. 21 Tsaynog
wilacérinanpdga Tayta Diosnintsimi yanapargan.
Tsaynogpami jutsa ruraycunata cacharir
Jesucristuta atsca chasquicérergan.

22 Tsayta mayashpanmi apostolcuna Jerusalen-
pita Bernabéta cachargan Antioquiaman tsaycho
cagcunata yachatsinanpag. 23-2¢ Bernabéga ali
runami cargan. Tsaynogpis Tayta Diosnintsiman
yaracur  Santu  Espiritu  munashgannogmi
imaypis cawag. Antioquiaman Bernabé
chayaycurmi ricargan runacuna Tayta Diosnintsi
munashgannog ali cawarcaycashganta. Tsaymi
cushicushpan paycunata shacydtsergan Tayta
Diosnintsiman ydracur imaypis cawananpag.
Tsaycho Bernabé yachatsiptinmi mas atsca
runacuna Jesucristuta chasquicérergan.

25 Tsaypitami Tarso marcaman Bernabé
aywargan Sauluta Antioquiaman pushananpag.
26 Antioquiaman paywan cutiycurnami juc wata
atsca runacunata yachatsishpan Bernabéwan
Saulo tsaycho targan. Antioquia marcachoragmi
“Cristidno”  niyta runacuna galaycorgan
Jesucristuta chasquicogcunata.



HECHOS 11:27 lvii HECHOS 12:4

27 Tsay witsanmi Tayta Diosnintsipa
profétancuna aywapéacorgan Jerusalenpita
Antioquiaman. 28-30  Tsaychomi proféta
Agabuta Santu Espiritu musyatsergan: “Fiyupa
muchuymi canga may-tsaychopis” nir wilacu-
nanpag. Tsaynog wilacuptinmi Jesucristuta
chasquicogcuna wilanacorgan imatapis
cashganpita shuntarcur Judea provinciacho
cag waugui-panicunapag apatsinanpag.
Tsay shuntashgantami Bernabéwan Saulo
apapéicorgan Judea provinciaman. Tsaychdnami
mayor wauguicunata entregargan paycunana
muchuy witsan aypupdcunanpag. Agabo
nishgannoglami rasunpapis muchuy cargan.
Tsay muchuyga cargan Romacho emperador
Claudio mandashgan witsanmi.

12

Carcilcho Pedro wichgarashgan

1 Tsay witsanmi Jerusalencho rey Herodes
Jesucristuta chasquicogcunata présu tsaritsergan.
2 Tsaychomi apdstol Juanpa wauguin Santiaguta
espadawan wanutsinanpag mandargan.
3 Santiaguta wanutsiptinmi Israel runacunapa
autoriddnincuna  cushicdrergan. Tsaymi
Levadiiraynag Tantata Micunan aniversario
witsan Pedrutapis présu tsaritsergan
wanutsinanpag. 4 Pedruta tsarircatsirmi Herodes
wichgatsergan carcilman. Carcilchomi chunca
sogta (16) solddducunata churargan chuscu-
cama trucanacuypa Pedruta cuidananpag.

Pascua aniversario™ ushayrag lapan runacunapa
naupancho Herodes juzgananpag captinmi
carcilcho wichgarétsergan.

> Tsauraga carcilcho Pedro wichgaraycaptinmi

Jesucristuta chasquicogcuna Tayta Diosnintsita
manacurcaycargan.

Carcilpita Pedruta dngil jorgushga

6 Wara tuta juzgananpag captinmi carcilcho Pe-
droishcan maquinpita cadénawan lldvishga punuy-
cargan ishcay soldaducunapa chaupincho. Waquin
cag solddducunanami tdparcaycargan carcil puncu-
cho. 7 Tsauraga Tayta Diosnintsi cachamush-
gan dangil elagpita atsicyar Pedruta yuripargan
cércil rurincho. Riccharcatsirmi caynog nergan:

“iApuray, sharcuy Pedro!” Niptinmi jinan hora
Pedrupa madquinpita llaviraycashgan cadénacuna
cachacéicorgan.

8 Tsaypitami dngil yapay caynog nergan: “jWach-
cacurcur jucla llanquiquita jaticuy!” Jaticurcuptin-
nami angil nergan: “iPunchuyquitapis jaticurcur
guepaldpa yargamuy!”

9 Tsauraga angilpa guepalanpa Pedro aywar-
gan. Manami shumag tantyargantsu rasunpa
yarguycashganta o suefiuynilancho yarguycash-
gantapis. 10 Ruricho cag solddducunata y chaupi
puncucho cag solddducunata pasarcur chayargan
calliman yarguna cag fiérro puncuman. Tsay
puncu quiquilan quichacdcuptinmi yargapacorgan
callimanna. Tsaypita juc esquinata aywarcaycapt-
inmi angil elgacécorgan.

* 12:4 Tsay witsanga Levadiraynag Tantata Micunan aniversario
y Pascua aniversariupis tsay junaglami galaycog.



HECHOS 12:11 lix HECHOS 12:17

11 Tsaymi japalanna caycashganta tantyacurir
Pedro caynog nergan: “Cananmi itsanga
rasunpa musya Tayta Dios nogaman angilninta
cachamushganta. Tsaynog cachamurmi
salvamashga Herodispa maquinpita y Israel
autoridicuna wanutsiménanpag caycashganpita.”

12 Carcilpita yargushganta shumag
tantyarnami Pedro aywargan Juanpa maman
Mariapa wayinman. Juanpa jucag jutinmi

cargan Marcos. TsaychOmi atsca juntacaycur
Pedrupag manacurcaycargan Tayta Diosnintsita.
13 Chayaycur sawan puncuta Pedro tacacuptinmi
yargamorgan Rode jutiyog jipash, picashgantapis
ricananpag. Tsay jipashga cargan Mariapa
yanapagninmi. 14 Manaragpis sawan puncuta
quicharmi rimayninpa Pedro cashganta
reguergan. Tsaymi ruriman corriyla cutergan
puncucho Pedro caycashganta wilananpag.

15 Wilaptinmi ruricho caycagcuna caynog ner-
gan: “;Imanogpatag pay canga? jMayapacushcanqui
imachari!”

Nipacuptinpis: “Manami mayapacushcatsu. jRa-
sunpami pay caycan!” nergan.

Tsauraga paycuna caynog nipdcorgan: “Manami
payga canmantsu. Paypa angilnin parlamog imat-
achari mayapacushcanqui.”

16 Tsayydga Pedro yaparir yaparirmi puncuta
tacacorgan. Puncuta quicharir pay cashganta
ricaycurnamitsaycho cagcuna ucacashgaricacor-
gan. 17 Tsaymi maquinwan Pedro séfiata gor-
gan updlacérinanpag. Nircur wilapargan carcil-
pita Tayta Diosnintsi imanogpa jorgamushgan-
tapis. Tsaypitana caynog nergan: “Carcilpita

yargamushgita wilayculay Santiaguta y waquin
waugui-panicunatapis.” Tsaypita yargurir aywa-
corgan juc ladupana.

18 Patsa wararcuptinnami Pedruta tépag
solddducuna  ima  pasashgantapis = mana
tantyar quiquinpura tapunacdrergan: “iMaytag
Pedro?” nipacushpan. 19 Carcilcho mana
tariycushpannami solddducunawan Herodes may-
tsaypapis ashitsergan. Mana tariycuptinmi tdpag
solddducunatana wanutsergan.

Herodes wanushgan

Tsaypitana Herodes aywacorgan Judea
provinciapita Cesarea marcacho tdnanpag. 20 Tiro
y Sidon marca runacuna Herodispa contran
rurashga captinmi Herodes rabiacushpan tsay
marcacunaman micuyta apapdcunanta mana
munargannatsu. Tsaymi tsay marcacunacho
fiyupa muchuy cargan. Tsaynog captinmi
tsay runacuna wilanacérergan Herodisman
parlag aywapécunanpag. Manarag Herodiswan
parlarmi paypa yanapagnin Blastuwan amistdta
rurapicorgan. Paynami Herodiswan parlargan
Tiro y Sidon runacunawan parlananpag.
21 Tsauraga Herodes jitapargan juc junag Tiro
y Sidén runacunawan parlananpag Tsay
jitapashgan junagmi jaticorgan mas alinnin cag
ropanta. Nircurnami trénunman jamaycushpan
runacunata parlapidmorgan. 22 Parlamushganta
mayaycurmi runacuna fuertipa nipdcorgan:
“iCay rimaycdmog runaga manami runalatsu!
iPayga Tayta Diosnintsimi!” 23 Tsaymi: “Tayta
Dioslata alabapdcuy” ninanpa trucanga Herodes

cushicorgan runacuna: “Gamga Diosmi canqui”
nipécuptin. Tsaynog Dios-tucuptinmi jinan hora
Tayta Diosnintsipa angilnin castigargan. Tsaymi
curu ushaypa wanorgan.

24 Tsaypitanami Jesucristupa wilacuyninta
wilacériptin may-tsaychopis Jesucristuta
runacuna chasquicéarergan. 25 Bernabéwan
Saulunami waugui-panicuna shuntashgantat
entregaycur Antioquiaman cutipdcorgan Marcos
nishgan Juanta pushacurcur.

13

Bernabétay Sauluta Santu Espiritu acrashgan

1 Antioquiach6mi cargan Tayta Diosnintsipa
profétancuna y yachatsicogcunapis.  Paycuna
cargan Bernabé, “Yana Runa” nishgan Simon,
Cirenipita cag Lucio, Manaén y Saulupis.
Manaentami ashmapécorgan rey Herodistawan
tsay wayilacho. 2 Jesucristuman yéracogcuna
ayunar Tayta Diosta alabaycaptinmi Santu
Espiritu caynog nergan: “Bernabéta y Saulutami
acrashca ali wilacuyta wilacur puripdcunanpag.”

3 Tsaynog niptinmi umancunaman magquinta
churaycur paycunata yanapananpag Tayta Dios-
nintsita manacdrergan. Nircurnami paycunata
despachargan Jesucristupa wilacuyninta wilacur
puripécunanpag.

Jesucristupa wilacuyninta Chipricho wilacush-
gan

T 12:25 Waugui-panicuna shuntashganta musyanayquipag liyin-
qui Hechos 11.28-30.

45 Tsauraga Santu Espiritu nishgannog
wilacunanpag aywarmi Bernabéwan Saulo
chayargan Seleucia marcaman. Marcos nishgan
Juantapis paycuna pushargan yanapananpag.
Tsaymi  biuiquiman  witsarcur  Seleuciapita
aywapdacorgan Chipre nishgan islaman. Salamina
marcaman  chayaycurmi  sinagogacunacho
wilacuyta galaycéarergan.

6 Jesucristupa wilacuyninta wilacur intéru
Chipripa puripdcorgan hasta Pafos marcaman
chayananyag.  TsaychOmi taripdcorgan Israel
runa Barjesus jutiyog brujuta. Paymi: “Diospa
wilacogninmi cd” nir runacunata criyitsergan.
78 Briiju captinmi payta Elimas nipéicog.*
Tsay brujoga amistdta rurargan Chipre isla
marcacunapa mandagnin Sergio Pauluwanmi.
Sergio Pauloga ali yarpayniyog runa carmi
Bernabéta y Sauluta gayatsergan wilacushganta
mayananpag. Paycuna wilapashganta
tantyarmi Jesucristuta chasquicuyta munargan.
Chasquicuyta munaptinmi tsay briju payta
michargan mana chasquicunanpag. 9 Tsaynog
michaptinmi Saulo rabianargan. Saulupanami
jucag jutin cargan Pablo. Paymi Santu Espiritupa
munayninwan tsay brijuta caynog nergan:
10 “;Gamga ruraycanqui diablo munashgantami!
iTsaymi Tayta Diospa contran caycanquil!
¢Imanirtag Jesucristupa wilacuyninta runacuna
chasquicunanta michaycanqui? 11 iTsaynog
cashgayquipitami Tayta Diospa castigunwan gapra
ricacunquipag! Tsaymi juc tiempuyag atsicyag

* 13:7-8 Griego ididmachdga Elimas ninanga briju ninanmi.

patsata mana ricanquipagtsu.”

Tsaynog niptinmi jinan hora Elimas gapra rica-
corgan. Tsaymi ruwacorgan pilapis jancharcur
wayinman pushananpag. 12 Tsaynog gaprayash-
gantaricarmi Sergio Paulo tantyargan Tayta Dios-
nintsi rasunpa munayniyog cashganta. Tsaymi
Jesucristuta jucla chasquicorgan.

Pisidiacho cag Antioquiacho Pablo yachatsish-
gan

13 Tsaypitanami biliquiman witsarcur
yanapagnincunawan Pablo aywapacorgan
Pafos marcapita Panfiliacho caycag Perge
marcaman. Tsaycho paycunata cachariycurmi
Marcos nishgan Juan cuticorgan Jerusalenman.
14 Tsaypitanami Bernabé y Pablulana aywargan
Pisidiacho cag Antioquia marcaman. Sdabado
jamay  junag  captinnami  sinagogaman
aywapdcorgan. 15 TsaychOomi yachatsegcuna Tayta
Diosnintsipa palabranta liyimorgan. Nircurmi
Pablo y Bernabé jamaraycashgan cagman
juc runata cachapécorgan caynog ninanpag:
“Wauguicuna, imalapis yachatsiménayquipag
captenga naupagmanshi aywanqui yachat-
sipdcamdnayquipag.”

16 Tsaymi naupagman aywarcur maquinta
Pablo jogarergan upaélacdrinanpag. Nircurmi
caynog nergan: “Israel runacuna y mana
Israel runacunapis, yachatsimushgita shumag
mayapécamay. 17 Tayta Diosnintsimi Abrahamta,
[saacta 'y Jacobta nergan paycunapita
miragcunata imaypis yanapananpag. Tsay
nishgannoglami Egipto nacionchona taycar

Jacobpa wilcancunapita mirapédcorgan hasta
jatun nacion ricacushganyag. Nircurnami
Tayta Diosnintsi milagrucunata rurashpan
Egiptupita paycunata shuntamorgan. 18 Tsaypita
chuscu chunca (40) watanog chunyag jircapa

puripécorgan. Tsaynog purir Tayta Dios
nishgancunata mana  cdsucuptinpis  Tayta
Diosnintsi pacenciacorganmi. 19 Tsaypita

Canaan nacionman chayaycatsirnami ganchis
nacioncunata ushacétsinanpag Tayta Diosnintsi

yanapargan. Tsaynogpami paycuna tsay
marcancunata aypunacdrergan. 20-21 Egiptucho
cashganpita hasta Canaan nacioncho

marcacunata aypunacunanyag pasargan chuscu
pachac pitsga chunca (450) watanogmi.

“Canaancho  carnami  Israel  runacuna
quejanacuptin arreglananpag Tayta Diosnintsi

churargan juezcunata. Tsaypitanami profétan
Samuel witsanna juezcuna cananpa trucanga
Israel runacuna Tayta Diosnintsita manacdrergan
rey cananpag. Tsaymi rey cananpag Dios
churapargan Benjamin casta Cispa tsurin
Saulta. Paymi chuscu chunca (40) wata mandag
rey cargan. 22 Tsaypitanami Saulpa trucan
Davidtana churargan mandag rey cananpag.
Manarag rey captin Davidpaga Tayta Diosnintsi
caynogmi nergan: ‘Isaipa tsurin Davidmi itsanga
munashganog cawag runa caycan. Payga lapan
nishgécunatami cdsucongapag.’®

23 “Rey David castapitanami Tayta Diosnintsi
promitishgannogla Israel nacioncho juc salvador
yurergan. Payga Jesucristumi. 24 Jesucristo

% 13:22 1 Samuel 13.14

manarag wilacuptinmi Israel runacunata Juan
Bautista wilapargan jutsancunata cacharir bauti-
zacdrinanpag. 25 Nircurnami Juan Bautista caynog
nergan: ‘Manami yarpapacushgayquinogtsu noga
salvador cd. Runacunata salvananpéga jucragmi
shamonga. Nogaga manami paynog munayniyo-
gtsu caycd.” Tsaynog nergan Jesucristo wilacur
puriyta galaycunanpag caycaptinmi.

26 “Israel runacuna y mana Israel runacunapis,
shumag mayapécamay. Gamcunamanmi
chdmushga salvacunayquipag cag ali wilacuy.
27Jerusalencho tag runacuna y autoridanincunapis
manami tantyapdcorgantsu salvamaénantsipag Jesu-
cristuta Tayta Dios cachamushganta. Tsaynog
mana tantyapdcorgantsu Tayta Diosnintsipa
profétancuna  Jesucristupag escribishganta
cada sadbado jamay junagcho liyirpis. = Mana
tantyarmi paycuna Jesucristuta wanutsergan.
Tsaynog wanutsiptinmi Cristuta wanutsinanpag
cashganta Tayta Diospa wilacognin profétacuna
escribishgannogla pasargan. 28 Wanutsishga
cananpdga manami ni ima jutsantapis
taripdcorgantsu.  Tsaynog captinpis Pildtuman
entregaycorgan  jutsayogtanogpis  wanutsi-
nanpag. 29 Tsaynog entregaptinmi lapanpis
pasargan Tayta Diosnintsipa profétancuna
escribishgannogla. Wanurcuptinnami payman
yaracogcuna pampapécorgan. 30 Pampashga
caycagtanami Tayta Diosnintsi cawaritsimorgan.
31 Wanushganpita cawarircatsimuptinmi atsca
cuti Jesus yuripargan Galileapita Jerusalenman
paywan aywag discipuluncunata. Paycunami Jesus

cawarimushganta wilacurcaycan.

32-33“Tsaymi Bernabéwan caycho carcayca Jesu-
cristupa wilacuyninta gamcunata musyatsindpag.
Canan witsanmi Tayta Diosnintsi unay promi-
tishganta cumplishga Jesucristuta wanushgan-
pita cawaritsimur. Ishcay cag salmuchopis Tayta
Diosnintsi Jesucristupita caynog nergan:

‘Gamga cuyay tsurémi canqui.
Tsaymi gamta churd lapanta mandanayquipag.’*

34“Jesucristo wanushganpita cawarimunanpag
cashgantaga Tayta Diosnintsi palabrancho
mastapis caynogmi niycan: ‘Davidta
promitishgicunataga lapantami cumplishag.’»
35 Tsay promitishganpitami Salmo libruchopis
David caynog escribergan:

‘Cuyashgayqui cagtaga manami pamparash-

galanchoga cacharinquipagtsu,

ni ayantapis ismunanta munangquipagtsu.’

36 Manami quiquinpagtsu David tsaynog
escribergan.  Davidga pamparashgalanchomi
ismur ushacargan. 37 Jesuspa ayanmi itsanga
mana ismushgatsu.  Tsaypa trucanga Tayta
Diosnintsi payta cawaritsimorgan.

38 “Waugui-panicuna, canan nishgita shumag
tantyacdriy. Tayta Diosnintsi cawaritsimushgan
Jesucristuta chasquicur payman ydracdriptiquimi
jutsayquicunata perdonashunquipag. 39 Payman
yaracuptiqui tsaynog perdonashunquipag
Moisés escribishgan leycunata mana cumpliyta
camapacuptiquipis. 40-41 Jesucristuta mana

% 13:32-33 Salmo 2.7 * 13:34 Isaias55.3 * 13:35 Salmo 16.10

chasquicogcunapéaga Tayta Diosnintsipa

profétancunapis caynogmi escribergan:

‘Tayta Diosnintsi nishganta mana césucogcuna,

fiyupa nacanayquipag cashganta tantyacariy.

Manami yarpanquiragtsu imanog
nacanayquipag cashgantapis.” 7%

Tsauraga Pablo y Bernabé tsaynog
wilaparcurmi caynog nergan: “Cuidddu proféta
escribishgancho nishgannog gamcunatapis
pasashunquiman.” 42 Tsaypitanami sinagogapita
lapan yargapécorgan. Ali yachatsiptinmi
paycunata ruwacdrergan jucag cag Sdbadupis
yapay yachatsinanpag. 43 Sinagogapita Pabluwan
Bernabé aywaptinmi Israel runacuna vy
mana Israel runacunapis paycunawan atsca
aywapdcorgan. Paycunatami Pablo shacyétsergan
cuyapdcog Tayta  Diosnintsiman  imaypis
yaracarinanpag.

Pisidia provinciacho mana Israelrunacunatana
Pablo yachatsishgan

44 Tsaypita sabado jamay junag Pablo y Bernabé
yapay cutiptin tsay marcacho cagcuna casi
lapan juntacargan Jesucristupa wilacuyninta
mayapdcunanpag. 4> Tsaynog juntacashganta
ricaycurmi Israel runacuna Pablupa contran
caynog nir sharcorgan: “Pabloga lutantami
yachaycatsin.”

46 Tsaynog nipdcuptinmi Pablo y Bernabé
mana mantsacuypa caynog  nipdcorgan:
“Israel mayécuna capdcuptiquimi Jesucristupa
wilacuyninta puntata gamcunata wilapayca.

% 13:40-41 Habacuc 1.5

Tsaynog wilapaptépis Tayta Diospa naupancho
imayyagpis cawayta mana munarmi mana
chasquicdrinquitsu. Tsaymi wilapashgata mana
chasquicuptiqui mana Israel runacunatana
wilapéshag. 47 Mana Israel runacunapis
Jesucristupa wilacuyninta chasquicunanpagmi
caynog nir escribiraycan:
‘Mana Israel runacunapagpis atsquinog
canayquipagmi gamta churashca.
Tsaynogpami may-tsaychopis runacuna
salvacarengapag.’ "%

48 Pabluwan Bernabé tsaynog parlashganta
mayarmi mana Israel runacuna cushicdrergan,
paycunapagpis salvacion cashganta tantyashpan.
Tsaynogpami Tayta Diosnintsi acrashgan
cagcuna gloriacho cawananpag Jesucristuta
chasquicdrergan.

49 Tsaynogpami Jesucristupa wilacuynin
wilacushga cargan tsaycho cag lapan
marcacunapa. S0 Tsaymi tsay marcacho cag
respitashga warmicunata y runacunatapis
Israel runacuna shimita gorgan Bernabéta y
Pabluta chiquipdcunanpag. (Tsay warmicunaga
sinagogacho sabado junagcuna juntacag.)
Tsaynog chiquipécushpanmi Israel runacuna
Pabluta y Bernabéta gargapécorgan tsay
marcacunapita. 51 Tsaynog garguptinmi

llanquincho caycag polvuta tapshirishpanf
aywacorgan Iconio marcamanna. 52 Jesucristuta

© 13:47 Isaias 49.6 T 13:51 Tsay witsanga llanquincho caycag
polvuta runacuna tapshipédcog Tayta Diosnintsi juzgananpag cash-
ganta tsay marca runacuna tantyacunanpagmi.

chasquicogcunaga Santu Espiritu imachoOpis
yanapaptin cushishgami cawapécorgan.

14

Iconio marcacho Jesucristupa wilacuyninta
Pablo y Bernabé wilacushgan

1 Iconio marcachéna caycar Pablo vy
Bernabé aywapdcorgan sinagogaman. Tsaycho
shongunman chayagpag Jesuspita wilapaptinmi
Israel runacuna y mana Israel runacunapis
Jesucristuta chasquicérergan. 2 Tsaynog
chasquicériptinmi waquin cag Israel runacuna
rabianashpan runacunata shimita gorgan
Jesucristuta chasquicogcunata chiquipdcunanpag.

3TsaychomiPablo y Bernabé atsca quilla targan.
Tsaycho tarmi Tayta Diosnintsiman yéracushpan
pitapis mana mantsacuypa Jesucristupa ali
wilacuyninta wilapargan. Tsay wilacdrishgan
rasunpa cashganta runacuna musyananpagmi
Bernabéta y Pabluta Tayta Diosnintsi yanapargan
milagrucunata rurananpag.

4 Jesucristupa wilacuyninta wilacuptinmi
Israel runacuna paycunata chiquipdcorgan.
Tsaymi waquin runacuna apostolcunapa contran
sharcorgan y waquin cagnami apostolcunapa
favornin sharcorgan. > Apostolcunapa contran
sharcogcunaga, Israel runacuna y mana Israel
runacunapis, autoriddcunawan wilanacérergan
apostolcunata sagmaypa wanutsipdcunanpag.
67 Tsayta musyaycurmi Pablo y Bernabé
gueshpicarergan Licaonia provinciaman.
Nircurnami Listraman, Derbiman vy tsay

provinciacho cag waquin marcacunamanpis
aywar Jesucristupa wilacuyninta wilacérergan.

Listra marcacho Pabluta sagmapdcushgan

8 Listra marcach6mi juc wegru runa cargan,
yurishganpita-patsa mana pureg. 9 Tsay runami
jamaraycargan Pablo parlashganta mayar.
Payta ricdrirmi Pablo tantyargan aliynanpag
Tayta Diosnintsiman yéracuycashganta. 10 Tsaymi
fuertipa caynog nergan: “iSharcurcur shumag
ichiy!”  Tsaynog niptinmi jucla ichircushpan
puriyta galaycorgan.

1 Tsayta ricaycurmi quiquincunapa idiémancho

runacuna  cushishga caynog  nipdcorgan:
“iDioscunami  runa-tucular nogantsicunaman
shamushga!”

12 Bernabépag yarpapicorgan Zeus nishgan
diosnin cashganta. Y Pablupagna, wilacog
captin, yarpapéacorgan Hermes nishgan diosnin
cashganta.” 13 Tsay marca yaycunachdmi Zeus
nishgan diosninta adoracunan templo cargan.
Tsauraga tsay templucho cag clirami puncuman
apamorgan waytan walgashga torucunata.
Tsaycho lapan runacunawan  tOrucunata
wanutsiyta munapéacorgan apostolcunata
adorananpag.

14 Paycunata adorayta munapéacushganta
tantyaycurmi Pablo y Bernabé laquicushpan

14:12 Latin ididmachbga Zeusta nipacun Jupiter y Hermestana
nipacun Mercurio.

jatirashgan ropanta rachiriycorgan.f  Tsaymi
runacunaman aywaycur caynog nergan: 15 “jAma
tsayta rurapdcuytsu! Nogacunapis gamcunanog
runalami capéaco. Gamcunaman yachatseg
shapdcamushcd tsay manacag dioscunata
cacharir rasunpa cag Tayta Diosnintsitana
adorapdcunayquipagmi. Paymi jana patsatapis,
cay patsatapis, lamartapis y lapan imatapis
camargan. 16 Jesucristupa ali wilacuynin
gamcunaman manarag chimuptinmi Tayta
Diosnintsi  cachaparishushcanqui  manacag
dioscunata adorar cawapéacunayquipag. 17 Tsaynog
captinpis tantyaycatsishunqui rasunpa cag Dios
cashganta musyapacunayquipagmi. Tsaymi
cuyapashushpayqui tamyatsimun ali coséchata
shuntar cushishga cawapécunayquipag.”

18 Apdstol Pablo tsaynog nir tantyatsiptinpis
sasataragmirunacuna tantyargan Pablutay Bern-
abéta mana adorananpag.

19 Tsaypita warantincunami apostolcunata
chiqueg Israel runacuna Antioquiapita vy
Iconiupitapis Listraman chayapécorgan.
Tsay runacunami shimita gorgan Pablupa
contran sharcapdcunanpag. Paycuna nishganta
chasquiparmi runacuna Pabluta sagmapécorgan
pitegpag. Nircur wanushgana cashganta
yarparmi garachaypa apaycur marca
cuchunman jitarergan. 20 Tsauraga Jesucristuta

T 14:14 Tsay witsanmi Diospa contran pipis rimaptin jatirashgan
ropanta runacuna rachipédcog. Tsaynoglami pasaypa laquicush-
panpis jatirashgan ropanta rachipdcog. Tsay costumbripita masta
musyanayquipag liyinqui Génesis 37.29; Josué 7.6; 2 Reyes 2.12; San
Marcos 14.63.



HECHOS 14:21 Ixxii HECHOS 14:27

chasquicogcuna Pablo jitaraycashgan cagman
juntacargan ayanta shuntananpag. Tsaynog
juntaparaycaptinmi cawarircamurna marcaman
cutergan. Tsaypita wara junagna Bernabéwan
aywacorgan Derbe marcaman.

21 Derbiman chayaycurnami Jesucristupa
wilacuyninta wilacérergan. Tsaynog wilacuptinmi
atsca runacuna Jesusta chasquicarergan.
Nircurnami cutipdcorgan Antioquia, Listra y
Iconio marcacunaman. 22 Tsay marcacunaman
chayarmi Jesucristuta chasquicogcunata sha-
cyatsergan Tayta Diosnintsiman mana ajayaypa
yaracirinanpag. Tsaynogpis tantyatsergan Diospa
naupanman manarag chayaptin runacuna
chiquinanpag cashganta. 23 Tsaynogpis cada
marcacho mayor wauguicunata churapécorgan
waugui-panicunata tsaycho yachatsinanpag.
Nircurnami ayunashpan Tayta Diosnintsita
manacdrergan paycunata yanapananpag.

Siriacho cag Antioquiaman Pablo y Bernabé
cutishgan

24 Pisidia provinciapita aywacurmi Panfilia
provinciamanna chayargan. 25 Tsaychonami
Perge marcachopis Jesucristupa wilacuyninta
yapay wilacdrergan.  Nircurna aywapdcorgan
Atalia marcaman. 26 Tsaypitanami biiquiwan
Antioquiaman cuticdrergan. TsaychOmi yapay
juntacargan waugui-panicunawan. Tsay
waugui-panicunami Tayta Diosta manacurir
Bernabéta y Pabluta naupata cachargan may-
tsaypapis wilacur puripdcunanpag. 27 Antioquia
marcaman chayarnami  waugui-panicuna



HECHOS 14:28 Ixxiii HECHOS 15:3

juntacaptin cushishga wilapargan caynog nir:
“iWilacuyninta wilacdrindpag Tayta Diosnintsi alimi
yanapamashga! jTsaymi mana Israel runacunapis
Jesucristuta chasquicdrishga! jPaycunapis cananga
Tayta Diosmannami ydaracurcaycan!”  Tsaynog
wilaptinmi mayagcunapis pasaypa cushicérergan.
28 Pabluwan Bernabé tsaycho atsca quillami
waugui-panicunata yachatsir targan.

15

Jerusalencho apostolcuna wilanacushgan

1 Tsay witsanmi Judea provinciapita
Antioquiaman waquin wauguicuna aywargan.
Chayaycurmi waugui-panicunata caynog
yachatsergan: “Moisés escribishgan leycunata
cumplir cuerpuyquita sefalacurragmi
salvacdrinquipag.” 2 Tsaynog yachatsiptinmi Pablo
y Bernabé paycunata michargan tsaynog mana
yachatsinanpag. Tsaymi tsay yachatsicogcuna
Pabluwan y Bernabéwan fiyupa rimanacérergan.
Tsaynog rimanacuptinmi Antioquia waugui-
panicuna Bernabéta y Pabluta caynog nergan:
“Tsaypita parlapdcunayquipag mejor aywapacuy
Jerusalenman. TsaychOnami apostolcunawan y
mayor wauguicunawanpis shumag parlapacunqui
sefialacunantsipag 0 mana sefalacunantsipag
cashgantapis.” Tsaynog nishpanmi waquin
wauguicunatapis acrapicorgan paycunawan
Jerusalenman aywapéacunanpag.

3 Jerusalenpa aywarmi Fenicia y Samaria
provinciacunamanpis chayargan. Tsayman
chayarmi wilacdrergan mana Israel runacunapis



HECHOS 15:4 Ixxiv HECHOS 15:9

Tayta Diosnintsita chasquicérishganta. Tsaynog
wilapaptinmi waugui-panicuna cushicérergan.

4 Jerusalenman chayaptinnami Pabluta vy
Bernabéta chasquicdrergan apostolcuna, mayor
wauguicuna y tsaycho cag lapan waugui-
panicunapis. Paycunatami Pablo y Bernabé
wilapargan may-tsaychopis Tayta Diosnintsi
yanapashganta. Tsaynogpis wilapargan mana
Israel runacunapis salvacdrinanpag Jesucristuta
chasquicarishganta. > Tsaymi Jesucristuta
chasquicog fariseo runacuna caynog nergan:
“Manami paycuna salvacédrengatsu Moisespa
leynincunata mana cumplir. Tsaynogpis manami
salvacdrengatsu cuerpunta mana sefialacorga.”

6 Tsaynog niptinmi apostolcuna y mayor
wauguicunapis juntacargan tsay nishganpita
parlapdcunanpag. 7 Tsaycho waquin wauguicuna
parlamushganta mayarmi Pedro caynog nergan:
“Wauguicuna, musyapacunquimi mana Israel
runacunata wilapadndpag Tayta Diosnintsi
cachamashganta. Tsaynog cachamashga
paycunapis wilacuyninta chasquicur
salvacérinanpagmi. & Cachamashgannogla mana
Israel runacunata wilapaptémi paycunapis
Jesucristuta  chasquicérishga. Rasunpa
chasquicushganta musyarmi Tayta Diosnintsi
Santu Espirituta paycunamanpis cachamushga.
Nogantsi chasquicushgantsinoglami paycunapis
Santu Espirituta chasquicérishga. 9 Tsaynogpami
musyantsi Jesucristuta chasquicog cagta, Israel
runa captinpis mana Israel runa captinpis,
Tayta Diosnintsi perdonar salvashganta.



HECHOS 15:10 Ixxv HECHOS 15:16

10 Tsaynog caycaptenga shumag yarpachacériy.
Mana Israel runacunata ama obligashuntsu
Moisés escribishgan leycunata cumplinanpag.
Tsaycunataga unay Israel runacuna ni
quiquintsipis manami cumpliyta puédishcantsitsu.
Mana Israel runacunata Tayta Diosnintsi
salvashganta ¢imanirtag manacagman churayta
munapicunqui? 11 jManami Moisés escribishgan
leycunata cumplishgantsipitatsu Tayta Diosnintsi
salvamantsi, sindga Sefiornintsi Jesucristuta
chasquicushgantsipitami cuyapamashpantsi
salvamantsi Israel runa captintsipis mana Israel
runa captintsipis!”

12Pedro tsaynog niptinmi tsaycho cag runacuna
lapan upélacirergan. Tsaynami Pablo y Bernabé
wilapargan Tayta Diosnintsi yanapaptin mana Is-

rael runacuna cagchopis milagrucunata rurash-
ganta.

13 Tsaynog wilapayta usharcuptinmi Santiago
caynog nergan: “Wauguicuna, mayapéacamay.
14 Sim6n Pedro wilamashcantsi mana Israel
runacunatapis cuyapashpan Tayta Diosnintsi
salvashganta. 15 Pedro wilamashgantsinoglami
unay profétancunawanpis Tayta Diosnintsi caynog
wilacatsergan:

16 ‘Israel nacioncho Davidpa castan rey mana
captinpis juctami paypa castanpita
churashag rey cananpag.”

15:16 David castapita reyta churananpéga nergan Jesucristu-
pagmi. David castapita Jesucristo yurishganta musyanayquipag
liyinqui San Mateo 1.1; San Lucas 1.60; 23.3.



HECHOS 15:17 Ixxvi HECHOS 15:21

17 Tsaynog rurashagpag Israel runacunapis
y mana Israel runacunapis nogaman
yaracamananpagmi.

Tsaynog ruraptémi lapan acrashga cag runacuna
salvacarengapag.

18 Tsaynog pasananpag cagtami Tayta
Diosnintsi unaypita-patsana tsaycunata
musyatsimashcantsi.’ ”#

19 Tsayta yarparcatsirmi Santiago mastapis
caynog nergan: “Tayta Diosnintsi palabrancho
tsaynog niycaptenga imatapis ama tsapata
churapashuntsu mana Israel runacunapis
Jesucristuta chasquicdrinanpag. Tsaynogpis ama
obligashuntsu Moisés escribishgan leycunata
cumplinanpag. 20 Imanog captinpis Israel
waugui-panicunawan mana Israel waugui-
panicuna ali ricanacunanpag cartata apatsishun.
Tsay cartacho mana Israel waugui-panicunata
wilashun idulucunapa jutincho pishtashgan
aytsata mana micunanpag, runacuna chinéru
mana cananpag, warmicunapis waynan
waynan mana puricunanpag, mana pishtaypa
wanushga uywacunapa aytsanta mana
micunanpag y uywapa yawarnintapis mana
upunanpag ni micunanpagpis. 21 Tsaycunata
cumplipdcunanpdga sinagogacunachomi Moisés
escribishgan leycunata cada sabado jamay junag
yachaycatsin.”

Mana Israel waugui-panicunaman cartata ap-
atsishgan

% 15:18 Amds 9.11-12; Isaias 45.21



HECHOS 15:22 Ixxvii HECHOS 15:25-27

22 Tsaynog niptin apostolcuna, mayor waugui-
cuna y waquin waugui-panicunapis ishcay wau-
guicunata acrapdcorgan Pablo y Bernabé Antio-
quiaman cutiptin tsaycho cag waugui-panicunata
imata wilanacushgantapis wilananpag. Tsay
wauguicunami cargan Judaswan Silas. Judaspa
jucag jutinmi cargan Barsabas. Judasta y Silas-
tamilapan waugui-panicunapis cuyashpan respi-
tapécog. 23 Paycunawanmi cartata apatsergan An-
tioquiacho cag waugui-panicunaman. Tsay car-
tatami escribipdcorgan caynog nir:

Antioquia marcacho cag waugui-panicuna y
Siria y Cilicia provinciacunacho cag waquin
waugui-panicunapis:

Apostolcuna y mayor wauguicuna carmi
gamcunapag salidota apatsimo.

24 Nogacuna musyapdcushcdmi waquin
wauguicuna gamcuna cagman shamur lutanta
yachatsipacushushgayquita. Paycunataga
nogacuna manami cachapacamushcatsu. Mana
cachaycamuptépis paycunaga gamcunata pan-
tacatsir lutantashi yachatsishushcanqui caynog
nir: “Salvacdarinayquipdga cuerpuyquitarag
sefialacdriy. Tsaynogpis Moisés escribishgan
leycunatarag cumplipécuy.”

25-27 Tsayta musyarmi lapané wilanacérishca
gamcuna cagman Judasta y  Silasta
cachapécamunépag. Paycunami tantyat-
sishunqui cay cartacho escribiraycash-
gancunata. Bernabéwan Pabluwanmi
paycuna shapdcamonga. Bernabéwan
Pablumi wanuytapis mana mantsacuypa
may-tsaychopis  Jesucristupa wilacuyninta



HECHOS 15:28-29 Ixxviii HECHOS 15:35

wilacuycan.

28-29 Santu Espiritumi tantyatsimashga cuer-
puyquita mana sefialacurpis salvacérishgayquita.
Tsaymi wilanacérishcd salvashgana caycarga
Idulucunapa jutincho pishtashgan aytsata
mana micapdcunayquipag, 1ima uywapa
yawarnintapis mana upupécunayquipag,
jurcacaypa wanushga uywacunapa aytsanta
mana micapacunayquipag, runacuna chinéru
mana cananpag y warmicunapis waynan
waynan mana puricunanpag. Cay cartacho
nishgacunata cumplipacuptiquega alimi canga.
Tsaylatami nipacamo cay cartacho.

30 Tsauraga tsay wilanacéarishgannoglami
tsay chuscun wauguicuna aywacdérergan
Antioquiaman. Tsayman chayaycurmi waugui-
panicunata shuntargan apashgan cartata
liyipananpag. 31 Tsay -cartata liyipaptinmi
lapan cushicérergan. 32 Judaswan Silaspis
Tayta Diosnintsipa profétancunami cargan.
Tsaymi waugui-panicunata shumag tantyatsir
shacyéatsergan Tayta Diosnintsi munashgannog
imaypis cawapdacunanpag. 33 Tsaycho
goyarcuptinnami Tayta Diosta agradécicushpan
waugui-panicuna Judasta y Silasta despachargan

Jerusalenman cuticérinanpag. 34 [Tsaynog
captinpis  Silasmi  itsanga  yarpachacurir
Antioquiacho quédacorgan.] 35 Pabluwan

Bernabépis = AntioquiachOmi  quédacdrergan.
TsaychOmi waquin wauguicunawan Jesucristupa
ali wilacuyninta yachatsir targan.



HECHOS 15:36 Ixxix HECHOS 16:1

Marcan marcan wilacog Pablo yapay aywash-
gan

36 Tsaypita atsca quillatanami Bernabéta Pablo
caynog nergan: “Acu cutishun Jesucristupa
wilacuyninta wilacushgantsi cag marcacunaman
waugui-panicunata watucamunantsipag.”

37 Tsauraga Bernabé pushayta munargan
Juanta. Juanpa jucag jutinmi cargan Marcos.
38 Pablumi itsanga Marcusta pushayta mana
munargantsu, punta cag aywaynincho
Panfiliapita cachariycur cuticushga captin.
39 Tsaymi Pabluwan Bernabé tsay janan
rimanacorgan. Tsaynog rimanacurcurnami
Marcusta pushacurcur bliquiwan Bernabé
aywargan Chipriman.

40 Pablunami Silasta pushacurcur aywargan
wilacushgan  marcacunaman. Tsaypa
aywananpagmi waugui-panicuna Jesucristuta
manacdarergan paycunata yanapananpag. 4! Siria
y Cilicia provinciacunacho cag marcacunaman
chayarmi Pabluwan Silas waugui-panicunata
shacyétsergan Tayta Diosnintsi munashgannog
shumag cawapdcunanpag.

16

Pablutay Silasta Timoteo yanagashgan

1 Tsaypita Derbe y Listra marcacunaman
Pabluwan Silas chayapécorgan.  Listra mar-
cachomi Timoteuwan reguinacorgan. Timoteupa
taytan mana Israel runa captinpis mamanga
Israel warmimi cargan. Tsaynogpis Timoteupa
mamanga Jesucristuta chasquicushgami cargan.



HECHOS 16:2 Ixxx HECHOS 16:8

2 Listra y Iconio marcacunacho tag waugui-
panicuna lapanpis parlapédcorgan Timoteo ali
mozu cashganta.

3 Timoteupa taytan mana Israel runa captinmi
Israel runacuna musyargan Timoteupa cuerpun
mana sefialashga cashganta. Tsaymi yanagéananpag
Pablo pushayta munar Israel runacuna
mana jamurpdnanpag Timoteupa cuerpunta
seflalatsergan. 4 Tsaypita quimsanna marcan
marcan aywapdacorgan Jesucristupa wilacuyninta
wilacunanpag. Marcan marcan chayaycurmi
apostolcuna y mayor wauguicuna apatsishgan

cartata liyipashpan waugui-panicunata
shacyétsergan cartacho escribishgannogla
lapantapis cumplipdcunanpag. 5 Tsaynog

tantyatsiptinmi ~ waugui-panicuna  pasaypa
cushicdrergan. Tsaymi waran waran runacuna
Jesusta chasquicérergan.

Macedonia provinciapita runa gayacamogta
Pablo sueriuynincho ricashgan

6 Tsaypitami Pablo yanagagnincunawan
Asia  provinciaman aywayta munargan
Jesucristupa ali wilacuyninta wilacunanpag.
Tsaynog yarpaptinpis Santu Espiritu manami
tsaypa aywananta munargantsu.  Tsaynami
Frigia y Galacia provinciacunacho cag
marcacunaman chayaycushpan Jesucristupa
wilacuyninta wilacérergan. 7 Misia provinciaman
chayaycurnami aywayta yarpargan Bitinia
provinciapa. Tsaychopis Santu Espiritu manami
munargantsu tsaypa aywapdcunanta. 8 Tsauraga
Misia provinciapa pasarmi chayapédcorgan



HECHOS 16:9 Ixxxi HECHOS 16:14

Troas marcaman. 9 TsaychOnami suefiuynincho
Pablo ricargan Macedonia provinciapita juc
runa caynog nir gayacaycdmogta: “Cayman
shaycalamuy nogacunata yanapamadnayquipag,
tayta.” 10 Pablo tsaynog ricashganta
wilapdcamaptinmi tantyapacorgd™ tsay
marcacunamanpis wilacuyninta chayatsindpag
Tayta Dios munashganta. Tsaymi jucla
camaricarergd Macedoniaman aywapacundpag.

Filipos marcacho Jesucristupa wilacuyninta
Silaswan Pablo wilacdrishgan

11 Tsauraga Troas marcapita biiquiwan aywar
chayapécorgd Samotracia islaman. Tsaypita wara
junagragmi chayapdcorgd Nedpolis marcaman.
12 Tsaypitana Macedonia provinciaman aywar
chayapécorgd Filipos marcamanpis. Tsay
marcaga cargan Roma runacuna tashgan
marcami. Tsay marcachomi nogacuna juc ishcay
junag goyarga.

13 Tsaycho goyarmi yarpapécorgd Tayta
Diosnintsita manacdrinanpag Israel runacuna
sdbado jamay junag captin mayu cuchuncho
juntacashganta. Tsayman aywarmi taripacorga
juntacashga caycag warmicunata. Paycunatami
Jesucristupa ali wilacuyninta  wilaparga.
14 Tsay warmicunawanmi caycargan Tayta
Diosnintsiman yaracog Lidia jutiyog warmipis.
Payga Tiatira marcapita carmi morddo finu
télacunata ranticog. Jesucristo salvamagnintsi
cashganta Pablo wilapaptinmi Lidia shumag

16:10 Troaspitami cay libruta escribeg Lucaspis Pabluwan
puriyta galaycorgan.



HECHOS 16:15 Ixxxii HECHOS 16:20-22

tantyacur Jesucristuta chasquicorgan. Tsaynog
chasquicunanpiga Tayta Diosnintsimi payta
tantyatsergan. 15 Tsaypita Lidiapa castancunapis

Jesucristuta chasquicuptinmi paycunata
bautizapécorga. Nircurnami nogacunata
Lidia ruwacamargan caynog nir: “Nogapis

Jesucristuta chasquicushgana caycaptéga
wayéman aywayculdshun, tayta, tsaycho
goyapdmanayquipag.” Tsaynog nipacamaptinmi
posadacérergd paypa wayinchona.

Pablutay Silasta carcilman wichgashgan

16 Juc cutimi Diosta manacdrinidpag cagman
aywaycashgécho tincupécorgé demoniupa
munayninwan adivinag jipashwan. Tsay
jipash adivinaptinmi patronnincuna atsca
guellayta gdnargan. 17 Tsay jipashmi nogacunata
gatlramargan caynog nir: “jCay runacunaga mu-
nayniyog Tayta Dios munashgannog cawagmi!
jPaycunami ~ gamcunata tantyatsishunquipag
imanog salvacdrinayquipag cashgantapis!”

18 Tsaynog waran waran biillata rurar
gatirpdmaptinmi Pablo rabiacushpan jipashcho
caycag demoniuta caynog nergan: “jJesucristupa
jutinchomi gamta gargd cay jipashpita
yargunayquipag!” Tsaynog niptinmi jinan hora
tsay jipashpita demonio yargorgan.

19 Tsauraga tsay jipashpa patronnincuna
guellayta mana gédnananpag captinna présu
tsaripacorgan Pabluta y Silasta. Nircurna
autoriddcunaman apapdacorgan plazacho lapan
runacunapa naupancho juzgananpag.
2022 Autoriddcunaman  apapdcuptinmi  atsca



HECHOS 16:23 Ixxxiii HECHOS 16:28

runacunapis paycunata gatirpargan.
Chayaycatsirmi Pabluta tumpashpan caynog
nipécorgan: “Cay Israel runacunami marcantsicho
yachaycdtsin Israel runacunapa costumbrin-
cunata rurananpag. Nogantsega Roma runa
cashpantsi manami tsay costumbricunataga
chasquipashwantsu.  Tsaynog yachatsiptinmi
runacuna pasaypa rabiashga carcaycan.”

Tsaynog niptinmi tsaycho caycag runacunapis
paycunapa contran sharcapécorgan. Tsaymi au-
toridacunapis Pablupa y Silaspa janan cag ropanta
logtircatsir fiyupa wirutsergan. 23 Tsaynog wirur-
catsirnami paycunata carcilman wichgatsergan.
Nircurna présucuna cuidag runata caynog ner-
gan: “Mana gueshpinanpag paycunata seguro
llavinqui.” 24 Tsaynog niptinmi wichgargan mas
ruri cag calapdsuman. Nircurmi chaquincunata
“cépo” nishgan racta tablapa ishcay uchcuncuna-
man jatergan mana yargunanpag.

25 Tsaypita pulan pagasnog caycaptinmi
Silaswan Pablo Tayta Diosnintsita manacurir
cantapécorgan. Tsaynog cantapdcushgantami
waquin cag présucunapis mayargan. 26 Tsaynog
cantaycaptinmi elagpita fiyupa patsa sicsicyar
carcilta cuyutsergan. Tsaynogpis lapan
puncucuna jucla quichacdcorgan y présucuna
watarashgan cadénacunapis  pascacicorgan.
27 Tsauraga présucunata cuidag runapis patsa
sicsicyaptin riccharcamunanpédga puncucuna
quichacashga caycargan. Tsaymi présucuna
gueshpicushganta yarpar espddanta jorgurir
quiquin wanutsicuyta munargan. 28 Tsaynog
wanutsicuyta munaptinmi Pablo fuertipa caynog



HECHOS 16:29 Ixxxiv HECHOS 16:36

nergan: “jAma wanutsicuytsu! iCaycho lapanémi
carcayca!”

29 Tsaymi présucunata cuidag runaga atsquicur-
cur carcilman corrila yaycorgan. Pablo y Silas
caycashganman chayaycur sicsicyashpan nau-
panman gongurpacuycorgan. 30 Nircurna car-
cilpita paycunata jorgurir taporgan caynog nir:
“¢Imatatag rurdman salvacunépag, taytacuna?”

31 Tsaynog tapuptinmi Pablo y Silas caynog
nergan: “Sefior Jesucristuta chasquicuy. Tsaynog
chasquicurmi gam salvacunquipag. Gam
chasquicuptiquega  wayiquicho tagcunapis
chasquicushpan salvacérengapagmi.”T

32 Nircurnami tsay runata y wayincho
caycagcunatapis tantyatsergan Jesucristupa
ali wilacuyninta. 33 Tsaymi présucunata cuidag
runaga Pabluta y Silasta jampergan runacuna
wirur dafashganta. Nircurnami Jesucristuta
chasquicushpan paypis y wayincho tagcunapis
jucla bautizacdrergan. 34 Tsaypita wayinman
pushaycur micuyta garargan. Jesucristuta
chasquicur Tayta Diosnintsiman yaracushpanmi
wayincho tagcunawan pasaypa cushicérergan.

35 Wara tutanami autoriddcuna wardiacunata
cachargan présucuna cuidag runaman, Pabluta y
Silasta cacharinanpag. 36 Tsauraga présucunata
cuidag runa Pabluta wilargan: “Autoriddcuna
wilacatsimushga gamcunata cacharindpagmi.
Cananga aywacdrinquinashi.”

T 16:31 Tsay witsanga Jesucristuta papédnin chasquicuptin
warminpis tsurincunapis lapanmi chasquicéreg.



HECHOS 16:37 Ixxxv HECHOS 17:2

37 Tsaymi wardiacunata Pablo caynog
nergan: “Roma runa caycaptépis lapanpa
naupancho mana tapupdmaylapa nogacunata
wirutsimashga. Tsaynog mana tapupdmaylapami
cay carcilman wichgatsipdcamashga. ¢Tsaynog

wirurcatsimarcu carcilpita pacaylapa
jorgatsimayta munarcaycan? iQuiquincunarag
shapédcamutsun caypita jorgapacaméananpag!”

38-39  Tsaynog niptinmi wardiacuna

autoriddcunaman  cutiycushpan wilapécorgan
Silaswan Pablo Roma runa cashganta. Tsayta
musyaycurmi  autoriddcuna  mantsarishpan
aywapdacorgan Pablo y Silas wichgaraycashgan
cagman. Chayaycurnami nergan: “Roma runa
cashgayquita mana musyarmi castigatsishca,
tayta. Tsaynog castigatsishgapita perdonay-
caldmay.”

Nircurnami carcilpita jorgurir paycunata
autoriddcuna ruwacorgan tsay marcapita
aywacunanpag. 40 Tsaypitanami Silaswan Pablo
aywargan Lidiapa wayinman. Tsaychomi waugui-
panicunata shacyétsergan Tayta Diosman imaypis
yédracunanpag.  Nircurnami Filipos marcapita
aywacdrergan.

17

Tesalonica  marcacho  Pablupa  contran
sharcapdcushgan

1 Tsaypita Anfipolis y Apolonia marcacunapa
pasar Pablo y Silas Tesal6nica marcaman
chayargan. Tsaychomi sinagoga cargan. 2 Tsaymi
sinagogaman imaypis aywashgannog Pablo

tsay sinagogamanpis aywargan. TsaychOmi
quimsa sabado yachatsergan caynog nir:
3 “Palabranchdga Tayta Diosnintsi nimantsi
salvamagnintsi wanunanpag cashganta vy
nircur cawarimunanpag cashgantami. Tsay
escribirashgannoglami wanushganpita Jesusga
cawarimushga. Tsaynogpami musyantsi
salvamagnintsi Cristo cashganta. Tsaycunatami
noga wilacur puriyca.”

4 Tsaynog vyachatsiptinmi waquin Israel
runacuna, waquin mana Israel runacuna
y waquin rica warmicunapis Jesucristuta
chasquicérergan. 5 Israel runacunapa
autoridinincunami itsanga fiyu runacunata
shuntaycur  shimita gorgan Pablupa vy
Silaspa contran sharcapdcunanpag. Tsay fiyu

runacunanami atsca_ runacunata shuntarcur
Jasunpa wayinman rabiashga aywargan Pabluta

y Silasta présu tsaripacunanpag.

6 Tsaycho mana tariycurna Jasunta vy
waquin  wauguicunatana  autoriddcunaman
garachaypa apapdcorgan caynog nishpan: “jPablo
y paywan pureg runacunami may-tsaychopis
lutanta yachaycétsin! jCananga nogantsimanna
shapdcamushga lutanta yachatsiménantsipag!
7 jJasunmi  tsay runacunata wayinman
poséadatsishga! jTsay runacunaga nipdcun Romacho
mandamagnintsi emperadorpitapis Jesus
jutiyog runa mas munayniyog rey cashgantami!
iTsaynog nishpanmi leynintsicunataga mana
casucdrinnatsu!”

8 Tsaynog nipacuptinmi tsaycho cag runacuna y
autoridacunapis fiyupa rabiacdrergan. 9 Tsaynog

rabiacuptinpis Jasunwan waquin cag waugui-
cuna guellayta garantia churaycur yargapéacorgan.

Berea marcacho Jesucristupa wilacuyninta
Pabloy Silas wilacushgan

10 Tsauraga tsay tsacaymi Pabluta y Silasta
waugui-panicuna cachapécorgan Berea
marcaman. Bereaman chayaycurmi sabado
jamay junag aywapdcorgan Sinagogaman.
11 Berea marca runacunaga manami Tesaldnica
marcacho runacunanogtsu cargan, sindga
Jesucristupa wilacuyninta cushishgami
chasquicérergan. Tsaynog carmi waran
waran Pablo yachatsishgancunata Tayta
Diosnintsipa palabranman tincutsergan rasun
cagta yachatsishganta musyapacunanpag.
12 Tsay marcachdga Jesucristuta atscagmi
chasquicérergan, Israel runacuna y mana Israel
runacunapis. Tsaynogmi chasquicdrergan mana
Israel rica warmicunapis.

13 Berea marcachona Pablo yachaycétsishganta
mayarmi TesalOnica marcacho contran cag
runacuna Bereaman aywapécorgan tsaychopis
Pablupa contran sharcapdcunanpag. 14 Tsaymi
waugui-panicuna Pabluta gueshpitsergan lamar
cuchunman juc ladupa aywacunanpag. Silaswan
Timoteunami Bereacho quédacorgan. 15 Lamarpa
cuchunman chayaycurmi yanagagnincuna
Pabluta pushapdcorgan Atenas marcaman.
Tsaypitana Bereaman cutipdcorgan Silasta y
Timoteuta Pablo cagman jucla cachananpag.

Atenas marcacho Jesucristupa wilacuyninta
Pablo wilacushgan

1617 Atenas marcacho Silasta y Timoteuta
shuyashganyagmi sinagogaman Pablo aywargan.
TsaychOmi Israel runacunata y mana Israel
runacunatapis tantyatsergan Jesucristo pi-
maytapis ~ chasquicogcunataga  salvananpag
cashganta.

Tsaynogpis Atenas marca callicunapa puriycash-
gancho Pablo ricargan atsca idulucuna caycagta.
Tsayta ricarmi Pablo fiyupa laquicorgan. Tsaymi
pldzacho caycag runacunata tantyatsergan Jesu-
cristuta chasquicur Tayta Dioslatana adoranan-
pasg.

18 Plazachomi Epicurio nishgan y Estoico nishgan
yachag runacuna imaypis juntacag. Tsaymi pay-
cunatapis Pablo tantyatsergan Jesucristupa ali
wilacuyninta. Tsaynogpis wilapargan wanush-
cuna cawarimunanpag cashganta. Tsaycunapita
tantyatsiptinmi waquin runacuna caynog ner-
gan: “Caygayachag-tucushpan ¢imatarag rimacun-
pis?” Y waquincunana caynog nergan: “Cayga
mana reguishgantsi dioscuna imapitachari parla-
paycamantsi.”

1920 Tsauraga Pabluta pushargan yachag
runacuna juntacashgan Areodpago nishganman.
Tsaychomi wilanacunanpag mayor runacuna
imaypis juntacag. Tsay runacunami Pabluta
nipacorgan: “Gam yachaycdtsinqui imaypis
mana mayashgatami. Tsay yachatsishgayquita
nogacuna shumag musyaytami munapaco ”

21 (Atenas runacunaga y tsaycho tag jépa runa-
cunapis mushog yachatsicuy captenga shumag
mayaytami munapéacog. Nircurmi waran waran
tsay mayashgancunalapita parlapécog.)

22 Tsaymi yachatsishganta mayayta
munapécuptin Pablo caynog nergan: “jAtenas
runacuna! Atsca dioscunata adorapdcunayquipag
capillancunata rurapacushgayquitami ricashca.
23 Capillacunata ricapacur puriycashgdchomi
ricashcd juc capillacho caynog nir escribi-
raycagta: ‘Cay capillaga mana musyashgantsi
diospagmi.’ Cananga mana musyaycarpis tsay
adorashgayqui Dios pi cashgantapis gamcunata
tantyatsishayqui.

24 “Paymi cay patsata y lapan imaycatapis ca-
mashga. Jana patsatapis y cay patsatapis mu-
naynincho tsarararmi runa rurashgan capillacho
mana tantsu. 25 Paymi cawanantsipag jamaytapis
gomantsi. Tsaynoglami cawanantsipag nistash-
gantsicunatapis camaripdmantsi. Manami no-
gantsitsu payta imatapis camaripantsi, sindga
paymi nogantsita lapantapis camaripdmantsi.

26 “Juc runalata camashganpitami atscaman
mirashcantsi. Paymi destinamashcantsi
maycho tdnantsipag y imay wanunantsipagpis.
27-28 Cananpis pay mana yanapamaptintsega

manami cawashwantsu. Tsaynog captinmi
mana sasatsu caycan Dios cashganta
tantyacunantsipag. Marca mayiquipis

shumag vyarpachacurir caynog nirmi unay
escribergan: ‘Lapantsitapis Tayta Diosnintsimi

camamashcantsi.’ )
29 “Tsaynog caycaptenga ama yarpashuntsu

Orupita, guellaypita, o rumipita rurashgan
idulucunanog Tayta Dios cashganta. 30 Idulunog
cashganta runacuna yarpaptinpis naupataga
manami castigargantsu. Cananmi itsanga

lapan runacunata niycan Idulucunata manana
adoraypana pay munashgannogna cawananpag.
31 Pay munashgannog mana cawagcunata juc
junag juzgananpagmi juc runata churashga.
Tsay runa pi cashgantapis musyanantsipagmi
wanushganpita cawaritsimushga.”

32 Wanushganpita cawarimushganta Pablo
niptinmi waquin runacuna burlacur asipargan.
Waquin runacunanami caynog nipéacorgan:
“Yapaypis cutiycaldmunqui, tayta, mastapis
tantyatsipdcamdnayquipag.”

33 Tsaypitanami tsay mayor runacuna
juntacashganpita Pablo aywacorgan.
34 Tsaynog captinpis juc ishcay runacunalami
Pablo wilapashgancunata chasquicorgan.
Paycunachomi Areopagucho juntacag autorida
Dionisio jutiyog runapis cargan. Nircur Damaris
jutiyog warmi y mds waquin cagcunapis Pablo
wilacushganta chasquicorgan.

18

Corinto marcacho Jesucristupa aliwilacuyninta
Pablo wilacushgan

1 Atenas marcapita aywacurmi Corinto
marcamanna Pablo chayargan. 2 Tsaychomi
Aquila jutiyog Israel runawan reguinacorgan.
Aquilaga Ponto nishgan provinciacho yureg
runami cargan. Payga Romacho tashganpitami
warmin Priscilawan tsayrag Corinto marcaman
chayargan. Tsayman aywacdrergan lapan Israel
runacunata Romapita emperador Claudio
gargushga captinmi. 3 Priscilawan Aquilami

toldéra rurayta yachapacorgan. Pablupis toldéra
rurayta yacharmi paycunawan targan toldérata
rurashpan.

4 Cada sdbado jamay junagmi sinagogaman
Pablo aywargan. Tsaychomi Israel runacunata
y mana Israel runacunatapis yachatsergan
Jesucristuta Tayta Diosnintsi salvaménantsipag
cachamushganta. > Macedonia provinciapita
Silaswan Timoteo chayaptinnami Pabloga
aruyninta cachaycur waran waran Jesucristupa
wilacuyninta wilacorgan. Wilacurmi Israel
mayincunata tantyatsergan runacunata
salvananpag Jesucristo shamushganta.
6 Tsauraga Israel runacuna Pablupa contran
sharcapéacushpan payta tucuyta ashlergan. Tsaymi
ropanta tapshirishpan Pablo caynog nergan:
“Jesucristuta mana chasquicushpayquimi
quiquiquicuna jutsayog caycanqui Tayta
Diosnintsi infiernuman gaycushunayquipag.
Jesucristupa wilacuyninta wilapashgachOnaga
manami jutsayognatsu ca. Gamcuna
chasquicuyta mana munapécuptiquimi mana
Israel runacunamanna aywashag Jesucristupa
wilacuyninta wilapénépag.”

7 Tsauraga tsay sinagogacho yachatsinanpa
trucanga Pablo aywargan Ticio Justupa
wayinman tsaychona yachatsinanpag. Justoga
mana Israel runa caycarpis Tayta Diosnintsi
munashgannog cawag runami cargan. Paypa
wayenga cargan sinagogapa naupalanchomi.
8 Tsaycho yachatsiptinmi sinagogapa mandagnin
Crispo jutiyog runa wayincho tagcunawan
Jesucristuta chasquicarergan. Jesucristuta

Crispo chasquicushganta mayaycurmi Corinto
marcacho waquin runacunapis Jesucristuta
chasquicur bautizacérergan.

9 Juc tsacaymi Pabluta yuriparcur Jesucristo
caynog nergan: “Mana mantsacuypa pitapis
wilacuynéta wilapay. 10 Mana cachaypami
gamta yanapaycd cay marcacho imapis mana
pasashunayquipag. Nogata chasquicaménanpéga
atsca runacunami caycan cay marcacho.”

11 Tsaynog niptinmi Corinto marcacho Pablo
targan juc wata sogta quilla, Jesucristupa ali
wilacuyninta yachatsishpan.

12 Galién jutiyog runa Acaya™ provinciapa
mandagnin canan witsanmi Pabluta tsarircur
Israel  runacuna apapéicorgan Galionpa
despédchunman. 13 Tsaychomi paycuna nipécorgan:
“Cay runaga Romacho mandamagnintsi
emperador mana munashgan religiontami
yachaycatsin. Tsaymi payta gamman apamushca
lutanta yachatsishganpita castiganayquipag.”

14 Tsauraga Pablo rimananpag caycaptin
Israel runacunata Galién caynog nergan: “Cay
runa leynintsicuna nishganta rasunpa mana
cdsuptenga nimashgayquicunata chasquémanmi.
15 Costumbrilayquicunapita rimanacuptiquega
manami imatapis musyayta mundatsu.  Tsay
rimanacushgayquitaga quiquiquicuna
arreglapacuy.”

16 Tsaynog nirmi paycunata despachunpita gar-
gorgan. 17 Paycunawanmi caycargan sinagogapa

18:12 Acaya provinciachomi Corinto marca cargan.

mandagnin SOstenes. Israel runacunata gargupt-
inmi despdcho puncucho mana Israel cag runa-
cuna chiquishpan SoOstenesta magapécorgan. De-
spacho puncucho magapéacuptinpis Galionga man-
ami washargantsu.

Antioquia marcaman Pablo cutishgan

18 Tsaypita atsca  quillaragmi  Pablo
targan Corinto marcacho. Nircurnami
waugui-panicunapita despidicur Cencrea
marcaman aywargan. Tsaychonami agtsanta
rutucorgan Tayta Diosnintsita promitishganta

cumplinanpag.t Tsaypitanami Priscilawan
y Aquilawan Siria provinciaman blquiwan
aywapacorgan.

19 Efeso marcaman chayaycurmi sinagogaman
aywargan Jesucristo salvamagnintsi cashganta
wilacunanpag. Tsaypitanami Priscilata y
Aquilata cachaycur Efesupita Pablo aywacorgan.
20 Tsaynog aywacuycaptinmi tsay sinagogacho
juntacag runacuna Pabluta ruwacérergan

paycunata  goydpdnanpag. 21 Tsaynog
ruwacuptinpis Pablo despidicorgan caynog
nir: “[Cananga Pascua aniversariupagmi

Jerusalenman imaycanogpis chayayta munayca. ]
Tayta Dios munaptenga yapaymi cutimushag.”
Tsaynog nishpanmi biiquiwan Efesupita Pablo
aywacorgan.

22 Cesarea marcaman chayarna Jerusalenman
aywargan tsaycho cag waugui-panicunata watu-
cunanpag. Tsaypitana aywargan Antioquia mar-

T 18:18 Tsaypita masta musyanayquipag liyinqui Numeros 6.1-21.

caman tsaycho ténanpag. 23 Tsaycho tarcurnami
Galacia y Frigia provinciacunapa yapay aywar-
gan marcan marcan, waugui-panicunata Jesu-
cristupa wilacuyninta yachatsishpan.

Efeso marcacho Apolos wilacushgan

24-25 Tsay witsanmi Efeso marcaman chayargan
Apolos jutiyog Israel runa. Payga cargan Ale-
jandria marcapitami. Tayta Diosnintsipa pal-
abranta ali yacharmi churaypa churar runacu-
nata shumag yachatseg. Tsaynog captinpis Jesu-
cristupita Juan Bautista wilacushgalantami payga
musyargan. 26 Sinagogachomi Jesucristupita Apo-
los pitapis mana mantsacuypa wilacorgan. Juan
Bautista yachatsishgancunalata Apolos yachat-
siptinmi Priscilawan Aquila wayinman pushay-
cur Jesucristupita masta tantyatsergan.

27 Tsaypita Acaya provinciaman Apolos
aywayta yarpaptin waugui-panicuna
shacyatsergan tsaypa aywananpag. Tsaymi
cartatapis apatsergan Acayacho cag waugui-
panicuna Apolos chayaptin ali chasquicérinanpag.
Tsayman chayaycurna  waugui-panicunata
shumag  tantyatsergan  Jesucristupa ali
wilacuyninta. 28 Tsaynogpis Israel runacunata
tantyatsergan Tayta Diosnintsipa palabrancho
Jesuspita escribiraycashgancunata. Tsaynogpami
tantyatsergan Jesusga salvamagnintsi Cristo
cashganta.

19

Efeso marcacho Jesucristupa ali wilacuyninta
Pablo wilacushgan

12 Corintucho Apolos caycaptinmi
Antioquiapita Pablo chaquilapa aywargan
Efesuman. Chayaycurmi tarergan Juan

Bautista yachatsishganta chasquicogcunata.
Paycunatanami caynog taporgan: “;Gamcunaga
Santu Espirituta chasquicarishcanquicu?”

Tsaynog tapuptinmi paycuna nergan: “Manami
imaypis mayapdcushcétsu Santu Espiritu cashgan-
taga.”

3 Tsaymi Pablo yapay taporgan: “Tsauraga
¢pipa yachatsicuynintatag wilapdshushcanqui bau-
tizacarinayquipag?”

Tsaynog niptinmi nipécorgan: “Juan
Bautistapa yachatsicuynintami wilapadmashga
bautizacarinipag.”

4 Tsauraga Pablo nergan: “Juan Bautistaga
runacunata bautizargan jutsancunata cacharir
Dios munashgannog cawananpagmi. Nircurmi
paycunata yachatsergan Jesucristo shamuptin
payman yaracrinanpag.”

5 Pablo tsaynog niptinmi tsay wauguicuna
Jesucristupa jutincho bautizacérergan.
6 Nircurnami paycunapa umanta yataycur
Tayta Diosnintsita Pablo manacorgan. Tsay
horami Santu Espirituta lapanpis chasquicérergan.
Tsaymi juc idiOmacunapa parlashpan Tayta
Diosnintsi tantyatsishgancunata parlapdcorgan.
7 Tsay wauguicuna chunca ishcaynogmi (12)
capacorgan.

8 Efesucho tarmi quimsa quilla Pablo
aywargan sinagogaman. TsaychOmi runacunata
shumag  tantyatsergan  Jesucristupa ali
wilacuyninta. 910 Tsaynog yachatsiptinpis



HECHOS 19:11 XCVi HECHOS 19:16

waquin runacunaga manami chasquicuyta
munapdcorgantsu. Chasquicuyta mana munarmi
paycunaga runacunata shimita gorgan Pablo
yachatsishganta mana chasquicérinanpag.
Tsaynog captinmi waugui-panicunawan Tiranno
jutiyog runapa escuélanman Pablo aywargan.
Tsaychonami ishcay wata waran waran
yachatsergan. Tsaynogpami Asia provinciacho
tagcuna, Israel runa carpis y mana Israel runa
carpis, mayapéacorgan Jesucristupa wilacuyninta.

11 Tsaychomi Tayta Dios yanapaptin milagru-
cunatapis Pablo rurargan. 12 Tsaymi runacuna
pafiuélunta 0 ima roOpantapis Pabluta tdparcatsir
gueshyagcunaman apapécorgan. Tsayta yataycur-
nami tsay gueshyagcuna aliyargan. Tsaynoglami
demoniucunapis runacunapita yargorgan.

13 Jesuspa jutincho demoniucunata
runacunapita gargushganta musyarmi
waquin Israel runacunapis Jesuspa jutincho
demoniucunata garguyta munargan. Tsaymi
caynog nipdcorgan: “Pablo wilacushgan Jesuspa
jutinchomi cay nacatsishgayqui runapita gamta
gargo.”

14 Tsaynog rurapicorgan Esceva jutiyog runapa
ganchis tsurincunami. Escevaga cargan mandag
clirami. 15 Paycuna juc cuticho tsaynog garguyta
camaptinmi demonio caynog nergan: “Noga
reguémi Jesusta. Tsaynogmi Pablo pi cashgan-
tapis musya. Gamcunaga ¢pitag canqui nogata
gargamanayquipdga?”’

16 Tsaynog nirmi tsay demonio nacatsishgan
runa  lOcutashpan  Escevapa  tsurincunata
pasaypa magar ropancunatapis rachir ushargan.

Tsaymi pasaypa yawarlana garapdchula tsay
wayipita gueshpir aywacérergan. 17 Tsaynog
rurashgancunata mayar Efesucho Israel
runacuna y mana Israel runacunapis fiyupa
mantsacorgan. Tsay pasashganta mayarmi may-
tsaychOpis runacuna musyapacorgan Jesucristo
munayniyog cashganta.

18 Tsaynogpis waquin runacuna Jesucristuta
chasquicushpan jutsa rurashgancunata wilacor-
gan caynog nir: “Jesucristuta chasquicushgana
carmi cananga tsay jutsa ruraycunata cachar-
ishcdna.” 19 Tsaynoglami briiju ruracunan librun-
cunatapis atscata apapdcamorgan lapanpa nau-
pancho rupatsipdcunanpag. Tsay librucuna ayca
cuestashgantapis cuentata jorguptin chayargan
pitsga chunca waranga (50,000) jornalpa chan-
inman. 20 Tsaynogpami Jesucristupa wilacuynin
may-tsaymanpis chayaptin runacuna tantyargan
lapanpagpis Jesucristo munayniyog cashganta.

21 Tsaypitanami Pablo yarpargan Jerusalenpa
aywananpdga Macedoniacho cag waugui-
panicunata y Acayacho cag waugui-panicunata

watucuytarag. Tsaynogpis yarpargan
Jerusalenpitaga Romapana aywananpag
cashganta. 22 Tsaynog yarparmi Macedonia
provinciaman naupananpag cachargan

Timoteuta y Erastuta. Pablumi itsanga Asia
provinciacho quédacorganrag.

Efeso marcacho Pablupa contran runacuna
sharcushgan

23 Tsay witsanmi  Efesucho  waquin
runacuna fiyupa rabiacdrergan Jesucristuta

chasquicunanpag Pablo wilacuptin. 24 Tsaychomi
Artemisa® nishgan idulupa tacsha capillanta
runacuna rantipdcog wayincho tsarardnanpag.
Tsay capillacunatami Demetrio jutiyog runa
guellaypita rurag. Tsay capillacunata ranticurmi
Demetrioga capilla rurag mayincunawan
atsca guellayta génapdcog. 25 Tsauraga arog
mayincunata shuntaycurmi Demetrio caynog
nergan: “Gamcuna musyapdcunquimi cay
capillacunata rurar ali génashgantsita. 26 Gamcuna
ricashgayquinogpis y mayashgayquinogpis
Pablo yachaycdtsin: ‘Runa rurashgan idulucunaga
manami rasunpa Diostsu’ nishpan. Tsaynog
yachatsir criyitsishga atsca runacunatami.
Manami cay Efeso marcalachotsu tsaynog
yachatsishga, sindga intéru Asia provinciachopis
tsaynoglami yachatsishga. 27 Runacunata tsaynog
criyitsiptin capilla rurashgantsita mananami
rantiméshunpagnatsu. Tsaynogmi Artemisa
diosnintsipa templuntapis manacagman
churapéaconga. Tsaynog captenga Artemisatapis
runacuna mananami adoranganatsu. Paytaga
may-tsaychopis runacuna adorapacunmi.”

28 Demetrio tsaynog niptinmi arog mayincuna
fiyupa rabiacur caynog nipédcorgan: “jArtemisa
diosnintsi respitashga catsun!”

29 Artemisata manacagman Pablo churash-
ganta nir puripdcuptinmi tsay marcacho
runacunapis rabiacérergan. Tsaymi fiyupa biillata
rurashpan Gayuta y Aristarcuta présu tsarircur
apapicorgan runacuna juntacdnan pampaman.

19:24 Latinididmachdga Artemisata nipdcun Diana.

(Gayuwan Aristarcoga Macedoniapitami
shamorgan Pabluta yanapashpan.) 30 Tsauraga
runacunawan parlananpag Pablo tsayman
aywayta munargan. Aywayta munaptinpis
waugui-panicuna payta michargan mana
aywananpag. 31 Waquin autoriddcunapis,
Pabluwan reguinacurmi, wilacatsergan
runacuna juntacashganman mana aywananpag.

32 Runacuna juntacashganchémi waquin
cag jucnog parlargan y waquin cagna jucnog
parlargan. Tsaynog biillata rurar gaparaptinmi
runacuna mana musyapdcorgantsu imapag
tsayman juntacashgantapis. 33 Paycunatapis
jitapdnanpag cashganta yarparmi Israel runacuna
Alejandro jutiyog runata yaycatsipdcorgan
paycunapa favornin parlamunanpag.
Tsaymi runacunapa naupanman Alejandro
yaycuycur maquinwan séfargan updlacdrinanpag.
34 Alejandroga Israel runa  cashganta
musyashpanmi tsay runacuna masrag ishcay
horanog rabiashpan caynog nipécorgan: “iDiosnintsi
Artemisa respitashga catsun!”

35 Tsaynog nipédcuptinmi mas mandag autorida
séflata rurargan runacuna updlacunanpag.
Upalacériptinmi caynog nergan: “jEfeso runacunal!
May-tsaychopis runacuna musyanmi Artemisapa
templun cay marcacho caycashganta. Tsaynogpis
musyapdcunmi jana patsapita tunimushgan
Artemisa-nirag rumitapis tsararashgantsita.
36 Tsaytaga manami pipis fégayta puédintsu.
Imanir gaparashgayquitapis mana musyaycarga
upaélacériy. 37 Gamcuna pushamushgayqui runa-

cuna manami imatapis lutantaga rurashgatsu. Ni
diosnintsi Artemisatapis manami manacagman
churashgatsu. 38 Tsaynog caycaptenga
Demetrio y arog mayincuna cay runacunata
quejayta munarga autoriddcunaman quejatsun
tsayta arreglananpag. 39 Tsaypita maspis
quejanayquipag captenga lapan autoridicunata
shuntaycur tsaycunapita parlacushun. 40 Caynog
biillata rurar puripédcuptiquega Roma autoriddcuna:
‘¢Imanirtag juntacar biullata rurapédcushcanqui?
nir tapumaptintsega manami imaniytapis
camadpacushunpagtsu.” 41 Tsaynog nircurmi lapan
runacunata nergan wayinpana cuticdrinanpag.

20

Macedonia y Acaya provinciacunaman Pablo
aywashgan

1 Biilla chawarcuptinnami waugui-panicunata
Pablo gayaycatsir shacyétsergan Tayta Diosnintsi
munashgannog imaypis cawapacunanpag.
Tsaypitanami aywacorgan Macedonia
provinciapana. 2 Macedonia provinciachona
marcan  marcan  purergan  Jesucristuta
chasquicogcunata shumag tantyatsir. Tsaypitana
pasargan Acaya provinciaman. 3 TsaychOmi
targan quimsa quilla. Tsaypita Siria
provinciaman bilquiwan cuticunanpag caycar
mayargan Acayacho tag Israel runacuna payta
wanutsinanpag wilanacarishganta. Tsaymi
bliquiwan aywananpa trucanga Macedonia
provinciapa pasar chaquilapana aywargan.
4 Paywanmi aywargan Pirrupa tsurin Sopater,



HECHOS 20:5 ci HECHOS 20:10

Aristarco, Segundo, Gayo, Timoteo, Tiquico
y Trofimupis.  Pirrupa tsurin SOpaterga Berea
marcapitami cargan. Aristarcuwan Segundoga
TesalOnica marcapitami cargan. Gayoga Derbe
marcapitami cargan. Tiquico y Trofimunami Asia
provinciapita cargan. 5> Paycuna naupacur
nogacunata® shuyédmargan Troas marcacho.
6 Levadiiraynag Tantata Micunan aniversario
pasariptinmi  Filipos marcapita nogacuna
bliquiwan aywapécorgd Troas marcaman. Tsaypita
pitsga junagta Troas marcacho naupagcunata
taripapédcorgd. TsaychOmi quédacdrergd ganchis
junag.

Euticuta Pablo cawaritsishgan

7 TroaschOonami Jesucristuta chasquicog
mayécunawan domingo junag juntacarga
Tayta Diosta alabapdcundpag y Santa Cénata
upupdcundpagpis. Wara tuta Pablo aywacunan-
pagna carmi juc wayipa quimsa cag pisuncho
yachatsergan pulan pagasyag. 8 Tsaychomi
atsca mechérucunata ratatsergan atsicyananpag.
9 Tsay juntacashgd cuartupa ventidnanchdmi
juc mozu Eutico jutiyog jamaraycargan. Pablo
yachaycétsiptinmi tsay moOzu punucdcushpan
ventinapita tunicorgan pampaman. Tsaypita
wanushgatana jogarcdrergan. 10 Tsauraga Pablo
urarpur tsay wanushga mozuta macalacurcorgan.
Nircur waugui-panicunata caynog nergan: “Ama
mantsacdriytsu. Cawarimushganami.”

* 20:5 Cay libruta escribeg Lucaspis Pabluwanmi purergan.

11 Nircur Pablo yapay witsargan
yachaycéatsishgan cagman Santa Cénata up-
upacundpag. Tsaycho hasta patsa warashganyag
yacharcatsir aywacorgan. 12 Tsay mozutanami
cawaycagtana wayinman pushapécorgan. Mozu
cawarimushganpitami lapanpis cushicdrergan.

Troaspita Miletuman Pablo aywashgan

13 Troas marcapita  Asonyag Pablo
chaquilapami aywargan. Nogacunanami
bliquiwan naupacdrergd, AsonchOona Pabluta
shuntanépag. 14 Asoncho shuntacarnami lapané
aywacdrergd blquiwan Mitilene marcaman.
15 Mitilenipitanami wara junag chayapécorga
Quio nishgan islapa tsimpanman. Tsaypita
wara junagna chayapdcorgd Samos nishgan
islaman. Tsaypita [Trogilio marcacho punurcur]
juc junagtarag chayapécorgd Mileto nishgan
marcaman. 16 Pentecostés nishgan fiestapag
Jerusalenman imaycanogpapis Pablo chayayta
munaptinmi Efesuman mana chayaylapana
aywapacorga.

Mayor wauguicunata Pablo tantyatsishgan

17 Mileto marcachonami Pablo gayatsimorgan
Efesucho tag mayor wauguicunata paycunawan
parlananpag. 18 Chémuptinmi  caynog
nergan: “Gamcunaga musyanquimi cay Asia
provinciaman chdmushgé junagpita-patsa imanog
cashgéatapis. 19 Israel runacuna chiquimaptinpis
nacashpad wagarpis Tayta Diosnintsi munash-
gantami imaypis rurashca. 20 Jesucristupa ali
wilacuyninta lapantami gamcunata yachatsishca
céllicunachdpis y wayiquicunachopis. 21 Israel

runacunata y mana Israel runacunatapis
wilapashcd jutsancunata cacharir Sefiornintsi

Jesucristuta chasquicarinanpagmi. 22 Santu
Espiritu nimaptinmi cananga Jerusalenman
aywayca. Itsanga tsayman chayapté ima

pasaménanpag cagtapis manami musyatsu.
23 May marcacunachdpis runacuna carcilman
wichgaménanpag y nacatsiménanpag cashgantami
itsanga  Santu  Espiritu  musyatsimashga.
24 Tsayta musyarpis manami laquic6tsu.
Nogaga wanundyagmi cumplishag wilacuyninta
wilacunapag Jesucristo churamashganta. Tsaymi
pi-maytapis wilapédshag Jesucristo salvamagnintsi
cashganta.

25-27 “Cananpitaga manami maygayquipis rica-
manquipagnatsu. Jesucristupa wilacuyninta la-
pantami wilapashcd. Wilapashgépitanaga man-
ami jutsayogtsu ca runacuna mana chasquicupt-
inpis. 2% Ama gongapdcuytsu salvaménantsipag
Jesucristo cruzcho wanur yawarninta jichash-
ganta. Nogantsi-raycu wanushga caycaptenga
cuidddu jutsa rurayman tuninquiman. Tsaynog-
pis mayor waugui canayquipag Santu Espiritu
churaycashuptiquega waugui-panicunata shumag
ricapacuy mitsicog runa uyshancunata ali ricash-
gannog.

29 “Noga musyami aywacuptéga lutan
yachatsicogcuna fiyu atognogpis shamunanpag
cashganta. Paycunaga waugui-panicunata
pantacatsirmi lutancunata yachatsenga.
30 Manami paycunalatsu lutanta yachatsenga,
sin0ga gamcunapitapis waquincuna sharcongami
lutanta yachatsicog. Manami Jesucristo

munashgannog cawananta munartsu
yachatsenga, sinfga quiquincunata cdsucunanta
munarmi. 31 Tsaynog mana canayquipag shumag
tantyacdriy. Yarpapacuy quimsa wata tsacaypapis
junagpapis avécis hasta wagapaypapis lapayquita
shumag yachatsishgata.

32 “Wauguicuna, Tayta Diosnintsi munash-
gannog cawanayquipagmi imaypis payta
manacuycd. Ama gongaytsu cuyamagnintsi
Jesucristupa wilacuyninta yachatsishgécunata.
Tsay wilacuyninta cédsucorga Tayta Diosnintsi
munashgannogmi cawanquipag. Tsaynogpami
gloriaman chayar lapan yéracogcunawan juntu
herenciata chasquipdcunquipag. 33 Gamcuna
cagcho caycar manami pitapis jagayapashcétsu
ni guellayninpag, ni Orunpag, ni ToOpanpagpis.
34 Musyapdacushgayquinogpis quiquémi arorga
nistashgécunapdga. Tsaynog arurmi yanaparga
nogawan puregcunatapis. 3> Gamcunapis tsaynog
rurar waquin cagcunata yanapanayquipagmi
imaypis yachatsishcd. Tsaynog yanapanacur
cawanantsipagmi Jesucristupis caynog nir
yachatsergan: ‘Pipis  yanapashunayquita
shuyédcunayquipa trucanga runa maquulta
yanapanayquitami Tayta Diosnintsi munan.’

36 Tsaynog vyatsircurmi Pablo  gongur-
pacuycur paycunawan Tayta Diosnintsita
manacorgan. 37-38 “Cananga manami mas
ricapdcamanquipagnatsu” nishganpitami lapanpis
laquishga wagar Pabluta macalapéacorgan.
Nircurnami  biqui caycashgan cagman
aywapdcorgan payta despachananpag.

21

Jerusalenman Pablo aywashgan

1 Tsaycho yéracog mayécunapita despidicurir
bliquiwan aywapéacorgd Cos nishgan islayag. Wara
junagnami aywapdacorgd Rodas nishgan islayag
y tsaypitana chayapécorgd Patara nishgan mar-
cayag. 23 Pataracho taripdcorgd Feniciaman ay-
wag buquita. Tsaymi tsay bliquiwanna aywar
Chipre isla naupanpa pasapécorgd. Tsaynogpami
chayapécorgd Tiro marcaman, tsaycho tsay biiqui
cargancunata cacharinanpag captin. 4 Tsaycho
waugui-panicunawan tincurmi paycuna cagcho
goyapdcorgd ganchis junag. Paycunami Santu
Espiritu tantyatsiptin Pabluta nergan Jerusalen-
man mana aywananpag. > Nircurnami tsay
marcapita aywacupté wauguicuna warminwan-
cama y wamrancunawanpis lamar cuchunyag
churapédcamargan. TsaychOmi gongurpacuycur
Tayta Diosnintsita manacédrergd. 6 Tsaypita des-
pidinacurir witsdpadcorgd bliquiman. Y paycunana
wayincunapa cuticarergan.

7Tiro marcapita yargurmi Tolemaida marcayag
chayapdacorgd. Tsaycho waugui-panicunawan tin-
curmi paycunawan quédapdcorgd juc junag. 8 Tsay
marcapita wara junag aywar chayapécorga Ce-
sarea marcaman. Tsaycho posadacérerga Felipipa
wayincho. Paymi Jesucristupa ali wilacuyninta
wilacog cargan. Paytami sogta wauguicunatawan
naupata acrapdcorgan Jerusalencho micuyta ay-
punanpag. 9 Felipipa chuscu jipash warmi tsur-
incuna cargan. Paycunami cargan Tayta Dios-
nintsipa profetisancuna.



HECHOS 21:10 cvi HECHOS 21:16

10 Tsaycho atsca junagna carcaycapté Judea
provinciapita shamorgan Agabo jutiyog waugui.
Paypis Tayta Diosnintsipa profétanmi cargan.
11 Nogacuna cashgd cagman shamur Pablupa
wachcunta aptarcur magquinta y chaquintapis
quiquin matwacorgan. Nircurnami caynog
nergan: “Cay matwarashginogmi cay wachcupa
duéfiunta Israel autoriddcuna matwardtsenga
Jerusalencho. Nircur mana Israel runacunapa
maquinmanmi entregapéconga. Tsaynog
pasananpag cashgantami Santu  Espiritu
tantyatsimashga.”

12 Tsay nishganta mayaycur nogacunapis
Cesareacho caycag waugui-panicunapis Pabluta
ruwapdécorgd Jerusalenman mana aywananpag.
13 Tsaynog ruwacdiripté Pablo caynog nergan:
“Nogatapis laquinaycdtsimanquinami. Ama wa-
gapdcuytsu. Sefiornintsi Jesucristupa wilacuyninta
wilacushgépita manami matwarédnaldpagtsu listu
caycd, sindga Jerusalencho wanundpagpis listumi
cayca.”

14 Nishgdcunata Pablo mana casumaptinmi
mana mas ruwapdcorginatsu. Tsaypa trucanga:
“Tayta Dios munaptenga lapanpis pasangachari”
nipécorga.

15> Tsaypitanami camaricdrergd Jerusalenman
aywapdcundpag. 16 Tsaymi waquin wauguicuna
Jerusalenyag pushapdcamargan. TsaychOnami
Mnasonpa wayinman posddacdrindpag
aywapdcorgd. Mnasonga Chipripitami cargan.
Payga naupapitanami Jesucristuta chasquicog
cargan.

Santiaguta watucog Pablo aywashgan

17 Jerusalenchénami waugui-panicuna cushish-
gala chasquipdcamargan. 18 Wara junagnami
Pabluwan aywapécorgd Santiaguta watucunépag.
TsaychOmi taripdcorgd lapan mayor wauguicunat-
apis juntacashga caycagta. 19 Paycunata salu-
darcurmi Pablo wilapargan caynog nir: “Jesu-
cristupa wilacuyninta mana Israel runacunata
wilapapté Tayta Diosnintsi paycunatapis tantyat-
sishga chasquicunanpag.” Tsaynog wilashpanmi
mana Israel runacuna cagcho lapan pasashgancu-
natapis wilapargan.

20 Tsayta mayaycushpan Tayta Diosnintsita
paycuna manacur agradécicirergan. Nircurmi

Pabluta wilapdcorgan caynog nir: “Waugui
Pablo, waranganpami  Israel  runacuna
Jesucristuta chasquicérishga. Jesucristuta

chasquicurpis paycuna munaycan Moisés
escribishgan leycunata pi-maypis cumplinantami.
21 Paycunatami juc ladupita shamog runacuna
gampa contrayqui shimita jatipashga caynog
nir:  ‘Pabloga may-tsaycho tag Israel runa
mayintsitami yachaycéatsin Moisés yachatsishgan
leycunata mana cumplinanpag.  Tsaynogpis
yachaycétsin costumbrintsicunata mana
cumplinanpag y wamrancunapa cuerpunta mana
sefalatsinanpag.’

22 “Cananga chiamushgayquita musyashpan jun-
tacaycur ¢imatarag rurashunqui? 23 Imanogpapis
paycunata tantyatsishun Moisés escribishgan
leycunapa contran mana yachaycatsishgayquita.
Nogacunapa yarpaynépitaga caynog rurashun:

Chuscu wauguicunami Moisés escribishgancho
nishgannogla Nazareo runa cayman yaycushga.™
Nazareo runa carmi agtsanta templucho
rututsicongapag. Tsay rututsicunanpag cag
junag chaycdmunnami. 24 Tsaymi costumbrintsi

cashgannog templo yaycunacho purificacurirf
paycunawan yaycunqui templo patiuman.
Tsaychona chuscu wauguicuna nistashgancunata
rantipanqui Moisés escribishgan leycunacho
nishgannog altarman apapéacunanpag.f Tsaynog-
pami runacuna tantyapdconga gampis Moisés
escribishgan leycunata cumpliycashgayquita.

25 “Mana Israel cag waugui-panicunapag may-
nami cartata apatsishcantsi Moisés escribishgan
leycunata mana cumplirpis Jesucristuta chasqui-
cur salvacunanpag cashganta. Tsay cartacho
nishgantsinogla salvashgana caycarga idulucunapa
jutincho pishtashgan aytsata ama micutsuntsu,
ima uywapa yawarnintapis ama uputsuntsu ni

* 21:23 Nazareo runa cayman yaycogcunaga manami uvata
micogtsu. Tsaynogpis manami vinuta ni ima shincatsicogtapis
upogtsu. Tsaynogmi ayatapis mana yatagtsu ni agtsantapis mana
rutucogtsu. Tsayta rurapécog juc tiempuyaglami. Nazareo runa
cananpag tiempo cumplircuptinnami agtsanta templucho rutut-
sicorgan. Nazareo runapita masta musyanayquipag liyinqui

Ntmeros 6.1-21. T 21:24 Tsrael runacunapa costumbrin cargan
jucladu marcapita cutiycur templuman yaycunanpdga tsaycho cag
poOzucho armacograg purificashga cananpag. Tsaynogmi Pablupis

templuman yaycunanpéga purificacograg. 21:24 Nazareo
runa cananpag tiempo cumplircuptinnami Tayta Dios nishgannog
templuman apapécorgan juc watayog carnishta, juc watayog china
uyshata, juc pogushga carnita, juc canasta tantata y mas waquin-
cunatapis. Tsaypita musyanayquipag liyinqui Numeros 6.14-15.

micutsuntsu, mana pishtaypa wanushga uywa-
cunapa aytsanta ama micutsuntsu, runacuna
chinéru ama catsuntsu y warmicunapis waynan
waynan ama puricutsuntsu.”

26 Tsaynog nipdcuptinmi wara tuta wilana-
cushgannogla tsay chuscu wauguicunawan
templuman Pablo aywargan. TsaychOnami
clracunata wilargan tsay wauguicunawan agtsan
rututsicog ganchis junagta cutipdcamunanpag
cashgantapis.

Pabluta templo patiucho présu tsarishgan

27-28 Tsaypita ganchis junagtanami templuman
Pablo yaycorgan tsay chuscu wauguicunawan.
Tsaycho caycaptinmi Asia provinciapita shamog
Israel runacuna ricargan templucho Pablo
caycagta. Tsauraga fiyupa rabiar Pabluta présu
tsaripacorgan caynog nishpan: “ijIsrael mayécuna,
cay runata présu tsaréshipdcamay! Cay runami
may-tsay marcacunapa purin contrantsi parlar.
Tsaynogpis lutanta yachatsirmi leynintsita
y templuntsitapis manacagman churaycan.
Templuntsita mana respitashpanmi mana Israel
runacunatapis pushamushga.”

29 Mana Israel runata templuman yaycatsish-
ganta yarpapdcorgan Trofimuta y Pabluta callicho
puriycagta ricashga carmi. Trofimoga Efeso mar-
capita mana Israel runami cargan.

30 Tsauraga runacuna rabiashpan Pabluta
garachaypa jorgapdcorgan Israel runacunala
juntacdnan templo patiupita jucag cag
patiuman. Jorgurcurna puncuta wichgapécorgan.
31 Nircurmi tsaytsica runacuna Pabluta



HECHOS 21:32 cxX HECHOS 21:39

wanutsiyta munar magapécorgan. Tsaynog
magaycashgantanami  Roma  sold&ducunapa
comandantin  mayargan. 32 Tsauraga

solddducunata shuntarcur jucla aywargan Pabluta
magaycashgan cagman. Solddducuna chayaycagta
ricarishpanmi Pabluta cachariycdrergan. 33 Tsay
comandantinami Pabluta présu tsarircur ishcay
cadénawan watatsergan. Tsaypita runacunata
taporgan: “¢Pitag cay runa? ¢Imatatag rurashga?”
34 Tsaynog tapuptinmi waquincuna juc yarpayta
nipdcorgan y waquincunana juc yarpayta
nipécorgan. Tsaynog niptinmiima pasashgantapis
mana musyar Pabluta cuartilman apatsergan.
35 Aparcaycaptin runacuna magayta munaptinmi
solddducuna Pabluta wintuypa cuartilman
witsdtsergan. 36 Paycunata atsca runacunami
gatirpargan: “iWanutsishga catsun!” nipdcushpan.

Runacunapa naupancho Pablo wilacushgan

37 Cuartilman yaycatsinanpag caycaptinnami
Pablo nergan tsay comandantita: “Ratula gamwan
parlaytami munayca, tayta.”

Niptin tsay comandanti Pabluta caynog nergan:
“;Griego rimayta yachanquicu? 38 Gam Egipto
runami canqui, ¢au? ¢Manacu gam gobiernupa
contran naupata sharcorgayqui? ¢Manacu gam
purergayqui chunyag jircapa chuscu waranga
(4,000) wanutsicog runacunata pushacurcur?”

39 Tsauraga Pablo caynog nergan: “Nogaga
manami Egipto runatsu caycd, sin0ga Israel
runami, tayta. Cilicia provinciacho cag
Tarso marcacho yuregmi ca. Cananga

ratula cachaparcamay Israel mayécunawan
parlarcunépag.”

40 Tsauraga tsay comandanti ruwacushganta
aunergan. Tsaymi Pablo gréadacho ichiycur
maquinwan Séfata gorgan runacuna
upélacdrinanpag. Lapan updlacériptinna hebreo
idiOmapa parlapargan.

22

1 Tsaymi Pablo caynog nergan: “Taytacuna,
mayapacamay.”

2Quiquincunapaidiomancho Pablo rimashganta
mayarmi lapanpis updlacérergan. Tsauraga
caynog nergan: 3 “Nogapis Israel runami cayca.
Cilicia provinciacho cag Tarso marcachOmi
yurishcd.  Itsanga winashcd Jerusalenchomi.
Gamalielmi yachatsimashga Moisés escribishgan
leycunata. Tsaynog carmi Tayta Diosnintsipa
leynincunata lapan  shongéwan  cumplir
gamcunanog carga. 4 Alita ruraycashgata
yarparmi Jesusta chasquicogcunata ushacatsiyta
munar  warmitapis olgutapis carcilman
wichgatsergd. > Tsaynog rurashgita musyarmi
mds mandag cura y lapan Israel mayor
runacunapis ordinta gomargan Damascucho
cag autoriddcuna yanapamadnanpag. Tsaymi
aywaycarga Jesucristuta chasquicogcunata
Jerusalenman présu apaycamur castigatsinépag.

Jesucristuta imanogpa chasquicushgantapis
Pablo wilacushgan
(Hechos 9.1-19; 26.12-18)



HECHOS 22:6 cxii HECHOS 22:14

6 “Damascuman chayanépagna caycaptémi pu-
lan junagnog elagpita nogaman jana patsapita
elguynog chip-chipydmorgan. 7 Tsauraga pam-
paman tunir mayargi caynog nimogta: ‘Saulo,
Saulo, ¢imanirtag nogapa contra sharcuycanqui?’
8 Tsauraga taporga ‘;Pitag canqui, tayta?” nir.
Tsaynog niptémi nimargan: ‘Nogaga Jesucristumi
caycd. Yaracamagcunata gaticacharga nogapa con-
trami caycanqui.’

9 “Tsay atsicydmogta ricar nogawan aywagcuna
fiyupa mantsacargan. Itsanga Jesucristo
parlapdmashgantaga manami mayapécorgantsu.
10 Payta chiquiycashgédta nimaptinmi taporga:
‘¢Imatatag rurdman, tayta?” Tsaynami nimargan:
‘Sharcurcur ayway Damasco marcaman.
TsaychOnami juc runa nishunquipag imata
ruranayquipag cashgantapis.’ 11 Jana
patsapita atsicydmushganwan gaprayashga
captémi nogawan aywaycagcuna janchaylapa
chayatsimargan Damasco marcaman.

12 “Tsay marcachomi targan Ananias jutiyog
runa. Paymi Moisés escribishgan leycunata
cumplir Tayta Diosnintsi munashgannog
cawargan. Damascucho tag Israel runacuna
payga ali runa cashgantami nipdcun. 13 Ananias
ricamagné shamurmi caynog nimargan:
‘Waugui Saulo, cananpita yapaynami ricanqui.’
Tsauraga jinan hoOrami ricargd. 14 Nircurmi
caynog nimargan: ‘Israel runacuna adorashgan
Tayta Diosnintsimi  acrashushcanqui pay
munashgannog cawanayquipag, Jesucristo
yuripdshunayquipag y  parlashgancunatapis

mayanayquipag. 15 Tsaynog ricashga y mayashga
carmi pi-maytapis Jesucristupa wilacuyninta
wilapanquipag. 16 Canan jucla bautizacur
Tayta Diosnintsita manacuy lapan jutsa
rurashgayquicunata perdonashunayquipag.’

1718  “Tsauraga Jerusalenman cutiycamur
templucho Tayta Diosnintsita manacuycapté
Jesucristo yuriparcamar caynog nimargan:
‘Jerusalenpita jucla yarguy. Caychoga
manami chasquicarengatsu wilacuynéta
wilacuptiqui.’ 19 Tsaynog nimaptinmi noga
nergd: ‘Paycuna musyanmi contrayqui naupata
cashgéta. Tsaynogpis musyanmi may-tsay
sinagogaman aywar gamman yaracogcunata
magarcur magarcur carcilman apashgéta.
20 Wilacogniqui Estebanta wanutsipacuptinpis
tsaychOmi caycargd “jWanutsiy!” nishpa.
Nogami tsararargd wanutsegcunapa janan cag
ropancunatapis.  Tsaynog contrayqui caycarpis
gamta chasquicushgata runacuna musyanmi.
Tsayta musyaycarga ¢manatsurag paycunapis
ricacamashpan chasquicushunquipag, tayta?
21 Tsaynog niptépis Jesucristo caynog nimargan:
‘Tsaynog yarpaptiquipis gamta cachayca caru
marcacunapa aywar mana Israel runacunata
nogapa wilacuynéta wilapanayquipagmi.” ”

Comandantipa munaynincho Pablo cashgan
22 Mana Israel runacunaman wilacog ay-
wananpag nishganta Pablo wilaptinmi runacuna
fiyupa rabiashpan caynog nipédcorgan: “jTsay
runa ama cawatsuntsu! jJucla wanutsishun!”
23 Tsaynog rabiashpanmijanan cag ropancunatapis

logtirir tapshipédcorgan. Nircurmi alpatapis altupa
matsipdcorgan fiyupa gaparashpan. 24 Tsauraga
Pabluta cuartil rurinman yaycaycatsir tsay
comandanti solddducunata caynog nergan: “Cay
runata castigay. Tsayragmi wilamdashun imanir
paypa contran runacuna sharcapécushgantapis.”
25 Tsauraga castigananpag wataraycatsiptinnami
tsay soldaducunapa capitanninta Pablo caynog
nergan: “Nogaga Roma runami cayca.
Autoriddcunapis manaragmi juzgamanragtsu.
Tsaynog caycaptenga ¢imanirtag castigamayta
munarcaycanqui?”

26 Tsaynog niptinmi capitdn aywargan coman-
dantiman Pablo nishganta wilananpag. Tsaymi
chayaycur caynog nergan: “Tsay runaga Roma
runashi. ¢{Cananga imatatag rurashun, tayta?”

27Tsauraga tsay comandanti aywaycur Pabluta
taporgan: “;Rasunpacu Roma runa canqui?”

Niptin Pablo nergan: “Au, tayta. Roma runami
cayca.”

28 Tsauraga comandanti nergan: “Noga Roma
runa candpdga atsca guellaytaragmi pagashca.”

Tsauraga Pablo nergan: “Nogaga Roma runa ca
yurishgépita-patsami.”

29 Tsaynog niptinmi castigananpag tsararag
solddducuna Pabluta cachariycérergan. Tsay
comandantipis Roma runa cashganta musyar
mantsacorgan cadinatsishganpita.

Autoriddcuna juntacashgancho Pablo cashgan

30 Wara junag tsay comandanti musyayta
munargan Pabluta imanir runacuna
chiquishgantapis. Tsaymi mandag curacunata y

Israel runacunapa autoriddnincunata gayatsergan.
Nircur Pabluta apatsergan tsay autoridicuna
juntacashga caycashgan cagman.

23

1 Tsauraga autoriddcunata ricdrir Pablo caynog
nergan: “Taytacuna, manami imatapis lutantaga
rurashcdtsu. Tsaynog cawashgitaga Tayta Dios
musyanmi.”

2 Tsaynog niptinmi runacunata mds mandag
clira Ananias nergan Pabluta shimicho lagyanan-
pag. 3 Tsaynog lagyatsiptin Pablo nergan:
“Tsaynog  lagyatsimashgayquipita  quiquiqg-
uitami Tayta Diosnintsi castigashunquipag.
Caycho gam jamaraycanqui leynintsicuna
nishgannog jutsd cashganta mana cashgantapis
juzgamdnayquipagmi.  Leynintsichdga manami
nintsu pita lagyatsinayquipagpis. Tsaynog
caycaptenga (imanirtag leynintsicunata mana
casur lagyatsimashcanqui?”

4 Tsaynog niptinmi tsaycho caycag runacuna
nipdcorgan: “;Imanirtag gayapanqui Tayta Dios-
nintsi acrashgan mas mandag ctirata?”

5 Tsauraga Pablo nergan: “Mandag cilira
cashgantaga manami musyargatsu. Tayta
Diosnintsipa palabrancho niycan autoridénintsita
mana gayapanantsipag cashgantami.”s

6 Pablo musyargan tsay autoriddcuna
waquin cag saduceo cashganta y waquin
cagna fariseo cashganta. Tsauraga fuertipa
caynog nergan:  “jTaytacuna! Auquildcuna
fariseo runa cashgannogmi nogapis fariseo

% 23:5 Fxodo 22.28

runa ca. Wanushcunata Tayta Diosnintsi
cawaritsimunanpag cashganta yachatsiptémi
juzgarcaycamanqui.”

7 Tsaynog niptinmi Pablupa favornin

fariseucuna sharcur saduceucunawan
rimanacuyta galaycdrergan. 8 Saduceucuna

yachatsipdcog wanushcuna manana cawarimu-
nanpag cashganta. Tsaynogpis yachatsipécog
angilpis ni almapis mana cashgantami.
Fariseucunanami itsanga yachatsipéacog
wanushcuna cawarimunanpag cashganta, angil
cashganta y alma cashgantapis. 9 Tsauraga fiyupa
rimanacuptin Moisés escribishgan leycunata
yachatseg fariseucuna waquin caynog nipacorgan:
“Cay runaga manami imatapis mana alitaga
rurashgatsu. Cay runataga pagta juc angilpis o
juc almapis parlapashga.”

10 Tsauraga  rimanacur mds  billata

rurapécuptinmi comandantega caynog
yarpargan: “Capasmi caycunaga Pabluta
wanutsipdcunmanpis.” Tsaynog yarparmi

solddducunata gayatsimorgan Pabluta carcilman
cutitsinanpag.

11 Tsaypita wara tsacay Pabluta Jesucristo
yuriparcur caynog nergan: “Pablo, ama
mantsacuytsu. Jerusalencho wilacuynéta wila-
cushgayquinogmi Romachdopis wilacunquipag.”

Pabluta wanutsinanpag wilanacushgan

12 Autoriddcuna juntacashganpita wara
junagmi waquin autoriddcuna jurapdcorgan
Pabluta wanutsinanpag caynog nir: “Pabluta
manarag wanutserga ama imatapis micushuntsu

ni upushuntsu.” 13 Tsaynog wilanacog
runacuna cargan chuscu chuncapita (40) masmi.
14 Tsauraga aywapdacorgan mandag cliracunaman y
Israel mayor runacunaman caynog ninanpag:
“Nogacuna jurapdcushcd Pabluta manarag
wanutserga imatapis mana micapicundpag ni
upupdcundpagmi. 15 Cananga autoriddcunawan
gamcuna: ‘Pabluta shumag tapuyta munapécd’
neg-tumpala comandantita nipdcuy wara
tuta Pabluta apatsimunanpag. Nogacunaga
camaricushgalami caycadshag apaycimoglata
wanutsipacundpag.”

16 Tsaynog parlapdcushgantami mayargan
Pablupa sobrinun. Tsauraga carcilman aywaycur
mayashgancunata Pabluta wilargan. 17 Wilaptin
Pablo juc soldaduta gayarcur caynog nergan: “Cay
mozuta comandantiman pushay, wilamashganta
paytapis wilananpag.”

18 Tsaynog niptinmi tsay mozuta comandanti-
man pusharcur caynog nergan: “Pablumi gayay-
catsimar ruwacamashga cay mozuta gamman
pushamunépag. Paymi imata mayashgantapis
wilashunqui.”

19 Tsauraga comandanti tsay mozuta juc
laduman pusharcur taporgan: “;Imatag caycan
wilaménayquipag?”

20 Tsauraga mozu caynog nergan: “Israel runa-
cunapa waquin autoriddninmi wilanacdrishga
Pablo imanog cashgantapis musyayta munag-
tumpala wara tuta autorididcuna juntacénan
cagman payta apatsinayquipag. 21 Tsayta
ama criyiytsu. Chuscu chuncapita (40) masmi

runacuna jurapdcushga Pabluta manarag
wanutserga imatapis mana micapdcunanpag
ni upupicunanpagpis. Tsay runacunami
shuyarpaycan  Pabluta  apaycatsiptilayquina
wanutsinanpag.”

22 Tsauraga tsay mozuta comandanti
nergan: “Ama pitapis wilapanquitsu cay
wilamashgayquitaga.” Tsaynog wilarcurmi tsay
mozu wayinpana cuticorgan.

Cesarea marcaman Pabluta apapdicushgan

23 Tsauraga comandanti ishcay solddducunata
gayaycatsir caynog nergan: “Canan camaricuy
ishcay pachac (200) solddducuna chaquipa
aywananpag, nircur ganchis chunca (70)
solddducuna caballun muntashga aywananpag
y nircur ishcay pachac (200) solddducuna

lanzanwan aywananpag. Paycunatami
mandanqui canan tsacay las nuévi Cesarea
marcaman aywapéacunanpag. 24 Tsaynogpis

Pablo muntacunanpag caballuta camaripay
Judea provinciapa mandagnin Félixman ali
chayananpag.”

25  Tsaynog nircushpanmi paycunawan
apatsinanpag cartata escribergan. Tsay cartacho
caynogmi escribiraycargan:

26 Tayta Félix:

Noga Claudio Lisias gamta saludd. 27 Israel
runacunami cay runata magar wanutsinan-
pagna caycargan. Tsaymi Roma runa cashganta
musyashpa soldaducunawan aywashca
paycunapita guechundpag. 28 Nircurnami
imapita chiquishgantapis musyayta munar

apapdcushcé Israel runacunapa autoridénincuna
juntacashga caycashganman. 29 Tsaychonami
chiquegnincuna nipécorgan:  “Cay runaga
manami leynintsicunata cumplintsu.”
Tsaynog nipacuptinpis nogaga manami
ima jutsantapis tarishcatsu wanutsishga
cananpag ni carcilcho wichgardnanpagpis.
30 Israel runacuna Pabluta wanutsinanpag
wilanacushganta  musyaycurmi gamman
apaycatsimo. Tsaynoglami paycunatapis nishca
naupayquichorag arreglananpag. Tsaylatami

canan escribircamo. .
31 Tsauraga comandanti mandashgannogla

tsay tsacay solddducuna Pabluta apargan
Antipatris marcayag. 32 Wara tuta chaquilapa
aywag soldiducuna cutimorgan cuartilninman.
Y caballuwan aywagcunana  aywargan

Pabluwan Cesareaman. 33 Cesareaman
chayaycurnami Félixta cartata goycur Pablutapis

entregaycorgan. 34 Tsaynami Félix cartata
liyirishpan Pabluta taporgan maypita
cashgantapis. Cilicia provinciapita cashganta
musyaycur caynog nergan: 35 “Contrayquicuna
chdmuptinragmi musyashagpag imanir contrayqui
sharcushgantapis.”

Nircur Pabluta wichgatsergan rey Herodispa
despéachuncho caycag carcilman.

24

Félixpa naupancho Pablo parlashgan
1 Tsaypita pitsga junagtanami Jerusalenpita
Cesarea marcaman chamorgan mdas mandag ciira
Ananias. Paywanmi shapadcamorgan Israel mayor

runacuna, Tértulo jutiyog abogidun pushashga.
Paycuna aywapdcorgan Félixpa despdchunman
Pablupa contran nipdcunanpag. 2 Tsaymi
despédchunman Pabluta chayatsiptin Tértulo caynog
nergan: “Tayta Félix, gam ali mandag captiquimi
ali cawapaco. Tsaynogpis cay marcicunacho ali
cagcunatami ruratsishcanqui. 3 May-tsaychopis
ruratsishgayquita ricarmi cushicéré.

4 “Alapa tiempuyquita mana perditsindpag
gamta ruwaco ratula mayarcamaénayquipag. > Cay
présuta apamushgan runaga Nazaretpita cag
Jesuspa yachatsicuyninta yachatsishpanmi may-
tsaychOpis Israel runacunata chiquinacaycatsin.
6 Tsaynogmi nogacunapa templotapis
manacagman churayta munargan. Tsaypitami
présu tsarircur [leynécuna nishgannog juzgayta
munapéacushca. 7 Présu tsararaycaptémi
Lisias jutiyog capitdan maquécunapita Pabluta
guechupdcamashga. 8 Nircurmi nipacamashga
gampa naupayquichorag ima jutsan cashgantapis
nindpag.] Canan quiquin Pabluta tapushpayquimi
musyanquipag lapan nishgdcunapis rasun cag
cashganta.” 9 Tértulo nishgannoglami tsaycho cag
Israel autoridécunapis nipacorgan.

10 Tsaynog niptinmi Pablo parlamunanpag
Félix séfiargan. Tsauraga Pablo caynog nergan:
“Tayta Félix, musyami atsca watana cay
nacioncho gam autorida cashgayquita. Tsaymi
manacagcunapita paycuna contra sharcushganta
wilapéshayqui. 11 Tsayragmi chunca ishcay
(12) junag Jerusalenman chayashca Diosta
adoranépag. Pitapis tapucuptiquega rasun

cagta niycashgatami wilapécushunquipag.
12Templucho ni sinagogacunachdpis ni maychopis
manami piwanpis rimanacuycagtatsu ni pitapis
rabiaycatsegtatsu tarimashga. 13 Cay runacunaga
lulacushpanmi contra sharcuycan. Rasunpa
paycuna nishgannog lutanta rurashga captéga
canan mayganpis careamatsun.

14 “Itsanga paycuna nishgannog Jesucristupa
ali wilacuynintami chasquicushca. Jesucristupa
wilacuyninta chasquicur lutanta ruraycashgata
yarpaptinpis paycuna criyishgannoglami
nogapis criyé Moisés escribishgan leycunata y
Diospa profétancuna lapan escribishgancunata.
15 Tsaymi paycuna criyishgannog nogapis
criyé lapan runacunata wanushganpita Tayta
Dios cawaritsimunanpag cashganta. Tsaynog
cawaritsimonga alita ruraptin mana alita
ruraptinpis. 16 Tsayta musyarmi Tayta Dios
munashgannog pi-maywanpis alilata rurar
cawayca.

1718 “Tsaymi  waquin  nacioncunacho
purishgépita unaytarag Jerusalenman
cutishcd  wactsacunapag guellayta apar
Jerusalenman chayaycurmi templuman
aywarga ofrendata churandpag. Tsaycho
caycapténami Asia provinciapita shamog Israel
runacuna tarimargan. Manami atsca runacu-
natawantsu ni pitapis bitllata ruraycatsegtatsu
taripdcamargan. 19 Tsaycho tarimagcunami
cayman shapdcamunman cargan imatapis
mana alita rurashga captéga naupayquicho
careamaénanpag. 20 Tsaynogpis Jerusalencho

cag autoridacunapa naupancho imatapis lutanta
rimashga captéga ma mayanayquipag cayman
shamog autoriddcuna jucla careamaétsun.
21 Jerusalencho cag autoriddcunapa naupanchoga
manami imatapis lutanta nishcdtsu. Tsaypa
trucanga caynogmi nergd: ‘Gamcunaga canan
juzgaycdmanqui wanushcunata Tayta Diosnintsi
cawaritsimunanpag cashganta criyiptémi.’ ”

22 Pablo wilacushganta shumag mayaycurmi
Félix tantyargan tsay Israel runacuna
manacagcunata  Pabluta  jitapaycashganta.
Tsaynog captinpis Pabluta y contran cagcunata
caynog nergan: “Comandanti Lisias chdmuptinmi
masta tapushag. Tsaypitaragmi gamcunata
arreglapécushayquipag.”

23 Nircur Pabluta cuidag solddduta caynog ner-
gan: “Carcilman Pabluta cutitsiy. Présu captinpis
ama michanquitsu watucog shamuptin ricanan-
pag.”

24 Tsaypita warantincunami despachunman
Félix cutergan warmin Drusilawan. Drusilami
cargan Israel casta warmi. Despdchunman Félix
gayatsiptinmi Pablo paycunata tantyatsergan
Jesucristuta  chasquicur payman  yaracur
cawananpag. 25 Tsaynogpis tantyatsergan
Dios munashgannog cawananpag, shumag
tantyacuycur imatapis rurananpag y juicio
final junag Tayta Diosnintsi lapan runacunata
juzgananpag cashgantapis. Tsay nishgancunata
mayashpanmi Félix mantsacdcushpan caynog
nergan: “Wichgarashgayquiman cuticuyna.
Tiempo6 cashgan horami yapay gayatsimushayqui
masta tantyatsimdnayquipag.”

26 Tsaypita Félix pacaylapa pégananta munar
Pabluta gayatsimorgan atsca cuti parlananpag.
27 Mana pégaptinmi Pabluta mana cachargantsu.
Tsaymi ishcay wata Pablo tsaycho wichgarargan.
Tsaypita Félixpa trucan jucna yaycorgan Judea
provinciapa mandagnin. Paypa jutinmi cargan
Porcio-Festo. Félix yargucurnami ali autorida
cashganta Israel runacuna yarpénanta munar-
gan. Tsaymi Pabluta présu caycashganpita mana
cacharergantsu.

25

Festupa naupancho Pablo parlashgan

1 Tsaypita Judea provinciapa mandag cayn-
inta chasquircur Festo chayargan Cesarea marca-
man. Chayashganpita quimsa junagtaragmi ay-
wargan Jerusalenman autoriddcunawan tincunan-
pag. 23 Jerusalenman chayaycuptinmi mandag
cliracuna y Israelcho mds mandag autoridicunapis
aywapdacorgan Festupa despachunman. Paycunaga
maynami wilanacérergan Jerusalenman apaycap-
tilanna Pabluta wanutsinanpag. Tsaymi Festupa
despichunman chayaycushpan Pablupa contran
sharcur tucuyta nipdcorgan. Nircurnami Fes-
tuta ruwacdrergan Pabluta Jerusalenman apatsi-
nanpag. ¢ Ruwacuptinmi Festo caynog nergan:
“Pabloga Cesarea marcachomi présu caycan. No-
gapis tsayman aywandpagnami caycd. > Tsayman
waquinniquiwan aywashun, ima jutsan cashgan-
tapis careanayquipag.”

6 Jerusalencho juc seménanog goyarcur Festo
cuticorgan Cesareaman. Chayashganpita

wara junagnami  despdchunman  Pabluta
pushatsergan. 7 Despdchunman Pablo
yaycuriptinmi  Jerusalenpita aywag Israel
autoriddcuna Pabluta tumpapécorgan lutancunata
rurashganta. Tsaynog tumparpis manami
imatapis jutsanta careananpag taripdcorgantsu.
8 Tsaynog manacagcunata tumpaptinmi Pablo
caynog nergan: “Nogaga manami imatapis
mana alitaga rurashcatsu Moisés yachatsishgan
leycunapa contranga.  Templutapis manami
manacagman churashcatsu. Tsaynogpis Romacho
mandamagnintsi emperadorpa  contranpis
manami imatapis parlacushcatsu.”

9 Festoga tantyargan Jerusalenman Pabluta cu-
titsiyta Israel autoriddcuna munaycashgantami.
Tsaymi paycunapita ali ricashga cayta munar
Pabluta taporgan caynog nir: “¢Jerusalenman ay-
wayta munanquicu tsaycho juzganépag?”

10 Tsaynog tapuptin Pablo caynog nergan:
“Romacho mandamagnintsi emperadormi gamta
churashushcanqui  pitapis juzganayquipag.
Tsaymi munayniyog caycanqui caylachona
juzgamaénayquipag. Musyashgayquinogpis
manami imatapis mana alitaga rurashcétsu
Israel autoriddcunapa contranga. 11 Imatapis
mana alita rurashga captéga munayniyogmi
caycanqui wanutsimanayquipagpis. Jutsa mana
captenga manami pipis munayniyogtsu caycan
wanutsiménanpag. ~ Tsaymi jutsayog cashgata
manarag musyarga mana entregamanquimantsu
Israel runacunaman. Juzgamayta mana
camapacushpayquega Romacho mandamagnintsi

emperadorpa despdchunman apatsimay quiquin
juzgamaénanpag.”

12 Tsauraga Festo ydtsegnincunawan wilanacurir
Pabluta nergan: “Mandamagnintsi emperador
César Romacho juzgashunayquita munaptiquega
canan paymanmi apatsishayqui.”

Rey Agripapa naupancho Pablo cashgan

13 Tsaypita warmin Bereniciwan rey
Agripa mandashgan provinciapita chayargan
Cesareaman Festuwan tincunanpag. 14 Tsaycho
goyaptinmi Festo wilapargan caynog nir:
“Félix yargucur Pablo jutiyog runata carcilpita
manami cacharishgatsu. 15 Jerusalencho
caycapté mandag clracuna y Israel mayor
runacunapis manacamashga tsay runa
wanutsishga cananpag. 16 Tsaymi noga caynog
nergd: ‘Roma autoriddcunaga manami pitapis
lutalaga wanutsintsu contrancuna manarag
careaptenga. Tsaymi payta careapthulrag
musyashag ima jutsan cashgantapis.’
17 Tsaymi paycuna chdmuptin wara junag
jucla aywargd despdchOman arreglandpag.
Nircur apatsimorga tsay présuta. 18 Tsaycho
contrancuna manami imatapis nipacorgantsu
noga yarpashganoga. 19 Tsaypa trucanga
paycuna Pabluta tumpargan costumbrincunata
manacagman churashgalantami.  Tsaynogpis
paycuna rimanacushga wanushgana caycag
Jesus jutiyog runapitami. Pabloga niycan tsay
runa cawaycashganta. 20 Tsay nishgancunapita
mana tantyarmi Pabluta taporgd caynog
nir: ‘¢Jerusalenman apatsindta munanquicu

tsaycho cag autoriddcuna arreglashunayquipag?’
21 Jerusalenman aywayta mana munarmi tsay
runa manacamashga Romaman apatsinépag.
Payga munaycan tsaychOona mandamagnintsi
emperador arreglananta. Tsaymi jinala présu
caycan tsayman apatsindyag.”

22 Tsaynog wilaptin Agripa caynog nergan: “No-
gapis tsay runa nishganta mayayta munaycami.”

Tsauraga Festo nergan: “Munaptiquega wara
gayatsimushun pay nishganta mayanayquipag.”

23 Tsaypita wara junagmijuntacéinanjatun cuar-
tuman yaycapédcorgan warminwan rey Agripa,
mandag solddducuna y lapan autoridacunapis.
Tsayman lapan juntacaycuptinnami Pabluta

Festo apatsimorgan. 24 Chayaycatsiptinna
Festo caynog nergan: “Tayta Agripa, lapayqui
caycho juntacashga caycagcuna. Cay runa

wanutsishga canantami Jerusalenchopis vy
caychopis Israel runacuna munarcaycan.
25 Paycuna tsaynog munaptinpis manami
ima jutsantapis tarishcdtsu  wanutsishga

cananpaéga. Tsaynog carpis quiquinmi
manacamashga Romacho mandamagnintsi
emperador arreglananpag. Tsauraga pay

manacushgannoglami Romaman apatsindpagna
caycé. 26 Manarag Romaman apatsishpa puntata
cartata escribishag imanir apatsishgatapis
emperador musyananpag. Tsaymi gamcunata
gayatsimushca  quiquinta  tapurcur ima
yarpaylatapls goménayquipag. 27 ;Imanogpatag juc
présuta Roma mandamagnintsi emperadorman
apatsishwan imanir apatsishgantsitapis mana
tantyatserga?”

26

Agripapa naupancho Pablo parlashgan

1 Festo tsaynog niptinmi Agripa caynog
nergan Pabluta: “Imanog cashgantapis canan
wilapécamay.”

Tsauraga Pablo caynog nergan: 2 “Tayta
Agripa, naupayquicho car cushicomi. Canan
musyanayquipag wilashayquiIsrael autoridacuna
manacagcunata tumpamashganta. 3 Gamga
musyanquimi  Israel runacuna  imanog
cashgantapis y imapita rimanacushgantapis.
Tsaymi maslata tantyarcunayquipag canan
wilapéashayqui.

4 “Marcéacho y Jerusalenchopis Israel mayécuna
lapanmi  musyapdcun wamra  cashgdpita-
patsa imanog cawashgatapis. > Tsaynogpis
musyapacunmi mozu cashgapita-patsa fariseo runa
cashgiata. Tsaynog cashgitaga quiquincunapis
wilapadshunquipagmi. =~ Waquin runacunapitaga
fariseucuna masmi  cumplipdcun  Moisés
escribishgan leycunata. Tsaynoglami fariseo
runa car nogapis lapanta cumplerga.

67 “Tayta Dios unaypita-patsami Israel
runacunata promitergan  salvamagnintsita
cachamunanpag cashganta. Tsayta wila-
cushgépitami Israel autoriddcuna présu tsari-
mashga. Quiquincunapis Israel autoriddcunaga
criyipdcunmi  salvamagnintsita Tayta Dios
cachamunanpag cashgantaga. Tsaymi pagasta
junagta Tayta Diosta manacur shuyarpaycan tsay
nishgannog salvamagnintsita cachamunanpag
cashganta. Tsay salvacogta Tayta Dios

mayna  cachamushganta  wilacushgapitami

chiquircaycéman. 8 Tsay cachamushgan
salvacogtaga wanutsipacuptinpis Tayta Dios
cawaritsimushgami. Gamcuna ¢manacu

criyipdcunqui  wanushcunata  Tayta  Dios
cawaritsimunanpag cashganta?

9 “Nogapis manarag tantyar contracuna
chiquimashgannoglami  Nazaret marcapita
cag Jesucristuta chasquicogcunata chiquerga.
10 Mandag cliracuna cachamaptinmi Jesucristuta
chasquicogcunata Jerusalencho atscagta
carcilman wichgatserga. Tsaynoglami paycunata
wanutsiptinpis:  ‘Alimi wanutsinqui’ nerga.
11 Lapan sinagogacunacho atscagtami nacatseg
cd Jesusta Négapdcunanpag. Fiyupa chiquirmi
may-tsaypitapis présu tsarircur apamog ca.

Jesucristuta imanog chasquicushgantapis
Pablo wilapashgan

(Hechos 9.1-9; 22.6-16)

12 “Tsaynog présu tsarimundpagmi aywaycarga
Damasco ~ marcaman  mandag  curacuna
cachamaptin. 13 Tsaymi pulan junagnog
caycaptin jana patsapita nogacunaman chip-
chipydmorgan intipita masrag. 14 Tsaynog
chip-chipydmuptinmi lapané tunipdcorga.
Tsauraga hebreo idiémacho caynog nimushganta
mayarga: ‘Saulo, Saulo, ¢imanirtag nogapa contra
sharcuycanqui? Tsaynog rurashpayquega picata
jaytag torunogpis quiquiquimi nacanquipag.’
15 Tsauraga nerga: ‘¢Pitag canqui, tayta? Tsaymi
caynog nimargan: ‘Nogaga Jesusmi cayca.
Yaracamagcunata gaticacharga nogapa contrami

caycanqui. 16 jSharcuy! = Gamta yuripashca
canan ricashgayquicunata y tantyatsindpag
cagcunatapis wilacunayquipagmi. 17" Canan
gamta cachashayqui Israel runacunaman y mana
Israel runacunamanpis wilacuynéta wilacu-
nayquipag. Wanutsiyta munashogniquicunapa
maquinpitami jorgushayquipag. 18 Nishgécunata
wilaptiquimi runacuna tantyaconga jutsata rurar
cawaycashganta cacharir noga munashgdnogna

cawapdacunanpag. Tsaynogpami Satanaspa
munaynincho cawashganpita Tayta Diospa
maquinchoéna cawapdcongapag. Nogaman

yaracamashganpitami lapan jutsancunata Tayta
Dios perdonangapag. Tsaynogpami lapanpis
gloriaman chayar Tayta Diospa naupancho
imayyagpis cushishga cawapécongapag.’

Jesus mandashganta Pablo cdsucushgan

19 “Jesucristo tsaynog niycamaptenga ¢imanirtag
mana ruramantsu nimashgancunata, tayta
Agripa? 20 Tsaymi wilacuyninta wilapayta galay-
corgd Damascucho cag runacunata. Nircurmi
wilacorgd Jerusalencho y Judea provinciacho
cag waquin marcacunachOpis. = Nircur mana
Israel runacunatapis wilaparga jutsancunata
cacharir Tayta Diosnintsi munashgannog
alicunata rurar cawapicunanpagmi. 21 Tsayta
wilacushgépitami Israel autoriddcuna templucho
présu tsarircamar wanutsiyta munapdcamargan.
22 Présu tsararamaptinpis Tayta Diosnintsimi
yanapaycdman yachagtapis mana yachagtapis
wilacuyninta wilapdndpag. Nogaga wilacuyca

Moisés y waquin profétacuna escribishgancu-
nalatami. 23 Paycuna escribipdcorgan Tayta Dios
cachamushgan salvacog Cristo wanunanpag
cashganta, nircur lapan runacunapitapis
mas puntata cawarimunanpag cashganta.
Tsay  escribiraycashgannoglami  Jesucristo
cawarimorgan Israel runacunata y mana
Israel runacunatapis jutsancunata perdonar
salvananpag.”

Jesusman ydracunanpag Agripata parlapashgan

24 Pablo tsaynog wilaptinmi Festo nergan:
“iPablo, aldpa estudiashgayquipitami lOcuyashga
caycanquil!”

25 Tsauraga Pablo caynog nergan: “Manami
locutsu caycd, tayta. Nogaga rasun caglatami
rimayca. 26 Cay nishgacunataga lapan runacu-
napis musyapdcunmi. Tsaytaga tayta Agripa-
pis musyanmi. Tsaymi paypa naupancho par-
laycdm0 mana mantsacuypa. 27 Tayta Agripa,
canan nimay. Tayta Diosnintsipa profétancuna
nipacushganta criyiycarga ¢imanirtag Jesucristo sal-
vamagnintsi cashgantapis wilapté mana criyin-
quitsu?”

28 Tsauraga Agripa nergan: “;Tsay nimapti-
layqui chasquicunépag cashgantacu yarpanqui?”

29 Niptin nergan: “Imanog captinpis noga muné
gampis y caycho mayamagcunapis Jesucristuta
chasquicérinayquitami. Itsanga manami mundtsu
Jesucristuta chasquicushgayquipita noganog cad-
inashga canayquitaga.”

30Tsaypitanami Agripa, warmin Berenice, Festo
y tsaycho lapan jamarpaycagcunapis yargorgan.

31 Nircurmi quiquinpura parlapécorgan caynog
nir: “Cay runapataga manami ima jutsantapis
tarétsu wanutsishga cananpag ni carcilcho wich-
garananpagpis.”

32 Tsauraga Agripa caynog nergan Festuta:
“Romacho arreglananpag mana manacushga
captenga cay runata cacharishwanmi cargan.
Cananga 1imanog captinpis Romamanrag
apatsishun manacushgannogla tsaycho
arreglananpag.”

27

Pabluta Romaman apatsishgan

1 Romaman aywapicundpag®  captinmi
autoriddcuna waquin présucunata y Pabluta
entregapdcorgan capitan Juliuman. Payga cay-
cargan “Augusto” nishgan tropapa capitanninmi.
2 Tsauraga witsdpacorgd Adramitiupita shamog
bliquiman.  Tsay buqui Asia provinciamanmi
aywananpag caycargan. Pabluta yanaganipagmi

Aristarcuwan aywapdcorga. Aristarcoga
cargan Macedonia provinciacho cag TesalOnica
marcapitami. 3 Cesareapita aywarmi

wara junag chayapdcorgd Sidon marcaman.
Tsaychomi Pabluwan vyachanacur capitan
Julio juc soldddupa maquinman churargan
reguinacushgancunaman aywananpag caynog
nir: “Reguinacushgayquicunaman ayway
imalawanpis yanapashunayquipag.” 4 Sidonpita
yargapacupténami fiyupa wayrdmorgan. Tsaymi

27:1 Cay libruta escribeg Lucaspis Pabluwanmi Romaman
aywargan.

aywapdcorgd Chipre nishgan isla cuchulanpa,
tsaypa mana aldpa wayraptin. > Tsaypita Cilicia y
Panfilia tsimpanpa aywar chayapécorgé Liciacho
cag Mira marcaman.

6 Tsaychomi  capitdn  Julio  tarergan

Alejandriapita shamog bugquita. Italiapa
yargunanpagna captinmi tsay  bliquiman
witsdtsipdcamargan aywapdacundpag. 7 Atsca

junagtarag nacar chayapacorgd Gniduyag.
Tsaypita aywarcaycashgd cagpa fiyupa wayra
tsapamaptinmi aywapacorga Creta nlshgan
isla naupanpa. Tsaypa aywar pasapéacorgd
Salmon marca naupanpa. 8 Nircurnami
chayapécorgd tsay islacho “Buenos Puertos”
nishgan marcaman. Tsay cargan Lasea marcapita
juc ishcay 1éwanoglami.

9 Tsayman chayapacundpdga atsca junagragmi
nacapécorgd. Tsauraga tamya tiempo captinna
mana alinatsu cargan tsaypita pasapécundpag.
Tsaymi biiquicho cag runacunata Pablo caynog
nergan: 10 “Taytacuna, caynogla captenga man-
ami alitsu canga caypita aywanantsipag. Jinapa
aywaptintsega buquipis cargapis ushacangami.
Tsaynogla nogantsipis capaschari wanushun.”

11 Pablo tsaynog niptinpis capitanga manami
casorgantsu Pablo nishganta, sindga biquipa
duéfiunta y biliqui manijagtami casupargan.
12 Paycuna jucla Cretacho cag Fenice marcaman
aywayta munapdcorgan tamya quilla cashganyag
tsaylacho goydpdcundpag. Tamya quilla captinmi
Buenos Puertos nishgancho biliqui ichinanpag
mana alitsu cargan. Fenicichoshi itsanga ali

cargan buqui ichinanpag. Tsaymi capitan
aunergan Feniciman aywapéacundpag.

Wayrapis tamyapis fiyupa cashgan

13 Aywapdcund cagpa ali  wayraptin
yarpapdcorgd: “Cananmi itsanga Feniciman
chayashun” nir. Tsauraga tsaypita aywapdacorga
Creta isla cuchulanpa. 14 Yargapacushgipita
mds ratunninta “Euroclidon” nishgan huracan
Cretapita fiyupa wayrdmorgan. 15 Tsay
huracanmi  buquita apayta  galaycorgan.
Tsaymi wayra shamushganpa aywayta mana
atipar biiqui manijagcuna cachapariycorgan
wayra apashgalanpana blqui aywacunanpag.
16 Tsaypita Clauda nishgan tacsha islapa aywar
chayapécorgd aldpa mana wayrashgan cagman.
Tsaycho fiyupa nacarrag garachaypa apashgan
tacsha buquita witsarcatsirmi biiqui jananman
watapdacorgan. 17 Tsaypitanami wascacunawan
aywaycashgd jatun biquitana watapécorgan
mana latquicdnanpag. Nircur lamar rurincho
“Sirte” nishgan aguman chayananta mantsarir
bliquita cachapargan wayra apashgalanpana
aywacunanpag. 18 Tsaypita wara junagpis
tsaynogla fiyupa wayramuptin apashgan cargata
jitarergan lamarman. 19 Tsaypita wara junag
tsaynogla wayramuptinmi biliquipa gueruncuna y
racta télancuna trucatsinanpag apashgancunata
lamarman jitapdcorgan. 20 Atsca junag fiyupa
pucutay quilushga captinmi mana ricacargantsu
inti ni estrellacunapis. Tsaynogla fiyupa
wayramuptinmi cawandpag cashgantapis manana
yarpapacorganatsu.



HECHOS 27:21 CXXXIV HECHOS 27:29

21 Tsay junagcuna manami imatapis
micapdcorgatsu. Tsauraga Pablo caynog
nergan: “Taytacuna, Creta islapita mana yarga-
munantsipag  tantyatsishgata casumaptiquega
manami cayjinanpa nacashwantsu cargan ni
imacunatapis lamarman jitashwantsu cargan.
22 Tsaynog captinpis ama laquicdriytsu. Manami
maygantsipis wanushuntsu. Tsaynog captinpis
bliquimi itsanga ushacangapag. 23 Maquincho
tsararamag Tayta Diosmi canan tsacay nogaman
cachamushga angilninta. Tsay angilmi
yuriparcamar caynog nimashga: 24 ‘Pablo,
ama mantsacuytsu. Romacho mas mandag
emperadorpa despichunman chayanquipagmi.
Pipis mana wanunanpag gam-raycumi Tayta

Diosnintsi salvanga biiquicho cagcunata.’ 25 Angil
tsaynog niycdmaptenga ama mantsaciriytsu,
taytacuna. Tayta Diosmanmi nogaga ydaracO.
Angil nimashgannoglami cangapag. 26 Biiqui
ushacaptinpis isla cuchunmanmi lamar
jitariméshunpag.”

27 Ishcay seména pasarcuptinnami Adridtico
nishgan lamarchona wayra wacman cayman
pur1t81pacamargan Pulan pagasnog caycaptinmi
bliqui manijagcuna: “Mepareci lamar
cuchunmannami chayaycantsi”  nipécorgan.
28 Tsauraga yacupa hondunninta tupuptin
quimsa chunca sogta (36) metro cargan.
Yapay tupuptin ishcay chunca ganchis (27)
metrulana caycargan. 29 Rumicunaman
bliqui tacacdnanta mantsacushpanmi bilqui
ichinanpag chuscu jatuncaray shimpinayog



HECHOS 27:30 CXXXV HECHOS 27:39-40

fiérrucunata watarcur yacuman jitapacorgd.
Nircur  shuyarpargd patsa  wardnantarag.
30 Tsaycho biiquita ichitseg-tumpala naupagman
aywaycur buqui manijagcuna tacsha buquita
uritsiyta munargan tsaywan gueshpicérinanpag.
31 Tsaynog yarparcaycashganta tantyarmi Pablo
wilargan capitanta y soldaducunata caynog
nir: “Buqui manijagcunami gueshpicuyta
munaycan. Paycuna aywacuptenga lapantsimi
wanushunpag.”

32Tsaynog niptinmi pipis mana gueshpinanpag
soldaducuna tacsha biiqui watarag wascacunata
cutsurir lamarman tsay buiquita jitarporgan.

33 Patsa wararcuptinnami runacunata Pablo
caynog nergan: “Micapdcushunna, taytacuna.
Ima pasananpag cagtapis mana musyar ishcay
semdnanami mana micushcantsitsu. 34 Cananga
valornintsi mana ushacénanpag micapéacushunna.
Manami maygantsipis wanushunpagtsu.”

35 Nircur lapanpa naupancho Tayta Diosta
manacurir Pablo tantata micuyta galaycorgan.
36 Tsaymi Pablo micuycagta ricar waquin cagpis
micapécorgan. 37 Tsay biiquichOga ishcay pachac
ganchis chunca sogta (276) runacunami cargan.
38 Tsauraga lapan micapécorgan sacsashganyag.
Nircur tacacdnanpag cashganta yarpar buqui
ancashydnanpag apashgan trigucunata lamarman
jitapécorgan.

Lamarman bliqui talpucashgan
3940 Patsa wararcuptinnami bliqui manijag-
cuna mana musyapécorgantsu maycho cashgan-
tapis. Lamar cuchunman biiquita yaycatsinanpag

ali cashganta ricarnami tsay chuscu jatuncaray
shimpinayog fiérrucunata cacharinanpag watarag
wascacunata cutsurergan. Nircurmi timunninta
pascarcur biiquita wayra apananpag cag jatun
racta télata witsdtsergan. Tsauraga lamar cuchun-
man biiqui aywayta galaycorgan. 4! Tsauraga
aywaycashganchomi bliquipa puntan aguman jat-
icdcorgan. Tsaymiyacu jaytaycélar bliiquipa guepan
cagta paquergan.

42 Tsauraga solddducuna présucunata
wanutsiyta munapécorgan mana gueshpinanpag.
43 Tsaynog yarpaptinpis Pabluta wanutsinanta
mana munarmi capitdn michargan pitapis
mana wanutsinanpag. Tsauraga nadyayta
yachag cagcunata nergan yacu cuchunman
yargapacunanpag. 44 Nadyayta mana yachag
cagcunatanami nergan buqui paquishgan
tablacunata tsaricurcur paycunapa guepalanta
yacu cuchunman yargapécunanpag. Tsaynogpami
lapané yacupita yargapacorgd.

28

Malta islacho Pablo cashgan
1 Tsauraga lamarpita lapané yargurmi
musyapécorga Malta islacho carcay-
cashgata. 2 Tsaycho tag runacunaga alimi
chasquipdcamargan.  Tsaymi tamyar gasaptin
ninata ratarcatsir gayapdcamargan tsaycho
mashacdrindpag. 3 Ninaman gaycunanpagmi
Pablupis  rdmacunata  shuntag aywargan.
Tsaymi shuntarcur ninaman gaycuycaptin
rdma rurinpita culebra yargamur Pablupa

maquinta amucurcorgan. 4 Maquincho
warcaraycagta ricaycur tsaycho tag runacuna
fiyupa mantsacashpan caynog nipacorgan: “jCay
runaga runa mayinta imatachari wanutsishga!
Tsaychari lamarpita cawaycar yargamushga
captinpis desgracia pasaycan.”

5 Culebratanami maquinpita ninaman Pablo
tapshiriycorgan. 6 Tsaymi lapan ricagcuna
yarpargan culebra canishgan venénuwan
jacaylapis jacananpag cashganta o wanunanpag
cashgantapis. ~ Tsaynog yarpaptinpis culebra
canishgan manami imanarganpistsu. May hora
imapis mana pasaptinmi runacuna caynog
nipécorgan: “jCay runaga Dios imachari!”

7 Tsay mashacurcaycashgépita cercanchomi
Publio  jutiyog  autoriddpa  chacrancuna
cargan. Paymi wayinman chayapéacupté ali
chasquipdcamargan. Tsaymi paypa wayincho

quimsa junag goydpdcorga. 8 TsaychOmi
Publiupa taytan yawar corriduswan antsa car
cdmacho fiebriwan jitaraycargan. Tsaymi

gueshyaycagman yaycuycur payta aliyatsinanpag
Tayta Diosnintsita Pablo manacorgan. Nircur
paypa jananman maquinta churaycuptinmi
aliyargan. 9 Tsay runa aliyashganta musyaycur
waquin cag gueshyagcunapis shapadcamorgan
Pabluman. Tsaychomi lapanta Tayta
Diosnintsi aliydtsergan. 10 Tsaynog aliyarcur
cushicushpanmi ali ricapdcamargan. Tsaynoglami
aywacdrinipag caycaptépis lapan nistashgacunata
camaripdmargan.

Romaman Pablo chayashgan

11 Tamya  quillacuna  pasashganyagmi
Alejandriapita shamog bliqui tsay islacho
cargan. Tsaymi quimsa quilla tsay islacho
goyarcur tamya quillacuna pasaptin tsay
bliquiman witsdpédcorgd aywacdrinipag. Tsay
biiquipa umancho laglaypa dibujashga caycargan
Castor y Polux nishgan diosnincuna. 12 Tsaypita
Siracusaman chayaycur tsaycho goyépécorga
quimsa junag. 13 Siracusapitanami aywapécorga
lamar cuchulanpa hasta Regio nishganyag.
Wayra ali yanapamaptinmi Regiupita ishcay
junaglatana chayapdcorgd Puteoli marcaman.
14 Tsaychénami blquipita yargur tincupécorgéd
waquin wauguicunawan. Paycuna ruwa-
camaptinmi juc semdna paycunata goydparga.
Tsaypitanami chaquilapa aywapdacorga
Romaman. 15 Tsayman aywarcaycashgatami
Romacho cag waugui-panicuna musyargan.
Tsaymi paycuna shapdcamorgan hasta Foro de
Apio nishganyag tsaycho tincupacunédpag. Waquin
cagcunanami Quimsa Taberna nishgancho
shuyarpamargan tsaycho tincupécunépag.
Paycunata ricaycurmi Tayta Diosnintsita
Pablo cushishga agradécicorgan. 16 Romaman
chayaycdripténami  présucunata  entregargan
cuartilman. Pablutami itsanga juc wayimanna
apargan tsaycho wichgarinanpag. Tsaychomi juc
soldado payta tépargan.

Israelrunacunata Romacho Pablo wilapashgan
17 Chayapéacushgépita quimsa junagtanami
Israel mayor runacunata Pablo gayatsimorgan.
Juntacaycuptinnami caynog nergan: “Taytacuna,

manami imatapis lutanta rurashcatsu.
Costumbrintsicunatapis manami manacagman
churashcatsu. Lutanta imatapis mana
ruraycaptémi Jerusalencho présu tsariycamar
Israelcho cag Roma autoridacunaman
entregamashga. 18 Tsay autoriddcuna tapumarpis
manami ima jutsatapis tarergantsu wanutsishga
candpag. Tsaymi paycuna cacharimayta
munapacorgan. 19 Tsaynog captinpis Israel
autoriddcuna wanutsimayta munapéicamargan.
Tsaymimanacorga caychorag mandag emperador
arreglaménanpag. Tsaynog manacorga
manami tsay wanutsimayta munamag Israel
mayintsicunata acusana cashgatsu, sinoga
paycunapa maquinpita salvacunépagmi.
20 Lapan Israel runacunanoglami nogapis criyé
Tayta Diosnintsi salvadorta cachamunanpag
cashganta. Tsay salvadorta mayna cachamush-
ganta wilacushgaldpitami caycho présu cayca.
Tsayta musyatsindpagmi canan gamcunata
gayatsimushca.”

21 Tsauraga tsaycho juntacag Israel mayor
runacuna caynog nergan: “Judea provinciapita
manami ima cartatapis chasquipdcushcatsu
imanog  cashgayquitapis = musyapdcundpag.
Israel mayintsicunapis cayman chdmur manami
imatapis rimacushgatsu gampitaga. 22 Itsanga
may-tsaychopis runacuna rimarcaycan gam
yachatsishgayquicuna  lutan  cashgantami.
Tsaymi lutanta yachatsishgayquita o alita
yachatsishgayquitapis quiquécuna mayayta
munapac0.”

23 Tsaynog niptinmi juc junag yapay

juntacdnanpag parlapdcorgan.  Nishgan junag
chdmuptinna posddaraycashgan wayiman atsca
juntacdmorgan. Tsaymi tutapita tardiyag Moisés
escribishgan leycunapita y Tayta Diosnintsipa
profétancuna  escribishgancunapitapis Pablo
tantyatsergan Jesucristo salvamagnintsi
cashganta. 24 Tsaynog tantyatsiptinmi waquin
runacuna Jesusta chasquicdrergan y waquin runa-
cunana chasquicuyta mana munapdcorgantsu.
25 Tsauraga Jesucristuta chasquicuyta mana
munashpanmi aywacurcaycarganna.

Tsaymi paycunata Pablo caynog nergan: “Ra-
sun cagtami Tayta Diospa unay profétan Isaiasta
Santu Espiritu tantyatsergan caynog escribinan-
pag:

26 ‘Runacunata caynog ninqui:

“Gamcuna mayaycarpis manami tantyanquitsu.

Ricaycarpis manami chasquicunquitsu.”

27 Cay runacunapa shonguncuna chu-
cruyashgami caycan.

Tsaymi rinrincunapis tsapacashganog caycan.

Nawincunapis mana ricagnog caycan.

Tsaynog carmi paycunaga imata yachat-
sishgétapis mana tantyacuntsu.

Tsaymi mana chasquicamantsu jutsancunapita
perdonashga cananpag.’»

28 Tsaias nishgannoglami gamcunapis

carcaycanqui. Tsaymi cananga mana Israel

runacuna salvacdrinanpag =~ paycunamanna

Jesucristupa wilacuynin chayaycan. Paycunami

itsanga chasquicongapag.”

% 28:27 Isafas 6.9-10

29 [Pablo tsaynog yachatsishganpitami Israel
runacuna quiquinpura parlaraycar aywacorgan.]

30 Ishcay watami Pablo targan arrendashgan
wayicho. Tsaymanmi pi-maypis watucog
aywag. 31 Tsaychopis lapan runacunatami Pablo
wilapargan caynog nir: “Tayta Diosnintsipa
maquincho cawanayquipdga Jesucristutarag
chasquicdriy. =~ Paymi salvamagnintsi caycan.”
Runacunata  yachatsiptin manami  pipis
michargantsu.

